
Amarakosha Thesaurus Chapter 3

ಅಮರಕೋಶ ಅಥವಾ ನಾಮಲಿಂಗಾಽನುಶಾಸನಂ ಕಾಂಡ 3

ತೃತೀಯಂ ಸಾಮಾನ್ಯಕಾಂಡಂ

.ಅಥ ವಿಶೇಷ್ಯನಿಘ್ನವರ್ಗಃ .
(3.0.1) ವಿಶೇಷ್ಯ ನಿಘ್ನೈಃ ಸಂಕೀರ್ಣೈರ್ನಾನಾಽರ್ಥೈರವ್ಯಯೈರಪಿ
(3.0.2) ಲಿಂಗಾಽಽದಿ ಸಂಗ್ರಹೈರ್ವರ್ಗಾಃ ಸಾಮಾನ್ಯೇ ವರ್ಗಸಂಶ್ರಯಾಃ

ಪರಿಭಾಷಾ .

(3.0.3) ಸ್ತ್ರೀದಾರಾಽಽದ್ಯೈರ್ಯದ್ ವಿಶೇಷ್ಯಂ ಯಾದೃಶೈಃ ಪ್ರಸ್ತುತಂ ಪದೈಃ
(3.0.4) ಗುಣದ್ರವ್ಯಕ್ರಿಯಾಶಬ್ದಾಸ್ತಥಾ ಸ್ಯುಸ್ತಸ್ಯ ಭೇದಕಾಃ
(3.1.5) ವಿಶೇಷ್ಯನಿಘ್ನವರ್ಗಃ
(3.1.6) ಕ್ಷೇಮಂಕರೋಽರಿಷ್ಟತಾತಿಶ್ಶಿವತಾತಿಶ್ಶಿವಂಕರಃ
(3.1.7) ಸುಕೃತೀ ಪುಣ್ಯವಾನ್ ಧನ್ಯೋ ಮಹೇಚ್ಛಸ್ತು ಮಹಾಶಯಃ
(3.1.8) ಹೃದಯಾಲುಃ ಸುಹೃದಯೋಮಹೋತ್ಸಾಹೋ ಮಹೋದ್ಯಮಃ
(3.1.9) ಪ್ರವೀಣೇ ನಿಪುಣಾಽಭಿಜ್ಞವಿಜ್ಞನಿಷ್ಣಾತಶಿಕ್ಷಿತಾಃ
(3.1.10) ವೈಜ್ಞಾನಿಕಃ ಕೃತಮುಖಃ ಕೃತೀ ಕುಶಲ ಇತ್ಯಪಿ
(3.1.11) ಪೂಜ್ಯಃ ಪ್ರತೀಕ್ಷ್ಯಃ ಸಾಂಶಯಿಕಃ ಸಂಶಯಾಪನ್ನಮಾನಸಃ
(3.1.12) ದಕ್ಷಿಣೀಯೋ ದಕ್ಷಿಣಾರ್ಹಸ್ತತ್ರ ದಕ್ಷಿಣ್ಯ ಇತ್ಯಪಿ
(3.1.13) ಸ್ಯುರ್ವದಾನ್ಯಸ್ಥೂಲಲಕ್ಷ್ಯದಾನಶೌಂಡಾ ಬಹುಪ್ರದೇ
(3.1.14) ಜೈವಾತೃಕಃ ಸ್ಯಾದಾಯುಷ್ಮಾನಂತರ್ವಾಣಿಸ್ತು ಶಾಸ್ತ್ರವಿತ್
(3.1.15) ಪರೀಕ್ಷಕಃ ಕಾರಣಿಕೋ ವರದಸ್ತು ಸಮರ್ದ್ಧಕಃ
(3.1.16) ಹರ್ಷಮಾಣೋ ವಿಕುರ್ವಾಣಃ ಪ್ರಮನಾ ಹೃಷ್ಟಮಾನಸಃ
(3.1.17) ದುರ್ಮನಾ ವಿಮನಾ ಅಂತರ್ಮನಾಃ ಸ್ಯಾದುತ್ಕ ಉನ್ಮನಾಃ
(3.1.18) ದಕ್ಷಿಣೇ ಸರಲೋದಾರೌ ಸುಕಲೋ ದಾತೃಭೋಕ್ತರಿ
(3.1.19) ತತ್ಪರೇ ಪ್ರಸಿತಾಽಽಸಕ್ತಾವಿಷ್ಟಾರ್ಥೋದ್ಯುಕ್ತ ಉತ್ಸುಕಃ
(3.1.20) ಪ್ರತೀತೇ ಪ್ರಥಿತಖ್ಯಾತವಿತ್ತ ವಿಜ್ಞಾತವಿಶ್ರುತಾಃ
(3.1.21) ಗುಣೈಃ ಪ್ರತೀತೇ ತು ಕೃತಲಕ್ಷಣಾಽಽಹತಲಕ್ಷಣೌ

(3.1.22) ಇಭ್ಯ ಆಢ್ಯೋ ಧನೀ ಸ್ವಾಮೀ ತ್ವೀಶ್ವರಃ ಪತಿರೀಶಿತಾ
(3.1.23) ಅಧಿಭೂರ್ನಾಯಕೋ ನೇತಾ ಪ್ರಭುಃ ಪರಿವೃಢೋಽಧಿಪಃ
(3.1.24) ಅಧಿಕರ್ಧಿಃ ಸಮೃದ್ಧಃ ಸ್ಯಾತ್ ಕುಟುಂಬವ್ಯಾಪೃತಸ್ತು ಯಃ
(3.1.25) ಸ್ಯಾದಭ್ಯಾಗಾರಿಕಸ್ತಸ್ಮಿನ್ನುಪಾಧಿಶ್ಚ ಪುಮಾನಯಂ
(3.1.26) ವರಾಂಗರೂಪೋಪೇತೋ ಯಸ್ಸಿಂಹಸಂಹನನೋ ಹಿ ಸಃ
(3.1.27) ನಿರ್ವಾರ್ಯಃ ಕಾರ್ಯಕರ್ತಾ ಯಃ ಸಂಪನ್ನಃ ಸತ್ವಸಂಪದಾ
(3.1.28) ಅವಾಚಿ ಮೂಕೋಽಥ ಮನೋಜವಸಃ ಪಿತೃಸಂನಿಭಃ
(3.1.29) ಸತ್ಕೃತ್ಯಾಽಲಂಕೃತಾಂ ಕನ್ಯಾಂಯೋ ದದಾತಿ ಸ ಕೂಕುದಃ
(3.1.30) ಲಕ್ಷ್ಮೀವಾನ್ ಲಕ್ಷ್ಮಣಃ ಶ್ರೀಲಃ ಶ್ರೀಮಾನ್ ಸ್ನಿಗ್ಧಸ್ತು ವತ್ಸಲಃ
(3.1.31) ಸ್ಯಾದ್ ದಯಾಲುಃ ಕಾರುಣಿಕಃ ಕೃಪಾಲುಃ ಸೂರತಸ್ಸಮಾಃ
(3.1.32) ಸ್ವತಂತ್ರೋಽಪಾವೃತಃ ಸ್ವೈರೀ ಸ್ವಚ್ಛಂದೋ ನಿರವಗ್ರಹಃ
(3.1.33) ಪರತಂತ್ರಃ ಪರಾಧೀನಃ ಪರವಾನ್ ನಾಥವಾನಪಿ
(3.1.34) ಅಧೀನೋ ನಿಘ್ನ ಆಯತ್ತೋಽಸ್ವಚ್ಛಂದೋ ಗೃಹ್ಯಕೋಽಪ್ಯಸೌ
(3.1.35) ಖಲಪೂಃ ಸ್ಯಾದ್ ಬಹುಕರೋ ದೀರ್ಘಸೂತ್ರಶ್ಚಿರಕ್ರಿಯಃ
(3.1.36) ಜಾಲ್ಮೋಽಸಮೀಕ್ಷ್ಯಕಾರೀ ಸ್ಯಾತ್ ಕುಂಠೋ ಮಂದಃ ಕ್ರಿಯಾಸು ಯಃ
(3.1.37) ಕರ್ಮಕ್ಷಮೋಽಲಂಕರ್ಮಾಣಃ ಕ್ರಿಯಾವಾನ್ ಕರ್ಮಸೂದ್ಯತಃ
(3.1.38) ಸ ಕಾರ್ಮಃ ಕರ್ಮಶೀಲೋ ಯಃ ಕರ್ಮಶೂರಸ್ತು ಕರ್ಮಠಃ
(3.1.39) ಭರಣ್ಯಭುಕ್ ಕರ್ಮಕರಃ ಕರ್ಮಕಾರಸ್ತು ತತ್ ಕ್ರಿಯಃ
(3.1.40) ಅಪಸ್ನಾತೋ ಮೃತಸ್ನಾತ ಆಮಿಷಶೀ ತು ಶೌಷ್ಕುಲಃ
(3.1.41) ಬುಭುಕ್ಷಿತಃ ಸ್ಯಾತ್ ಕ್ಷುಧಿತೋ ಜಿಘತ್ಸುರಶನಾಯಿತಃ
(3.1.42) ಪರಾನ್ನಃ ಪರಪಿಂಡಾದೋ ಭಕ್ಷಕೋ ಘಸ್ಮರೋಽದ್ಭರಃ
(3.1.43) ಆದ್ಯೂನಃ ಸ್ಯಾದೌದರಿಕೋ ವಿಜಿಗೀಷಾವಿವರ್ಜಿತೇ
(3.1.44) ಉಭೌ ತ್ವಾತ್ಮಂಭರಿಃ ಕುಕ್ಷಿಂಭರಿಃ ಸ್ವೋದರಪೂರಕೇ
(3.1.45) ಸರ್ವಾನ್ನೀನಸ್ತು ಸರ್ವಾನ್ನಭೋಜೀ ಗೃಧ್ನುಸ್ತು ಗರ್ಧನಃ
(3.1.46) ಲುಬ್ಧೋಽಭಿಲಾಪುಕಸ್ತೃಷ್ಣಕ್ ಸಮೌ ಲೋಲುಪಲೋಲುಭೌ
(3.1.47) ಸೋನ್ಮಾದಸ್ತೂನ್ಮದಿಷ್ಣುಃ ಸ್ಯಾದವಿನೀತಃ ಸಮುದ್ಧತಃ
(3.1.48) ಮತ್ತೇ ಶೌಂಡೋತ್ಕಟಕ್ಷೀಬಾಃ ಕಾಮುಕೇ ಕಮಿತಾಽನುಕಃ
(3.1.49) ಕಮ್ರಃ ಕಾಮಯಿತಾಽಭೀಕಃ ಕಮನಃ ಕಾಮನೋಽಭಿಕಃ
(3.1.50) ವಿಧೇಯೋ ವಿನಯಗ್ರಾಹೀ ವಚನೇಸ್ಥಿತ ಆಶ್ರವಃ
(3.1.51) ವಶ್ಯಃ ಪ್ರಣೇಯೋ ನಿಭೃತವಿನೀತಪ್ರಶ್ರಿತಾಃ ಸಮಾಃ
(3.1.52) ಧೃಷ್ಟೇ ಧೃಷ್ಣಗ್ ವಿಯಾತಶ್ಚ ಪ್ರಗಲ್ಭಃ ಪ್ರತಿಭಾನ್ವಿತೇ
(3.1.53) ಸ್ಯಾದಧೃಷ್ಟೇ ತು ಶಾಲೀನೋ ವಿಲಕ್ಷೋ ವಿಸ್ಮಯಾನ್ವಿತೇ

(3.1.54) ಅಧೀರೇ ಕಾತರಸ್ತ್ರಸ್ತೇ ಭೀರುಭೀರುಕಭೀಲುಕಾಃ
(3.1.55) ಆಶಂಸುರಾಶಂಸಿತರಿ ಗೃಹಯಾಲುರ್ಗ್ರಹೀತರಿ
(3.1.56) ಶ್ರದ್ಧಾಲುಃ ಶ್ರದ್ಧಯಾಯುಕ್ತೇ ಪತಯಾಲುಸ್ತು ಪಾತುಕೇ
(3.1.57) ಲಜ್ಜಾಶೀಲೇಽಪತ್ರಪಿಷ್ಣುರ್ವಂದಾರುರಭಿವಾದಕೇ
(3.1.58) ಶರಾರುರ್ಘಾತುಕೋ ಹಿಂಸ್ರಃ ಸ್ಯಾದ್ ವರ್ದ್ಧಿಷ್ಣುಸ್ತು ವರ್ದ್ಧನಃ
(3.1.59) ಉತ್ಪತಿಷ್ಣುಸ್ತೂತ್ಪತಿತಾಽಲಂಕರಿಷ್ಣುಸ್ತು ಮಂಡನಃ
(3.1.60) ಭೂಷ್ಣುರ್ಶ್ವವಿಷ್ಣುರ್ಭವಿತಾ ವರ್ತಿಷ್ಣುರ್ವರ್ತನಃ ಸಮೌ
(3.1.61) ನಿರಾಕರಿಷ್ಣುಃ ಕ್ಷಿಪ್ನುಃ ಸ್ಯಾತ್ ಸಾಂದ್ರಸ್ನಿಗ್ಧಸ್ತು ಮೇದುರಃ
(3.1.62) ಜ್ಞಾತಾ ತು ವಿದುರೋ ವಿಂದುರ್ವಿಕಾಸೀ ತು ವಿಕಸ್ವರಃ
(3.1.63) ವಿಸೃತ್ವರೋ ವಿಸೃಮರಃ ಪ್ರಸಾರೀ ಚ ವಿಸಾರಿಣಿ
(3.1.64) ಸಹಿಷ್ಣುಃ ಸಹನಃ ಕ್ಷಂತಾ ತಿತಿಕ್ಷುಃ ಕ್ಷಮಿತಾ ಕ್ಷಮೀ
(3.1.65) ಕ್ರೋಧನೋಽಮರ್ಷಣಃ ಕೋಪೀ ಚಂಡಸ್ತ್ವತ್ಯಂತಕೋಪನಃ
(3.1.66) ಜಾಗರೂಕೋ ಜಾಗರಿತಾ ಘೂರ್ಣಿತಃ ಪ್ರಚಲಾಯಿತಃ
(3.1.67) ಸ್ವಪ್ನಕ್ ಶಯಾಲುರ್ನಿದ್ರಾಲುರ್ನಿದ್ರಾಣಶಯಿತೌ ಸಮೌ
(3.1.68) ಪರಾಙ್ಮುಖಃ ಪರಾಚೀನಃ ಸ್ಯಾದವಾಙ್ಪ್ಯಧೋಮುಖಃ
(3.1.69) ದೇವಾನಂಚತಿ ದೇವದ್ರ್ಯಙ್ ವಿಶ್ವದ್ರ್ಯಙ್ ವಿಶ್ವಗಂಚತಿ
(3.1.70) ಯಸ್ಸಹಾಂಚತಿ ಸಧ್ರ್ಯಙ್ ಸ ಸ ತಿರ್ಯಙ್ಯಸ್ತಿರೋಽಞ್ಚತಿ
(3.1.71) ವದೋ ವದಾವದೋ ವಕ್ತಾ ವಾಗೀಶೋ ವಾಕ್ಪತಿಸ್ಸಮೌ
(3.1.72) ವಾಚೋಯುಕ್ತಿಪಟುರ್ವಾಗ್ಮೀ ವಾವದೂಕೋಽತಿವಕ್ತರಿ
(3.1.73) ಸ್ಯಾಜ್ ಜಲ್ಪಾಕಸ್ತು ವಾಚಾಲೋ ವಾಚಾಟೋ ಬಹುಗರ್ಹ್ಯವಾಕ್
(3.1.74) ದುರ್ಮುಖೇ ಮುಖರಾಽಬದ್ಧಮುಖೌ ಶಕ್ಲಃ ಪ್ರಿಯಮ್ವದೇ
(3.1.75) ಲೋಹಲಃ ಸ್ಯಾದಸ್ಫುಟವಾಗ್ ಗರ್ಹ್ಯವಾದೀ ತು ಕದ್ವದಃ
(3.1.76) ಸಮೌ ಕುವಾದಕುಚರೌ ಸ್ಯಾದಸೌಮ್ಯಸ್ವರೋಽಸ್ವರಃ
(3.1.77) ರವಣಃ ಶಬ್ದನೋ ನಾಂದೀವಾದೀ ನಾಂದೀಕರಃ ಸಮೌ
(3.1.78) ಜಡೋಽಜ್ಞ ಏಡಮೂಕಸ್ತು ವಕ್ತುಂ ಶ್ರೋತುಮಶಿಕ್ಷಿತೇ
(3.1.79) ತೂಷ್ಣೀಂಶೀಲಸ್ತು ತೂಷ್ಣೀಕೋ ನಗ್ನೋಽವಾಸಾ ದಿಗಂಬರೇ
(3.1.80) ನಿಷ್ಕಾಸಿತೋಽವಕೃಷ್ಟಃ ಸ್ಯಾದಪಧ್ವಸ್ತಸ್ತು ಧಿಕ್ಕೃತಃ
(3.1.81) ಆತ್ತಗರ್ವೋಽಭಿಭೂತಃ ಸ್ಯಾದ್ ದಾಪಿತಃ ಸಾಧಿತಃ ಸಮೌ
(3.1.82) ಪ್ರತ್ಯಾದಿಷ್ಟೋ ನಿರಸ್ತಃ ಸ್ಯಾತ್ ಪ್ರತ್ಯಾಖ್ಯಾತೋ ನಿರಾಕೃತಃ
(3.1.83) ನಿಕೃತಃ ಸ್ಯಾದ್ ವಿಪ್ರಕೃತೋ ವಿಪ್ರಲಬ್ಧಸ್ತು ವಂಚಿತಃ
(3.1.84) ಮನೋಹತಃ ಪ್ರತಿಹತಃ ಪ್ರತಿಬದ್ಧೋ ಹತಶ್ಚ ಸಃ

(3.1.85) ಅಧಿಕ್ಷಿಪ್ತಃ ಪ್ರತಿಕ್ಷಿಪ್ತೋ ಬದ್ಧೇ ಕೀಲಿತಸಂಯತೌ
(3.1.86) ಆಪನ್ನ ಆಪತ್ಪ್ರಾಪ್ತಃ ಸ್ಯಾತ್ ಕಾಂದಿಶೀಕೋ ಭಯದ್ರುತಃ
(3.1.87) ಆಕ್ಷಾರಿತಃ ಕ್ಷಾರಿತೋಽಭಿಶಸ್ತೇ ಸಂಕಸುಕೋಽಸ್ಥಿರೇ
(3.1.88) ವ್ಯಸನಾರ್ತೋಪರಕ್ತೌ ದ್ವೌ ವಿಹಸ್ತವ್ಯಾಕುಲೌ ಸಮೌ
(3.1.89) ವಿಕ್ಲವೋ ವಿಹ್ವಲಃ ಸ್ಯಾತ್ ತು ವಿವಶೋಽರಿಷ್ಟದುಷ್ಟಧೀಃ
(3.1.90) ಕಶ್ಯಃ ಕಶ್ಯಾರ್ಹೇ ಸನ್ನದ್ಧೇ ತ್ವಾತತಾಯೀ ವಧೋದ್ಯತೇ
(3.1.91) ದ್ವೇಷ್ಯೇ ತ್ವಕ್ಷಿಗತೋ ವಧ್ಯಃ ಶೀರ್ಷಚ್ಛೇದ್ಯ ಇಮೌ ಸಮೌ
(3.1.92) ವಿಷ್ಯೋ ವಿಷೇಣಯೋ ವಧ್ಯೋ ಮುಸಲ್ಯೋ ಮುಸಲೇನಯಃ
(3.1.93) ಶಿಶ್ವಿದಾನೋಽಕೃಷ್ಣಕರ್ಮಾ ಚಪಲಶ್ಚಿಕುರಃ ಸಮೌ
(3.1.94) ದೋಷೈಕದೃಕ್ ಪುರೋಭಾಗೀ ನಿಕೃತಸ್ತ್ವನೃಜುಃ ಶಠಃ
(3.1.95) ಕರ್ಣೇಜಪಃ ಸೂಚಕಃ ಸ್ಯಾತ್ ಪಿಶುನೋ ದುರ್ಜನಃ ಖಲಃ
(3.1.96) ನೃಶಂಸೋ ಘಾತುಕಃ ಕ್ರೂರಃ ಪಾಪೋ ಧೂರ್ತಸ್ತು ವಂಚಕಃ
(3.1.97) ಅಜ್ಞೇ ಮೂಢಯಥಾಜಾತಮೂರ್ಖವೈಧೇಯಬಾಲಿಶಾಃ
(3.1.98) ಕದರ್ಯೇ ಕೃಪಣಕ್ಷುದ್ರಕಿಂಪಚಾನಮಿತಂಪಚಾಃ
(3.1.99) ನಿಃಸ್ವಸ್ತು ದುರ್ವಿಧೋ ದೀನೋ ದರಿದ್ರೋ ದುರ್ಗತೋಽಪಿ ಸಃ
(3.1.100) ವನೀಯಕೋ ಯಾಚನಕೋ ಮಾರ್ಗಣೋ ಯಾಚಕಾಽರ್ಥಿನೌ
(3.1.101) ಅಹಂಕಾರವಾನಹಂಯುಃ ಶುಭಂಯುಸ್ತು ಶುಭಾನ್ವಿತಃ
(3.1.102) ದಿವ್ಯೋಪಪಾದುಕಾ ದೇವಾ ನೃಗವಾಽಽದ್ಯಾ ಜರಾಯುಜಾಃ
(3.1.103) ಸ್ವೇದಜಾಃ ಕೃಮಿದಂಶಾಽಽದ್ಯಾಃ ಪಕ್ಷಿಸರ್ಪಾಽಽದಯೋಽಣ್ಡಜಾಃ .
ಇತಿ ಪ್ರಾಣಿವರ್ಗಃ ಅತ್ರ ಮೂಲಶ್ಲೋಕಾಃ 50 ..

(3.1.104) ಉದ್ಭಿದಸ್ತರುಗುಲ್ಮಾಽಽದ್ಯಾ ಉದ್ಭಿದುದ್ಭಿಜ್ಜಮುದ್ಭಿದಂ
(3.1.105) ಸುಂದರಂ ರುಚಿರಂ ಚಾರು ಸುಷಮಂ ಸಾಧು ಶೋಭನಂ
(3.1.106) ಕಾಂತಂ ಮನೋರಮಂ ರುಚ್ಯಂ ಮನೋಜ್ಞಂ ಮಂಜು ಮಂಜುಲಂ
(3.1.107) ರಮ್ಯಂ ಮನೋಹರಂ ಸೌಮ್ಯಂ ಭದ್ರಕಂ ರಮಣೀಯಕಂ
(3.1.108) ತದಾಸೇಚನಕಂ ತೃಪ್ತೇರ್ನಾಸ್ತ್ಯಂತೋ ಯಸ್ಯ ದರ್ಶನಾತ್
(3.1.109) ಅಭೀಷ್ಟೇಽಭೀಪ್ಸಿತಂ ಹೃದ್ಯಂ ದಯಿತಂ ವಲ್ಲಭಂ ಪ್ರಿಯಂ
(3.1.110) ನಿಕೃಷ್ಟಪ್ರತಿಕೃಷ್ಟಾಽರ್ವರೇಫಯಾಪ್ಯಾಽವಮಾಽಧಮಾಃ
(3.1.111) ಕುಪೂಯಕುತ್ಸಿತಾಽವದ್ಯಖೇಟಗರ್ಹ್ಯಾಽಣಕಾಃ ಸಮಾಃ
(3.1.112) ಮಲೀಮಸಂ ತು ಮಲಿನಂ ಕಚ್ಚರಂ ಮಲದೂಷಿತಂ
(3.1.113) ಪೂತಂ ಪವಿತ್ರಂ ಮೇಧ್ಯಂ ಚ ವೀಧ್ರಂ ತು ವಿಮಲಾಽರ್ಥಕಂ
(3.1.114) ನಿರ್ಣಿಕ್ತಂ ಶೋಧಿತಂ ಮೃಷ್ಟಂ ನಿಃಶೋಧ್ಯಮನವಸ್ಕರಂ
(3.1.115) ಅಸಾರಂ ಫಲ್ಗು ಶೂನ್ಯಂ ತು ವಶಿಕಂ ತುಚ್ಛರಿಕ್ತಕೇ

(3.1.116) ಕ್ಲೀಬೇ ಪ್ರಧಾನಂ ಪ್ರಮುಖಪ್ರವೇಕಾಽನುತ್ತಮೋತ್ತಮಾಃ
(3.1.117) ಮುಖ್ಯವರ್ಯವರೇಣ್ಯಾಶ್ಚ ಪ್ರವರ್ಹೋಽನವರಾರ್ಧ್ಯವತ್
(3.1.118) ಪರಾರ್ಧ್ಯಾಽಗ್ರಪ್ರಾಗ್ರಹರಪ್ರಾಗ್ರಯಾಽಗ್ರಯಾಽಗ್ರೀಯಮಗ್ರಿಯಂ
(3.1.119) ಶ್ರೇಯಾನ್ ಶ್ರೇಷ್ಠಃ ಪುಷ್ಕಲಃ ಸ್ಯಾತ್ ಸತ್ತಮಶ್ಚಾಽತಿಶೋಭನೇ
(3.1.120) ಸ್ಯುರುತ್ತರಪದೇ ವ್ಯಾಘ್ರಪುಂಗವರ್ಷಭಕುಂಜರಾಃ
(3.1.121) ಸಿಂಹಶಾರ್ದೂಲನಾಗಾಽಽದ್ಯಾಃ ಪುಂಸಿ ಶ್ರೇಷ್ಠಾಽರ್ಥಗೋಚರಾಃ
(3.1.122) ಅಪ್ರಾಗ್ರಯಂ ದ್ವಯಹೀನೇ ದ್ವೇ ಅಪ್ರಧಾನೋಪಸರ್ಜನೇ
(3.1.123) ವಿಶಂಕಟಂ ಪೃಥು ಬೃಹದ್ ವಿಶಾಲಂ ಪೃಥುಲಂ ಮಹತ್
(3.1.124) ವಡ್ರೋರುವಿಪುಲಂ ಪೀನಪೀವ್ನೀ ತು ಸ್ಥೂಲಪೀವರೇ
(3.1.125) ಸ್ತೋಕಾಽಲ್ಪಕ್ಷುಲ್ಲಕಾಃ ಸೂಕ್ಷ್ಮಂ ಶ್ಲಕ್ಷ್ಣಂ ದಭ್ರಂ ಕೃಶಂ ತನು
(3.1.126) ಸ್ತ್ರಿಯಾಂ ಮಾತ್ರಾ ತ್ರುಟಿಃ ಪುಂಸಿ ಲವಲೇಶಕಣಾಽಣವಃ
(3.1.127) ಅತ್ಯಲ್ಪೇಽಲ್ಪಿಷ್ಠಮಲ್ಪೀಯಃ ಕನೀಯೋಽಣೀಯ ಇತ್ಯಪಿ
(3.1.128) ಪ್ರಭೂತಂ ಪ್ರಚುರಂ ಪ್ರಾಜ್ಯಮದಭ್ರಂ ಬಹುಲಂ ಬಹು
(3.1.129) ಪುರುಹೂಃ ಪುರು ಭೂಯಿಷ್ಠಂ ಸ್ಫಾರಂ ಭೂಯಶ ಚ ಭೂರಿ ಚ
(3.1.130) ಪರಃ ಶತಾಽಽದ್ಯಾಸ್ತೇ ಯೇಷಾಂ ಪರಾ ಸಂಖ್ಯಾ ಶತಾಽಽದಿಕಾತ್
(3.1.131) ಗಣನೀಯೇ ತು ಗಣೇಯಂ ಸಂಖ್ಯಾತೇ ಗಣಿತಮಥ ಸಮಂ ಸರ್ವಂ
(3.1.132) ವಿಶ್ವಮಶೇಷಂ ಕೃತ್ಸ್ನಂ ಸಮಸ್ತನಿಖಿಲಾಽಖಿಲಾನಿ ನಿಃಶೇಷಂ
(3.1.133) ಸಮಗ್ರಂ ಸಕಲಂ ಪೂರ್ಣಮಖಂಡಂ ಸ್ಯಾದನೂನಕೇ
(3.1.134) ಘನಂ ನಿರಂತರಂ ಸಾಂದ್ರಂ ಪೇಲವಂ ವಿರಲಂ ತನು
(3.1.135) ಸಮೀಪೇ ನಿಕಟಾಽಽಸನ್ನಸಂನಿಕೃಷ್ಟಸನೀಡವತ್
(3.1.136) ಸದೇಶಾಽಭ್ಯಾಶಸವಿಧಸಮರ್ಯಾದಸವೇಶವತ್
(3.1.137) ಉಪಕಂಠಾಽನ್ತಿಕಾಽಭ್ಯರ್ಣಾಽಭ್ಯಗ್ರಾ ಅಪ್ಯಭಿತೋಽವ್ಯಯಂ
(3.1.138) ಸಂಸಕ್ತೇ ತ್ವವ್ಯವಹಿತಮಪದಾಂತರಮಿತ್ಯಪಿ
(3.1.139) ನೇದಿಷ್ಠಮಂತಿಕತಮಂ ಸ್ಯಾದ್ ದೂರಂ ವಿಪ್ರಕೃಷ್ಟಕಂ
(3.1.140) ದವೀಯಶ್ಚ ದವಿಷ್ಠಂ ಚ ಸುದೂರಂ ದೀರ್ಘಮಾಯತಂ
(3.1.141) ವರ್ತುಲಂ ನಿಸ್ತಲಂ ವೃತ್ತಂ ಬಂಧುರಂ ತೂನ್ನತಾನತಂ
(3.1.142) ಉಚ್ಚಪ್ರಾಂಶೂನ್ನತೋದಗ್ರೋಚ್ಛ್ರಿತಾಸ್ತುಂಗೇಽಥ ವಾಮನೇ
(3.1.143) ನ್ಯಙ್ನೀಚಖರ್ವಹ್ರಸ್ವಾಃ ಸ್ಯುರವಾಗ್ರೇಽವನತಾಽಽನತಂ
(3.1.144) ಅರಾಲಂ ವೃಜಿನಂ ಜಿಹ್ಮಮೂರ್ಮಿಮತ್ ಕುಂಚಿತಂ ನತಂ
(3.1.145) ಆವಿದ್ಧಂ ಕುಟಿಲಂ ಭುಗ್ನಂ ವೇಲ್ಲಿತಂ ವಕ್ರಮಿತ್ಯಪಿ
(3.1.146) ಋಜಾವಜಿಹ್ಮಪ್ರಗುಣೌ ವ್ಯಸ್ತೇ ತ್ವಪ್ರಗುಣಾಽಽಕುಲೌ
(3.1.147) ಶಾಶ್ವತಸ್ತು ಧ್ರುವೋ ನಿತ್ಯಸದಾತನಸನಾತನಾಃ

(3.1.148) ಸ್ಥಾಸ್ನುಃ ಸ್ಥಿರತರಃ ಸ್ಥೇಯಾನೇಕರೂಪತಯಾ ತು ಯಃ
(3.1.149) ಕಾಲವ್ಯಾಪೀ ಸ ಕೂಟಸ್ಥಃ ಸ್ಥಾವರೋ ಜಂಗಮೇತರಃ
(3.1.150) ಚರಿಷ್ಣು ಜಂಗಮಚರಂ ತ್ರಸಮಿಂಗಂ ಚರಾಚರಂ
(3.1.151) ಚಲನಂ ಕಂಪನಂ ಕಂಪ್ರಂ ಚಲಂ ಲೋಲಂ ಚಲಾಚಲಂ
(3.1.152) ಚಂಚಲಂ ತರಲಂ ಚೈವ ಪಾರಿಪ್ಲವಪರಿಪ್ಲವೇ
(3.1.153) ಅತಿರಿಕ್ತಃ ಸಮಧಿಕೋ ಧೃಢಸಂಧಿಸ್ತು ಸಂಹತಃ
(3.1.154) ಖಕ್ಖಟಂ ಕಠಿನಂ ಕ್ರೂರಂ ಕಠೋರಂ ನಿಷ್ಠುರಂ ಧೃಢಂ
(3.1.155) ಜರಠಂ ಮೂರ್ತಿಮನ್ಮೂರ್ತಂ ಪ್ರವೃದ್ಧಂ ಪ್ರೌಢಮೇಧಿತಂ
(3.1.156) ಪುರಾಣೇ ಪ್ರತನಪ್ರತ್ನಪುರಾತನಚಿರಂತನಾಃ
(3.1.157) ಪ್ರತ್ಯಗ್ರೋಽಭಿನವೋ ನವ್ಯೋ ನವೀನೋ ನೂತನೋ ನವಃ
(3.1.158) ನೂತ್ನಶ್ಚ ಸುಕುಮಾರಂ ತು ಕೋಮಲಂ ಮೃದುಲಂ ಮೃದು
(3.1.159) ಅನ್ವಗನ್ವಕ್ಷಮನುಗೇಽನುಪದಂ ಕ್ಲೀಬಮವ್ಯಯಂ
(3.1.160) ಪ್ರತ್ಯಕ್ಷಂ ಸ್ಯಾದೈಂದ್ರಿಯಕಮಪ್ರತ್ಯಕ್ಷಮತೀಂದ್ರಿಯಂ
(3.1.161) ಏಕತಾನೋಽನನ್ಯವೃತ್ತಿರೈಕಾಗ್ರೈಕಾಯನಾವಪಿ
(3.1.162) ಅಪ್ಯೇಕಸರ್ಗ ಏಕಾಗ್ರ್ಯೋಽಪ್ಯೇಕಾಯನಗತೋಽಪಿ ಸಃ
(3.1.163) ಪುಂಸ್ಯಾದಿಃ ಪೂರ್ವಪೌರಸ್ತ್ಯಪ್ರಥಮಾಽಽದ್ಯಾ ಅಥಾಽಸ್ತ್ರಿಯಾಂ
(3.1.164) ಅಂತೋ ಜಘನ್ಯಂ ಚರಮಮಂತ್ಯಪಾಶ್ಚಾತ್ಯಪಶ್ಚಿಮಾಃ
(3.1.165) ಮೋಘಂ ನಿರರ್ಥಕಂ ಸ್ಪಷ್ಟಂ ಸ್ಫುಟಂ ಪ್ರವ್ಯಕ್ತಮುಲ್ಬಣಂ
(3.1.166) ಸಾಧಾರಣಂ ತು ಸಾಮಾನ್ಯಮೇಕಾಕೀ ತ್ವೇಕ ಏಕಕಃ
(3.1.167) ಭಿನ್ನಾಽರ್ಥಕಾ ಅನ್ಯತರ ಏಕಂ ತ್ವೋಽನ್ಯೇತರಾವಪಿ
(3.1.168) ಉಚ್ಚಾವಚಂ ನೈಕಭೇದಮುಚ್ಚಂಡಮವಿಲಂಬಿತಂ
(3.1.169) ಅರುಂತುದಸ್ತು ಮರ್ಮಸ್ಪೃಗಬಾಧಂ ತು ನಿರರ್ಗಲಂ
(3.1.170) ಪ್ರಸವ್ಯಂ ಪ್ರತಿಕೂಲಂ ಸ್ಯಾದಪಸವ್ಯಮಪಷ್ಠು ಚ
(3.1.171) ವಾಮಂ ಶರೀರೇ ಸವ್ಯಂ ಸ್ಯಾದಪಸವ್ಯಂ ತು ದಕ್ಷಿಣಂ
(3.1.172) ಸಂಕಟಂ ನಾ ತು ಸಂಬಾಧಃ ಕಲಿಲಂ ಗಹನಂ ಸಮೇ
(3.1.173) ಸಂಕೀರ್ಣೇ ಸಂಕುಲಾಽಽಕೀರ್ಣೇ ಮುಂಡಿತಂ ಪರಿವಾಪಿತಂ
(3.1.174) ಗ್ರಂಥಿತಂ ಸಂದಿತಂ ದೃಬ್ಧಂ ವಿಸೃತಂ ವಿಸ್ತೃತಂ ತತಂ
(3.1.175) ಅಂತರ್ಗತಂ ವಿಸ್ಮೃತಂ ಸ್ಯಾತ್ ಪ್ರಾಪ್ತಪ್ರಣಿಹಿತೇ ಸಮೇ
(3.1.176) ವೇಲ್ಲಿತಪ್ರೇಂಖಿತಾಽಽಧೂತಚಲಿತಾಽಽಕಂಪಿತಾ ಧುತೇ
(3.1.177) ನುತ್ತನುನ್ನಾಽಸ್ತನಿಷ್ಠಯೂತಾಽಽವಿದ್ಧಕ್ಷಿಪ್ತೇರಿತಾಃ ಸಮಾಃ
(3.1.178) ಪರಿಕ್ಷಿಪ್ತಂ ತು ನಿವೃತ್ತಂ ಮೂಷಿತಂ ಮುಷಿತಾಽರ್ಥಕಂ
(3.1.179) ಪ್ರವೃದ್ಧಪ್ರಸೃತೇ ನ್ಯಸ್ತನಿಸೃಷ್ಟೇ ಗುಣಿತಾಽಽಹತೇ

(3.1.180) ನಿದಿಗ್ಧೋಪಚಿತೇ ಗೂಢಗುಪ್ತೇ ಗುಂಠಿತರೂಷಿತೇ
(3.1.181) ದ್ರುತಾಽವದೀರ್ಣೇ ಉದ್ಗೂರ್ಣೋದ್ಯತೇ ಕಾಚಿತಶಿಕ್ಯಿತೇ
(3.1.182) ಘ್ರಾಣಘ್ರಾತೇ ದಿಗ್ಧಲಿಪ್ತೇ ಸಮುದಕ್ತೋದ್ಧೃತೇ ಸಮೇ
(3.1.183) ವೇಷ್ಟಿತಂ ಸ್ಯಾದ್ ವಲಯಿತಂ ಸಂವೀತಂ ರುದ್ಧಮಾವೃತಂ
(3.1.184) ರುಗ್ಣಂ ಭುಗ್ನೇಽಥ ನಿಶಿತಕ್ಷ್ಣುತಶಾತಾನಿತೇಜಿತೇ
(3.1.185) ಸ್ಯಾದ್ ವಿನಾಶೋನ್ಮುಖಂ ಪಕ್ವಂ ಹ್ರೀಣಹ್ರೀತೌ ತು ಲಜ್ಜಿತೇ
(3.1.186) ವೃತ್ತೇ ತು ವೃತವ್ಯಾವೃತ್ತೌ ಸಂಯೋಜಿತ ಉಪಾಹಿತಃ
(3.1.187) ಪ್ರಾಪ್ಯಂ ಗಮ್ಯಂ ಸಮಾಸಾದ್ಯಂ ಸ್ಯನ್ನಂ ರೀಣಂ ಸ್ನುತಂ ಸ್ರುತಂ
(3.1.188) ಸಂಗೂಢಃ ಸ್ಯಾತ್ ಸಂಕಲಿತೋಽವಗೀತಃ ಖ್ಯಾತಗರ್ಹಣಃ
(3.1.189) ವಿವಿಧಃ ಸ್ಯಾದ್ ಬಹುವಿಧೋ ನಾನಾರೂಪಃ ಪೃಥಗ್ವಿಧಃ
(3.1.190) ಅವರೀಣೋ ಧಿಕ್ಕೃತಶ್ಚಾಪ್ಯವಧ್ವಸ್ತೋಽವಚೂರ್ಣಿತಃ
(3.1.191) ಅನಾಯಾಸಕೃತಂ ಫಾಂಟಂ ಸ್ವನಿತಂ ಧ್ವನಿತಂ ಸಮೇ
(3.1.192) ಬದ್ಧೇ ಸಂದಾನಿತಂ ಮೂತಮುದ್ದಿತಂ ಸಂದಿತಂ ಸಿತಂ
(3.1.193) ನಿಷ್ಪಕ್ವೇ ಕ್ವಥಿತಂ ಪಾಕೇ ಕ್ಷೀರಾಽಽಜ್ಯ ಹವಿಷಾಂ ಶೃತಂ
(3.1.194) ನಿರ್ವಾಣೋ ಮುನಿವಹ್ನ್ಯಾಽಽದೌ ನಿರ್ವಾತಸ್ತು ಗತೇಽನಿಲೇ
(3.1.195) ಪಕ್ವಂ ಪರಿಣತೇ ಗೂನಂ ಹನ್ನೇ ಮೀಢಂ ತು ಮೂತ್ರಿತೇ
(3.1.196) ಪುಷ್ಟೇ ತು ಪುಷಿತಂ ಸೋಢೇ ಕ್ಷಾಂತಮುದ್ವಾಂತಮುದ್ಗತೇ
(3.1.197) ದಾಂತಸ್ತು ದಮಿತೇ ಶಾಂತಃ ಶಮಿತೇ ಪ್ರಾರ್ಥಿತೇಽರ್ದಿತಃ
(3.1.198) ಜ್ಞಪ್ತಸ್ತು ಗ಼್ಯಪಿತೇ ಛನ್ನಶ್ಛಾದಿತೇ ಪೂಜಿತೇಽಞ್ಚಿತಃ
(3.1.199) ಪೂರ್ಣಸ್ತು ಪೂರಿತೇ ಕ್ಲಿಷ್ಟಃ ಕ್ಲಿಶಿತೇಽವಸಿತೇ ಸಿತಃ
(3.1.200) ಪ್ರುಷ್ಟಪ್ಲುಷ್ಟೋಷಿತಾ ದಗ್ಧೇ ತಷ್ಟತ್ವಷ್ಟೌ ತನೂಕೃತೇ
(3.1.201) ವೇಧಿತಚ್ಛಿದ್ರಿತೌ ವಿದ್ಧೇ ವಿನ್ನವಿತ್ತೌ ವಿಚಾರಿತೇ
(3.1.202) ನಿಷ್ಪ್ರಭೇ ವಿಗತಾಽರೋಕೌ ವಿಲೀನೇ ವಿದ್ರುತದ್ರುತೌ
(3.1.203) ಸಿದ್ಧೇ ನಿರ್ವೃತ್ತನಿಷ್ಪನ್ನೌ ದಾರಿತೇ ಭಿನ್ನಭೇದಿತೌ
(3.1.204) ಊತಂ ಸ್ಯೂತಮುತಂ ಚೇತಿ ತ್ರಿತಯಂ ತಂತು ಸಂತತೇ
(3.1.205) ಸ್ಯಾದರ್ಹಿತೇ ನಮಸ್ಯಿತನಮಸಿತಮಪಚಾಯಿತಾಽರ್ಚಿತಾಽಪಚಿತಂ
(3.1.206) ವರಿವಸಿತೇ ವರಿವಸ್ಯಿತಮುಪಾಸಿತಂ ಚೋಪಚರಿತಂ ಚ
(3.1.207) ಸಂತಾಪಿತಸಂತಪ್ತೌ ಧೂಪಿತ ಧೂಪಾಯಿತೌ ಚ ದೂನಶ್ಚ
(3.1.208) ಹೃಷ್ಟೋ ಮತ್ತಸ್ತೃಪ್ತಃ ಪ್ರಹ್ಲನ್ನಃ ಪ್ರಮುದಿತಃ ಪ್ರೀತಃ
(3.1.209) ಛಿನ್ನಂ ಛಾತಂ ಲೂನಂ ಕೃತ್ತಂ ದಾತಂ ದಿತಂ ಛಿತಂ ವೃಕ್ಣಂ
(3.1.210) ಸ್ರಸ್ತಂ ಧ್ವಸ್ತಂ ಭ್ರಷ್ಟಂ ಸ್ಕನ್ನಂ ಪನ್ನಂ ಚ್ಯುತಂ ಗಲಿತಂ

(3.1.211) ಲಬ್ಧಂ ಪ್ರಾಪ್ತಂ ವಿನ್ನಂ ಭಾವಿತಮಾಸಾದಿತಂ ಚ ಭೂತಂ ಚ
(3.1.212) ಅನ್ವೇಷಿತಂ ಗವೇಷಿತಮನ್ವಿಷ್ಟಂ ಮಾರ್ಗಿತಂ ಮೃಗಿತಂ
(3.1.213) ಆರ್ದ್ರಂ ಸಾರ್ದ್ರಂ ಕ್ಲಿನ್ನಂ ತಿಮಿತಂ ಸ್ಮಿತಿತಂ ಸಮುನ್ನಮುತ್ತಂ ಚ
(3.1.214) ತ್ರಾತಂ ತ್ರಾಣಂ ರಕ್ಷಿತಮವಿತಂ ಗೋಪಾಯಿತಂ ಚ ಗುಪ್ತಂ ಚ
(3.1.215) ಅವಗಣಿತಮವಮತಾಽವಜ್ಞಾತೇ ಅವಮಾನಿತಂ ಚ ಪರಿಭೂತೇ
(3.1.216) ತ್ಯಕ್ತಂ ಹೀನಂ ವಿಧುತಂ ಸಮುಜ್ಝಿತಂ ಧೂತಮುತ್ಸೃಷ್ಟೇ
(3.1.217) ಉಕ್ತಂ ಭಾಷಿತಮುದಿತಂ ಜಲ್ಪಿತಮಾಖ್ಯಾತಮಭಿಹಿತಂ ಲಪಿತಂ
(3.1.218) ಬುದ್ಧಂ ಬುಧಿತಂ ಮನಿತಂ ವಿದಿತಂ ಪ್ರತಿಪನ್ನಮವಸಿತಾಽವಗತೇ
(3.1.219) ಉರೀಕೃತಮುರರೀಕೃತಮಂಗೀಕೃತಮಾಶ್ರುತಂ ಪ್ರತಿಜ್ಞಾತಂ
(3.1.220) ಸಂಗೀರ್ಣವಿದಿತಸಂಶ್ರುತಸಮಾಹಿತೋಪಶ್ರುತೋಪಗತಂ
(3.1.221) ಈಲಿತಶಸ್ತಪಣಾಯಿತಪನಾಯಿತಪ್ರಣುತಪಣಿತಪನಿತಾನಿ
(3.1.222) ಅಪಿ ಗೀರ್ಣವರ್ಣಿತಾಽಭಿಷ್ಟುತೇಡಿತಾನಿ ಸ್ತುತಾಽರ್ಥಾನಿ
(3.1.223) ಭಕ್ಷಿತಚರ್ವಿತಲಿಪ್ತಪ್ರತ್ಯವಸಿತಗಿಲಿತಖಾದಿತಪ್ಸಾತಂ
(3.1.224) ಅಭ್ಯವಹೃತಾಽನ್ನಜಗ್ಧಗ್ರಸ್ತಗ್ಲಸ್ತಾಽಶಿತಂ ಭುಕ್ತೇ
(3.1.225) ಕ್ಷೇಪಿಷ್ಠಕ್ಷೋದಿಷ್ಠಪ್ರೇಷ್ಠವರಿಷ್ಠಸ್ಥವಿಷ್ಠಬಂಹಿಷ್ಠಾಃ
(3.1.226) ಕ್ಷಿಪ್ರಕ್ಷುದ್ರಾಽಭೀಪ್ಸಿತಪೃಥುಪೀವರಬಹುಲಪ್ರಕರ್ಷಾಽರ್ಥಾಃ
(3.1.227) ಸಾಧಿಷ್ಠದ್ರಾಘಿಷ್ಠಸ್ಫೇಷ್ಠಗರಿಷ್ಠಹ್ರಸಿಷ್ಠವೃಂದಿಷ್ಠಾಃ
(3.1.228) ಬಾಢವ್ಯಾಯತಬಹುಗುರುವಾಮನವೃಂದಾರಕಾಽತಿಶಯೇ

ಸಂಕೀರ್ಣವರ್ಗಃ .

(3.2.229) ಪ್ರಕೃತಿಪ್ರತ್ಯಯಾಽರ್ಥಾಽಽದ್ಯೈಃ ಸಂಕೀರ್ಣೇ ಲಿಂಗಮುನ್ನಯೇತ್
.ಅಥ ಸಂಕೀರ್ಣವರ್ಗಃ
(3.2.230) ಕರ್ಮ ಕ್ರಿಯಾ ತತ್ಸಾತತ್ಯೇ ಗಮ್ಯೇ ಸ್ಯುರಪರಸ್ಪರಾಃ
(3.2.231) ಸಾಕಲ್ಯಾಽಽಸಂಗವಚನೇ ಪಾರಾಯಣಪರಾಯಣೇ
(3.2.232) ಯದೃಚ್ಛಾ ಸ್ವೈರಿತಾ ಹೇತುಶೂನ್ಯಾ ತ್ವಾಸ್ಥಾ ವಿಲಕ್ಷಣಂ
(3.2.233) ಶಮಥಸ್ತು ಶಮಃ ಶಾಂತಿರ್ದಾಂತಿಸ್ತು ದಮಥೋ ದಮಃ
(3.2.234) ಅವದಾನಂ ಕರ್ಮ ವೃತ್ತಂ ಕಾಮ್ಯದಾನಂ ಪ್ರವಾರಣಂ
(3.2.235) ವಶಕ್ರಿಯಾ ಸಂವನನಂ ಮೂಲಕರ್ಮ ತು ಕಾರ್ಮಣಂ
(3.2.236) ವಿಧೂನನಂ ವಿಧುವನಂ ತರ್ಪಣಂ ಪ್ರೀಣನಾಽವನಂ
(3.2.237) ಪರ್ಯಾಪ್ತಿಃ ಸ್ಯಾತ್ ಪರಿತ್ರಾಣಂ ಹಸ್ತಧಾರಣಮಿತ್ಯಪಿ
(3.2.238) ಸೇವನಂ ಸೀವನಂ ಸ್ಯೂತಿರ್ವಿದರಃ ಸ್ಫುಟನಂ ಭಿದಾ

8 sanskritdocuments.org



ಅಮರಕೋಶ ಅಥವಾ ನಾಮಲಿಂಗಾಽನುಶಾಸನಂ ಕಾಂಡ 3

(3.2.239) ಆಕ್ರೋಶನಮಭೀಷಂಗಃ ಸಂವೇದೋ ವೇದನಾ ನ ನಾ
(3.2.240) ಸಂಮೂರ್ಚ್ಛನಮಭಿವ್ಯಾಪ್ತಿರ್ಯಾಂಚಾ ಭಿಕ್ಷಾಽರ್ಥನಾಽರ್ದನಾ
(3.2.241) ವರ್ಧನಂ ಛೇದನೇಽಥ ದ್ವೇ ಆನಂದನಸಭಾಜನೇ
(3.2.242) ಆಪ್ರಚ್ಛನ್ನಮಥಾಽಽಮ್ನಾಯಃ ಸಂಪ್ರದಾಯಃ ಕ್ಷಯೇ ಕ್ಷಿಯಾ
(3.2.243) ಗ್ರಹೇ ಗ್ರಾಹೋ ವಶಃ ಕಾಂತೌ ರಕ್ಷ್ಣಸ್ತ್ರಾಣೇ ರಣಃ ಕಣೇ
(3.2.244) ವ್ಯಧೋ ವೇಧೇ ಪಚಾ ಪಾಕೇ ಹವೋ ಹೂತೌ ವರೋ ವೃತ್ತೌ
(3.2.245) ಓಷಃ ಪ್ಲೋಷೇ ನಯೋ ನಾಯೇ ಜ್ಯಾನಿರ್ಜೀರ್ಣೌ ಭ್ರಮೋ ಭ್ರಮೌ
(3.2.246) ಸ್ಫಾತಿರ್ವೃದ್ಧೌ ಪ್ರಥಾ ಖ್ಯಾತೌ ಸ್ಪೃಷ್ಟಿಃ ಪೃಕ್ತೌ ಸ್ನವಃ ಸ್ರವೇ
(3.2.247) ಏಧಾ ಸಮೃದ್ಧೌ ಸ್ಫುರಣೇ ಸ್ಫುರಣಾ ಪ್ರಮಿತೌ ಪ್ರಮಾ
(3.2.248) ಪ್ರಸೂತಿಃ ಪ್ರಸವೇ ಶ್ಚ್ಯೋತೇ ಪ್ರಾಧಾರಃ ಕ್ಲಮಥಃ ಕ್ಲಮೇ
(3.2.249) ಉತ್ಕರ್ಷೋಽತಿಶಯೇ ಸಂಧಿಃ ಶ್ಲೇಷೇ ವಿಷಯ ಆಶ್ರಯೇ
(3.2.250) ಕ್ಷಿಪಾಯಾಂ ಕ್ಷೇಪಣಂ ಗೀರ್ಣಿರ್ಗಿರೌ ಗುರಣಮುದ್ಯಮೇ
(3.2.251) ಉನ್ನಾಯಉನ್ನಯೇ ಶ್ರಾಯಃ ಶ್ರಯಣೇ ಜಯನೇ ಜಯಃ
(3.2.252) ನಿಗಾದೋ ನಿಗದೇ ಮಾದೋ ಮದಉದ್ವೇಗ ಉದ್ಭ್ರಮೇ
(3.2.253) ವಿಮರ್ದನಂ ಪರಿಮಲೋಽಭ್ಯುಪಪತ್ತಿರನುಗ್ರಹಃ
(3.2.254) ನಿಗ್ರಹಸ್ತದ್ವಿರುದ್ಧಃ ಸ್ಯಾದಭಿಯೋಗಸ್ತ್ವಭಿಗ್ರಹಃ
(3.2.255) ಮುಷ್ಟಿಬಂಧಸ್ತು ಸಂಗ್ರಾಹೋ ಡಿಂಬೇ ಡಮರವಿಪ್ಲವೌ
(3.2.256) ಬಂಧನಂ ಪ್ರಸಿತಿಶ್ಚಾರಃ ಸ್ಪರ್ಶಃ ಸ್ಪ್ರಷ್ಟೋಪತಪ್ತರಿ
(3.2.257) ನಿಕಾರೋ ವಿಪ್ರಕಾರಃ ಸ್ಯಾದಾಕಾರಸ್ತ್ವಿಂಗ ಇಂಗಿತಂ
(3.2.258) ಪರಿಣಾಮೋ ವಿಕಾರೇ ದ್ವೇ ಸಮೇ ವಿಕೃತಿವಿಕ್ರಿಯೇ
(3.2.259) ಅಪಹಾರಸ್ತ್ವಪಚಯಃ ಸಮಾಹಾರಃ ಸಮುಚ್ಚಯಃ
(3.2.260) ಪ್ರತ್ಯಾಹಾರ ಉಪಾದಾನಂ ವಿಹಾರಸ್ತು ಪರಿಕ್ರಮಃ
(3.2.261) ಅಭಿಹಾರೋಽಭಿಗ್ರಹಣಂ ನಿಹಾರೋಽಭ್ಯವಕರ್ಷಣಂ
(3.2.262) ಅನುಹಾರೋಽನುಕಾರಃ ಸ್ಯಾದರ್ಥಸ್ಯಾಽಪಗಮೇ ವ್ಯಯಃ
(3.2.263) ಪ್ರವಾಹಸ್ತು ಪ್ರವೃತ್ತಿಃ ಸ್ಯಾತ್ ಪ್ರವಹೋ ಗಮನಂ ಬಹಿಃ
(3.2.264) ವಿಯಾಮೋ ವಿಯಮೋಯಾಮೋಯಮಃ ಸಂಯಾಮಸಂಯಮೌ
(3.2.265) ಹಿಮ್ಸಾಕರ್ಮಾಽಭಿಚಾರಃ ಸ್ಯಾಜ್ ಜಾಗರ್ಯಾ ಜಾಂಗರಾ ದ್ವಯೋಃ
(3.2.266) ವಿಘ್ನೋಽನ್ತರಾಯಃ ಪ್ರತ್ಯೂಹಃ ಸ್ಯಾದುಪಘ್ನೋಽನ್ತಿಕಾಶ್ರಯೇ
(3.2.267) ನಿರ್ವೇಶ ಉಪಭೋಗಃ ಸ್ಯಾತ್ ಪರಿಸರ್ಪಃ ಪರಿಕ್ರಿಯಾ
(3.2.268) ವಿಧುರಂ ತು ಪ್ರವಿಶ್ಲೇಷೇಽಭಿಪ್ರಾಯಶ್ಛಂದ ಆಶಯಃ
(3.2.269) ಸಂಕ್ಷೇಪಣಂ ಸಮಸನಂ ಪರ್ಯವಸ್ಥಾ ವಿರೋಧನಂ

(3.2.270) ಪರಿಸರ್ಯಾ ಪರೀಸಾರಃ ಸ್ಯಾದಾಸ್ಯಾ ತ್ವಾಸನಾ ಸ್ಥಿತಿಃ
(3.2.271) ವಿಸ್ತಾರೋ ವಿಗ್ರಹೋ ವ್ಯಾಸಃ ಸ ಚ ಶಬ್ದಸ್ಯ ವಿಸ್ತರಃ
(3.2.272) ಸಂವಾಹನಂ ಮರ್ದನಂ ಸ್ಯಾದ್ ವಿನಾಶಃ ಸ್ಯಾದದರ್ಶನಂ
(3.2.273) ಸಂಸ್ತವಃ ಸ್ಯಾತ್ ಪರಿಚಯಃ ಪ್ರಸರಸ್ತು ವಿಸರ್ಪಣಂ
(3.2.274) ನೀವಾಕಸ್ತು ಪ್ರಯಾಮಃ ಸ್ಯಾತ್ ಸಂನಿಧಿಃ ಸಂನಿಕರ್ಷಣಂ
(3.2.275) ಲವೋಽಭಿಲಾಷೋ ಲವನೇ ನಿಷ್ಪಾವಃ ಪವನೇ ಪವಃ
(3.2.276) ಪ್ರಸ್ತಾವಃ ಸ್ಯಾದಪಸರಸ್ತ್ರಸರಃ ಸೂತ್ರವೇಷ್ಟನಂ
(3.2.277) ಪ್ರಜನಃ ಸ್ಯಾದುಪಸರಃ ಪ್ರಶ್ರಯಪ್ರಣಯೌ ಸಮೌ
(3.2.278) ಧೀಶಕ್ತಿರ್ನಿಷ್ಕ್ರಮೋಽಸ್ತ್ರೀ ತು ಸಂಕ್ರಮೋ ದುರ್ಗಸಂಚರಃ
(3.2.279) ಪ್ರತ್ಯುತ್ಕ್ರಮಃ ಪ್ರಯೋಗಾಽರ್ಥಃ ಪ್ರಕ್ರಮಃ ಸ್ಯಾದುಪಕ್ರಮಃ
(3.2.280) ಸ್ಯಾದಭ್ಯಾದಾನಮುದ್ಧಾತ ಆರಂಭಃ ಸಂಭ್ರಮಸ್ತ್ವರಾ
(3.2.281) ಪ್ರತಿಬಂಧಃ ಪ್ರವಿಷ್ಟಂಭೋಽವನಾಯಸ್ತು ನಿಪಾತನಂ
(3.2.282) ಉಪಲಂಭಸ್ತ್ವನುಭವಃ ಸಮಾಲಂಭೋ ವಿಲೇಪನಂ
(3.2.283) ವಿಪ್ರಲಂಭೋ ವಿಪ್ರಯೋಗೋ ವಿಲಂಭಸ್ತ್ವತಿಸರ್ಜನಂ
(3.2.284) ವಿಶ್ರಾವಸ್ತು ಪ್ರತಿಖ್ಯಾತಿರವೇಕ್ಷಾ ಪ್ರತಿಜಾಗರಃ
(3.2.285) ನಿಪಾಠನಿಪಠೌ ಪಾಠೇ ತೇಮಸ್ತೇಮೌ ಸಮುಂದನೇ
(3.2.286) ಆದೀನವಾಽಽಸ್ರವೌ ಕ್ಲೇಶೇ ಮೇಲಕೇ ಸಂಗಸಂಗಮೌ
(3.2.287) ಸಂವೀಕ್ಷನಂ ವಿಚಯನಂ ಮಾರ್ಗಣಂ ಮೃಗಣಾ ಮೃಗಃ
(3.2.288) ಪರಿರಂಭಃ ಪರಿಷ್ವಂಗಃ ಸಂಶ್ಲೇಷ ಉಪಗೂಹನಂ
(3.2.289) ನಿರ್ವರ್ಣನಂ ತು ನಿಧ್ಯಾನಂ ದರ್ಶನಾಽಽಲೋಕನೇಕ್ಷಣಂ
(3.2.290) ಪ್ರತ್ಯಾಖ್ಯಾನಂ ನಿರಸನಂ ಪ್ರತ್ಯಾದೇಶೋ ನಿರಾಕೃತಿಃ
(3.2.291) ಉಪಶಾಯೋ ವಿಶಾಯಶ್ಚ ಪರ್ಯಾಯಶಯನಾಽರ್ಥಕೌ
(3.2.292) ಅರ್ತನಂ ಚ ಋತೀಯಾ ಚ ಹೃಣೀಯಾ ಚ ಘೃಣಾಽರ್ಥಕಾಃ
(3.2.293) ಸ್ಯಾದ್ ವ್ಯತ್ಯಾಸೋ ವಿಪರ್ಯಾಸೋ ವ್ಯತ್ಯಯಶ್ಚ ವಿಪರ್ಯಯೇ
(3.2.294) ಪರ್ಯಯೋಽತಿಕ್ರಮಸ್ತಸ್ಮಿನ್ನತಿಪಾತ ಉಪಾತ್ಯಯಃ
(3.2.295) ಪ್ರೇಷಣಂಯತ್ ಸಮಾಹೂಯ ತತ್ರ ಸ್ಯಾತ್ ಪ್ರತಿಶಾಸನಂ
(3.2.296) ಸ ಸಂಸ್ತಾವಃ ಕ್ರತುಷು ಯಾ ಸ್ತುತಿಭೂಮಿರ್ದ್ವಿಜನ್ಮನಾಂ
(3.2.297) ನಿಧಾಯ ತಕ್ಷ್ಯತೇ ಯತ್ರ ಕಾಷ್ಠೇ ಕಾಷ್ಠಂ ಸ ಉದ್ಧನಃ
(3.2.298) ಸ್ತಂಬಘ್ನಸ್ತು ಸ್ತಂಬಘನಃ ಸ್ತಂಬೋ ಯೇನ ನಿಹನ್ಯತೇ
(3.2.299) ಆವಿಧೋ ವಿಧ್ಯತೇ ಯೇನ ತತ್ರ ವಿಷ್ವಕ್ಸಮೇ ನಿಘಃ
(3.2.300) ಉತ್ಖ಼ಾರಶ್ಚ ನಿಕಾರಶ್ಚ ದ್ವೌ ಧಾನ್ಯೋತ್ಕ್ಷೇಪಣಾಽರ್ಥಕೌ

(3.2.301) ನಿಗಾರೋದ್ಗಾರವಿಕ್ಷಾವೋದ್ಗ್ರಾಹಾಸ್ತು ಗರಣಾಽಽದಿಷು
(3.2.302) ಆರತ್ಯವರತಿವಿರತಯಉಪರಾಮೇಽಥಾಽಸ್ತ್ರಿಯಾಂ ತು ನಿಷ್ಠೇವಃ
(3.2.303) ನಿಷ್ಠಯೂತಿರ್ನಿಷ್ಠೇವನನಿಷ್ಠೀವನಮಿತ್ಯಭಿನ್ನಾನಿ
(3.2.304) ಜವನೇ ಜೂತಿಃ ಸಾತಿಸ್ತ್ವವಸಾನೇ ಸ್ಯಾದಥ ಜ್ವರೇ ಜೂರ್ತಿಃ
(3.2.305) ಉದಜಸ್ತು ಪಶು ಪ್ರೇರಣಮಕರಣಿರಿತ್ಯಾಽಽದಯಃ ಶಾಪೇ
(3.2.306) ಗೋತ್ರಾಽನ್ತೇಭ್ಯಸ್ತಸ್ಯ ವೃಂದಮಿತ್ಯೌಪಗವಕಾಽಽದಿಕಂ
(3.2.307) ಆಪೂಪಿಕಂ ಶಾಷ್ಕುಲಿಕಮೇವಮಾದ್ಯಮಚೇತಸಾಂ
(3.2.308) ಮಾಣವಾನಾಂ ತು ಮಾಣವ್ಯಂ ಸಹಾಯಾನಾಂ ಸಹಾಯತಾ
(3.2.309) ಹಲ್ಯಾ ಹಲಾನಾಂ ಬ್ರಾಹ್ಮಣ್ಯವಾಡವ್ಯೇ ತು ದ್ವಿಜನ್ಮನಾಂ
(3.2.310) ದ್ವೇ ಪರ್ಶುಕಾನಾಂ ಪೃಷ್ಠಾನಾಂ ಪಾರ್ಶ್ವಂ ಪೃಷ್ಠ್ಯಮನುಕ್ರಮಾತ್
(3.2.311) ಖಲಾನಾಂ ಖಲಿನೀ ಖಲ್ಯಾಽಪ್ಯಥ ಮಾನುಷ್ಯಕಂ ನೃಣಾಂ
(3.2.312) ಗ್ರಾಮತಾ ಜನತಾ ಧೂಮ್ಯಾ ಪಾಶ್ಯಾ ಗಲ್ಯಾ ಪೃಥಕ್ಪೃಥಕ್
(3.2.313) ಅಪಿ ಸಾಹಸ್ರಕಾರೀಷವಾರ್ಮಣಾಽಽಥರ್ವಣಾಽಽದಿಕಂ .

ಇತಿ ಸಂಕೀರ್ಣವರ್ಗಃ 2ಅತ್ರ ಮೂಲಶ್ಲೋಕಾಃ 42

ನಾನಾರ್ಥವರ್ಗಃ

(3.3.314) ನಾನಾಽರ್ಥಾಃ ಕೇಽಪಿ ಕಾಂತಾಽಽದಿ ವರ್ಗೇಷ್ವೇವಾಽತ್ರ ಕೀರ್ತಿತಾಃ
.ಅಥ ನಾನಾರ್ಥವರ್ಗಃ
(3.3.315) ಭೂರಿಪ್ರಯೋಗಾ ಯೇಯೇಷು ಪರ್ಯಾಯೇಷ್ವಪಿ ತೇಷು ತೇ
(3.3.316) ಆಕಾಶೇ ತ್ರಿದಿವೇ ನಾಕೋ ಲೋಕಸ್ತು ಭುವನೇ ಜನೇ
(3.3.317) ಪದ್ಯೇ ಯಶಸಿ ಚ ಶ್ಲೋಕಃ ಶರೇ ಖಡ್ಗೇ ಚ ಸಾಯಕಃ
(3.3.318) ಜಂಬುಕೌ ಕ್ರೋಷ್ಟುವರುಣೌ ಪೃಥುಕೌ ಚಿಪಿಟಾಽರ್ಭಕೌ
(3.3.319) ಆಲೋಕೌ ದರ್ಶನದ್ಯೋತೌ ಭೇರೀಪಟಕಮಾನಕೌ
(3.3.320) ಉತ್ಸಂಗಚಿಹ್ನಯೋರಂಕಃ ಕಲಂಕೋಽಙ್ಕಾಽಪವಾದಯೋಃ
(3.3.321) ತಕ್ಷಕೋ ನಾಗವರ್ದ್ಧಕ್ಯೋರರ್ಕಃ ಸ್ಫಟಿಕಸೂರ್ಯಯೋಃ
(3.3.322) ಮರುತೇ ವೇಧಸಿ ಬ್ರಘ್ನೇ ಪುಂಸಿ ಕಃ ಕಂ ಶಿರೋಽಮ್ಬುನೋಃ
(3.3.323) ಸ್ಯಾತ್ ಪುಲಾಕಸ್ತುಚ್ಛಧಾನ್ಯೇ ಸಂಕ್ಷೇಪೇ ಭಕ್ತಸಿಕ್ಥಕೇ
(3.3.324) ಉಲೂಕೇ ಕರಿಣಃ ಪುಚ್ಛಮೂಲೋಪಾಂತೇ ಚ ಪೇಚಕಃ
(3.3.325) ಕಮಂಡಲೌ ಚ ಕರಕಃ ಸುಗತೇ ಚ ವಿನಾಯಕಃ
(3.3.326) ಕಿಷ್ಕುರ್ಹಸ್ತೇ ವಿತಸ್ತೌ ಚ ಶೂಕಕೀಟೇ ಚ ವೃಶ್ಚಿಕಃ
(3.3.327) ಪ್ರತಿಕೂಲೇ ಪ್ರತೀಕಸ್ತ್ರಿಷ್ವೇಕದೇಶೇ ತು ಪುಂಸ್ಯಯಂ

(3.3.328) ಸ್ಯಾದ್ ಭೂತಿಕಂ ತು ಭೂನಿಂಬೇ ಕತ್ತೃಣೇ ಭೂಸ್ತೃಣೇಽಪಿ ಚ
(3.3.329) ಜ್ಯೋತ್ಸ್ನಿಕಾಯಾಂ ಚ ಘೋಷೇ ಚ ಕೋಶಾತಕ್ಯಥ ಕಟ್ಫಲೇ
(3.3.330) ಸಿತೇ ಚ ಖದಿರೇ ಸೋಮವಲ್ಕಃ ಸ್ಯಾದಥ ಸಿಹ್ವಕೇ
(3.3.331) ತಿಲಕಲ್ಕೇ ಚ ಪಿಣ್ಯಾಕೋ ಬಾಹ್ಲೀಕಂ ರಾಮಠೇಽಪಿ ಚ
(3.3.332) ಮಹೇಂದ್ರ ಗುಗ್ಗುಲೂಲೂಕವ್ಯಾಲಗ್ರಾಹಿಷು ಕೌಶಿಕಃ
(3.3.333) ರುಕ್ತಾಪಶಂಕಾಸ್ವಾತಂಕಃ ಸ್ವಲ್ಪೇಽಪಿ ಕ್ಷುಲ್ಲಕಸ್ತ್ರಿಷು
(3.3.334) ಜೈವಾತೃಕಃ ಶಶಾಂಕೇಽಪಿ ಖುರೇಽಪ್ಯಶ್ವಸ್ಯ ವರ್ತಕಃ
(3.3.335) ವ್ಯಾಘ್ರೇಽಪಿ ಪುಂಡರೀಕೋ ನಾ ಯವಾನ್ಯಾಮಪಿ ದೀಪಕಃ
(3.3.336) ಶಾಲಾವೃಕಾಃ ಕಪಿಕ್ರೋಷ್ಟುಶ್ವಾನಃ ಸ್ವರ್ಣೇಽಪಿ ಗೈರಿಕಂ
(3.3.337) ಪೀಡಾಽರ್ಥೇಽಪಿ ವ್ಯಲೀಕಂ ಸ್ಯಾದಲೀಕಂ ತ್ವಪ್ರಿಯೇಽನೃತೇ
(3.3.338) ಶೀಲಾಽನ್ವಯಾವನೂಕೇ ದ್ವೇ ಶಲ್ಕೇ ಶಕಲವಲ್ಕಲೇ
(3.3.339) ಸಾಽಷ್ಟೇ ಶತೇ ಸುವರ್ಣಾನಾಂ ಹೇಮ್ನ್ಯುರೋಭೂಷಣೇ ಪಲೇ
(3.3.340) ದೀನಾರೇಽಪಿ ಚ ನಿಷ್ಕೋಽಸ್ತ್ರೀ ಕಲ್ಕೋಽಸ್ತ್ರೀ ಶಮಲೈನಸೋಃ
(3.3.341) ದಂಭೇಽಪ್ಯಥ ಪಿನಾಕೋಽಸ್ತ್ರೀ ಶೂಲಶಂಕರಧನ್ವನೋಃ
(3.3.342) ಧೇನುಕಾ ತು ಕರೇಣ್ವಾಂ ಚ ಮೇಘಜಾಲೇ ಚ ಕಾಲಿಕಾ
(3.3.343) ಕಾರಿಕಾ ಯಾತನಾವೃತ್ತ್ಯೋಃ ಕರ್ಣಿಕಾ ಕರ್ಣಭೂಷಣೇ
(3.3.344) ಕರಿಹಸ್ತೇಽಙ್ಗುಲೌ ಪದ್ಮಬೀಜಕೋಶ್ಯಾಂ ತ್ರಿಷೂತ್ತರೇ
(3.3.345) ವೃಂದಾರಕೌ ರೂಪಿಮುಖ್ಯಾವೇಕೇ ಮುಖ್ಯಾಽನ್ಯಕೇವಲಾಃ
(3.3.346) ಸ್ಯಾದ್ ದಾಂಭಿಕಃ ಕೌಕ್ಕುಟಿಕೋ ಯಶ್ಚಾಽದೂರೇರಿತೇಕ್ಷಣಃ
(3.3.347) ಲಲಾಟಿಕಃ ಪ್ರಭೋರ್ಭಾಲದರ್ಶೀ ಕಾರ್ಯಾಽಕ್ಷಮಶ್
(3.3.348) ಚಯಃ
(3.3.349) ಭೂಭೃನ್ನಿತಂಬವಲಯಚಕ್ರೇಷು ಕಟಕೋಽಸ್ತ್ರಿಯಾಂ
(3.3.350) ಸೂಚ್ಯಗ್ರೇ ಕ್ಷುದ್ರಶತ್ರೌ ಚ ರೋಮಹರ್ಷೇ ಚ ಕಂಟಕಃ
(3.3.351) ಪಾಕೌ ಪಕ್ತಿಶಿಶೂ ಮಧ್ಯರತ್ನೇ ನೇತರಿ ನಾಯಕಃ
(3.3.352) ಪರ್ಯಂಕಃ ಸ್ಯಾತ್ ಪರಿಕರೇ ಸ್ಯಾದ್ ವ್ಯಾಗ್ರೇಽಪಿ ಚ ಲುಬ್ಧಕಃ
(3.3.353) ಪೇಟಕಸ್ತ್ರಿಷು ವೃಂದೇಽಪಿ ಗುರೌ ದೇಶ್ಯೇ ಚ ದೇಶಿಕಃ
(3.3.354) ಖೇಟಕೌ ಗ್ರಾಮಫಲಕೌ ಧೀವರೇಽಪಿಚ ಜಾಲಿಕಃ
(3.3.355) ಪುಷ್ಪರೇಣೌ ಚ ಕಿಂಜಲ್ಕಃ ಶುಲ್ಕೋಽಸ್ತ್ರೀ ಸ್ತ್ರೀಧನೇಽಪಿ ಚ
(3.3.356) ಸ್ಯಾತ್ ಕಲ್ಲೋಲೇಽಪ್ಯುತ್ಕಲಿಕಾ ವಾರ್ಧಕಂ ಭಾವವೃಂದಯೋಃ
(3.3.357) ಕರಿಣ್ಯಾಂ ಚಾಪಿ ಗಣಿಕಾ ದಾರಕೌ ಬಾಲಭೇದಕೌ
(3.3.358) ಅಂಧೇಽಪ್ಯನೇಡಮೂಕಃ ಸ್ಯಾತ್ ಟಂಕೌ ದರ್ಪಾಽಶ್ಮದಾರಣೌ
(3.3.359) ಮೃದ್ಭಾಂಡೇಽಪ್ಯುಷ್ಟ್ರಿಕಾ ಮಂಥೇ ಖಜಕಂ ರಸದರ್ವಕೇ

(3.3.360) ಇತಿ ಕಾಂತಾಃ
(3.3.361) ಮಯೂಖಸ್ತ್ವಿಟ್ಕರಜ್ವಾಲಾಸ್ವಲಿಬಾಣೌ ಶಿಲೀಮುಖೌ
(3.3.362) ಶಂಖೋ ನಿಧೌ ಲಲಟಾಽಸ್ಥ್ನಿಕಂಬೌ ನ ಸ್ತ್ರೀಂದ್ರಿಯೇಽಪಿ ಖಂ
(3.3.363) ಧೃಣಿಜ್ವಾಲೇ ಅಪಿ ಶಿಖೇ ಶೈಲವೃಕ್ಷೌ ನಗಾವಗೌ
(3.3.364) ಇತಿ ಖಾಂತಾಃ
(3.3.365) ಆಶುಗೌ ವಾಯುವಿಶಿಖೌ ಶರಾಽರ್ಕವಿಹಗಾಃ ಖಗಾಃ
(3.3.366) ಪತಂಗೌ ಪಕ್ಷಿಸೂರ್ಯೌ ಚ ಪೂಗಃ ಕ್ರಮುಕವೃಂದಯೋಃ
(3.3.367) ಪಶವೋಽಪಿ ಮೃಗಾ ವೇಗಃ ಪ್ರವಾಹಜವಯೋರಪಿ
(3.3.368) ಪರಾಗಃ ಕೌಸುಮೇ ರೇಣೌ ಸ್ನಾನೀಯಾದೌ ರಜಸ್ಯಪಿ
(3.3.369) ಗಜೇಽಪಿ ನಾಗಮಾತಂಗಾವಪಾಂಗಸ್ತಿಲಕೇಽಪಿ ಚ
(3.3.370) ಸರ್ಗಃ ಸ್ವಭಾವನಿರ್ಮೋಕ್ಷನಿಶ್ಚಯಾಽಧ್ಯಾಯಸೃಷ್ಟಿಷು
(3.3.371) ಯೋಗಃ ಸಂನಹನೋಪಾಯಧ್ಯಾನಸಂಗತಿಯುಕ್ತಿಷು
(3.3.372) ಭೋಗಃ ಸುಖೇ ಸ್ತ್ರ್ಯಾದಿಭೃತಾವಹೇಶ್ಚ ಫಣಕಾಯಯೋಃ
(3.3.373) ಚಾತಕೇ ಹರಿಣೇ ಪುಂಸಿ ಸಾರಂಗಃ ಶವಲೇ ತ್ರಿಷು
(3.3.374) ಕಪೌ ಚ ಪ್ಲವಗಃ ಶಾಪೇ ತ್ವಭಿಷಂಗಃ ಪರಾಭವೇ
(3.3.375) ಯಾನಾಽಽದ್ಯಂಗೇ ಯುಗಃ ಪುಂಸಿಯುಗಂಯುಗ್ಮೇ ಕೃತಾಽಽದಿಷು
(3.3.376) ಸ್ವರ್ಗೇಷುಪಶುವಾಗ್ವಜ್ರ ದಿಙ್ನೇತ್ರಧೃಣಿಭೂಜಲೇ
(3.3.377) ಲಕ್ಷ್ಯದೃಷ್ಟ್ಯಾ ಸ್ತ್ರಿಯಾಂ ಪುಂಸಿ ಗೌರ್ಲಿಂಗಂ ಚಿಹ್ನ ಶೇಫಸೋಃ
(3.3.378) ಶೃಂಗಂ ಪ್ರಾಧಾನ್ಯಸಾನ್ವೋಶ್ಚ ವರಾಂಗಂ ಮೂರ್ಧಗುಹ್ಯಯೋಃ
(3.3.379) ಭಗಂ ಶ್ರೀಕಾಮಮಾಹಾತ್ಮ್ಯವೀರ್ಯಯತ್ನಾಽರ್ಕಕೀರ್ತಿಷು
(3.3.380) ಇತಿ ಗಾಂತಾಃ
(3.3.381) ಪರಿಘಃ ಪರಿಘಾತೇಽಸ್ತ್ರೇಽಪ್ಯೋಘೋ ವೃಂದೇಽಮ್ಭಸಾಂ ರಯೇ
(3.3.382) ಮೂಲ್ಯೇ ಪೂಜಾವಿಧಾವರ್ಘೋಽಹೋದುಃಖವ್ಯಸನೇಷ್ವಘಂ
(3.3.383) ತ್ರಿಷ್ವಿಷ್ಟೇಽಲ್ಪೇ ಲಘುಃ ಕಾಚಾಃ ಶಿಕ್ಯಮೃದ್ಭೇದದೃಗ್ರುಜಃ
(3.3.384) ಇತಿ ಘಾಂತಾಃ
(3.3.385) ವಿಪರ್ಯಾಸೇ ವಿಸ್ತರೇ ಚ ಪ್ರಪಂಚಃ ಪಾವಕೇ ಶುಚಿಃ
(3.3.386) ಮಾಸ್ಯಮಾತ್ಯೇ ಚಾಪ್ಯುಪಧೇ ಪುಂಸಿ ಮೇಧ್ಯೇ ಸಿತೇ ತ್ರಿಷು
(3.3.387) ಅಭಿಷ್ವಂಗೇ ಸ್ಪೃಹಾಯಾಂ ಚ ಗಭಸ್ತೌ ಚ ರುಚಿಃ ಸ್ತ್ರಿಯಾಂ
(3.3.388) ಇತಿ ಚಾಂತಾಃ
(3.3.389) ಪ್ರಸನ್ನೇ ಭಲ್ಲುಕೇಽಪ್ಯಚ್ಛೋ ಗುಚ್ಛಃ ಸ್ತಬಕ ಹಾರಯೋಃ
(3.3.390) ಪರಿಧಾನಾಽಞ್ಚಲೇ ಕಚ್ಛೋ ಜಲಪ್ರಾಂತೇ ತ್ರಿ ಲಿಂಗಕಃ

(3.3.391) ಇತಿ ಕ್ಷೇಪಕಚ್ಛಾಂತಾಃ
(3.3.392) ಕೇಕಿ ತಾರ್ಕ್ಷ್ಯಾವಹಿಭುಜೌ ದಂತವಿಪ್ರಾಽಣ್ಡಜಾ ದ್ವಿಜಾಃ
(3.3.393) ಅಜಾ ವಿಷ್ಣುಹರಚ್ಛಾಗಾ ಗೋಷ್ಠಾಽಧ್ವನಿವಹಾ ವ್ರಜಾಃ
(3.3.394) ಧರ್ಮರಾಜೌ ಜಿನಯಮೌ ಕುಂಜೋ ದಂತೇಽಪಿ ನ ಸ್ತ್ರಿಯಾಂ
(3.3.395) ವಲಜೇ ಕ್ಷೇತ್ರಪೂರ್ದ್ವಾರೇ ವಲಜಾ ವಲ್ಗುದರ್ಶನಾ
(3.3.396) ಸಮೇ ಕ್ಷ್ಮಾಽಂಶೇ ರಣೇಽಪ್ಯಾಜಿಃ ಪ್ರಜಾ ಸ್ಯಾತ್ ಸಂತತೌ ಜನೇ
(3.3.397) ಅಬ್ಜೌ ಶಂಖಶಶಾಂಕೌ ಚ ಸ್ವಕೇ ನಿತ್ಯೇ ನಿಜಂ ತ್ರಿಷು
(3.3.398) ಇತಿ ಜಾಂತಾಃ
(3.3.399) ಪುಂಸ್ಯಾತ್ಮನಿ ಪ್ರವೀಣೇಚ ಕ್ಷೇತ್ರಜ್ಞೋ ವಾಚ್ಯಲಿಂಗಕಃ
(3.3.400) ಸಂಜ್ಞಾ ಸ್ಯಾಚ್ ಚೇತನಾ ನಾಮ ಹಸ್ತಾಽಽದ್ಯೈಶ್ಚಾರ್ಥಸೂಚನಾ
(3.3.401) ದೋಷಜ್ಞೌ ವೈದ್ಯವಿದ್ವಾಂಸೌ ಜ್ಞೋ ವಿದ್ವಾನ್ ಸೋಮಜೋಽಪಿ ಚ
(3.3.402) ಇತಿ ಞಾಂತಾಃ
(3.3.403) ಕಾಕೇಭಗಂಡೌ ಕರಟೌ ಗಜಗಂಡಕಟೀ ಕಟೌ
(3.3.404) ಶಿಪಿವಿಷ್ಟಸ್ತು ಖಲತೌ ದುಶ್ಚರ್ಮಣಿ ಮಹೇಶ್ವರೇ
(3.3.405) ದೇವಶಿಲ್ಪಿನ್ಯಪಿ ತ್ವಷ್ಟಾ ದಿಷ್ಟಂ ದೈವೇಽಪಿ ನ ದ್ವಯೋಃ
(3.3.406) ರಸೇ ಕಟುಃ ಕಟ್ವಕಾರ್ಯೇ ತ್ರಿಷು ಮತ್ಸರತೀಕ್ಷ್ಣಯೋಃ
(3.3.407) ರಿಷ್ಟಂ ಕ್ಷೇಮಾಽಶುಭಾಽಭಾವೇಷ್ವರಿಷ್ಟೇ ತು ಶುಭಾಽಶುಭೇ
(3.3.408) ಮಾಯಾನಿಶ್ಚಲಯಂತ್ರೇಷು ಕೈತವಾಽನೃತರಾಶಿಷು
(3.3.409) ಅಯೋಘನೇ ಶೈಲಶೃಂಗೇ ಸೀರಾಂಗೇ ಕೂಟಮಸ್ತ್ರಿಯಾಂ
(3.3.410) ಸೂಕ್ಷ್ಮೈಲಾಯಾಂ ತ್ರುಟಿಃ ಸ್ತ್ರೀ ಸ್ಯಾತ್ ಕಾಲೇಽಲ್ಪೇ ಸಂಶಯೇಽಪಿ ಸಾ
(3.3.411) ಅತ್ಯುತ್ಕರ್ಷಾಽಶ್ರಯಃ ಕೋಟ್ಯೋ ಮೂಲೇ ಲಗ್ನಕಚೇ ಜಟಾ
(3.3.412) ವ್ಯುಷ್ಟಿಃ ಫಲೇ ಸಮೃದ್ಧೌ ಚ ದೃಷ್ಟಿರ್ಜ್ಞಾನೇಽಕ್ಷ್ಣಿ ದರ್ಶನೇ
(3.3.413) ಇಷ್ಟಿರ್ಯೋಗೇಚ್ಛಯೋಃ ಸೃಷ್ಟಂ ನಿಶ್ಚಿತೇ ಬಹುನಿ ತ್ರಿಷು (’ಬಹೂನಿ’?)
(3.3.414) ಕಷ್ಟೇ ತು ಕೃಚ್ಛ್ರಗಹನೇ ದಕ್ಷಾಽಮಂದಾಽಗದೇಷು ತು
(3.3.415) ಪಟುರ್ದ್ವೌ ವಾಚ್ಯಲಿಂಗೌ ಚ ನೀಲಕಂಠಃ ಶಿವೇಽಪಿ ಚ
(3.3.416) ಪೋಟಾ ದಾಸೀ ದ್ವಿಲಿಂಗಾ ಚ ಘೃಷ್ಟೀ ಘರ್ಷಣಸೂಕರೌ
(3.3.417) ಘಟಾ ಘೋಷ್ಠ್ಯಾಂ ಹಸ್ತಿಪಂಕ್ತೌ ಕೃಪೀಟಮುದರೇ ಜಲೇ
(3.3.418) ಇತಿ ಟಾಂತಾಃ
(3.3.419) ಪುಂಸಿ ಕೋಷ್ಠೋಽನ್ತರ್ಜಠರಂ ಕುಸೂಲೋಽನ್ತರ್ಗೃಹಂ ತಥಾ
(3.3.420) ನಿಷ್ಠಾ ನಿಷ್ಪತ್ತಿನಾಶಾಽನ್ತಾಃ ಕಾಷ್ಠೋತ್ಕರ್ಷೇ ಸ್ಥಿತೌ ದಿಶಿ
(3.3.421) ತ್ರಿಷು ಜ್ಯೇಷ್ಠೋಽತಿಶಸ್ತೇಽಪಿ ಕನಿಷ್ಠೋಽತಿಯುವಾಽಲ್ಪಯೋಃ

(3.3.422) ಇತಿ ಠಾಂತಾಃ
(3.3.423) ದಂಡೋಽಸ್ತ್ರೀ ಲಗುಡೇಽಪಿ ಸ್ಯಾದ್ ಗುಡೋ ಗೋಲೇಕ್ಷುಪಾಕಯೋಃ
(3.3.424) ಸರ್ಪ ಮಾಂಸಾತ್ಪಶೂ ವ್ಯಾಡೌ ಗೋಭೂವಾಚಸ್ತ್ವಿಡಾ ಇಲಾಃ
(3.3.425) ಕ್ಷ್ವೇಡವಂಶಶಲಾಕಾಽಪಿ ನಾಡೀ ಕಾಲೇಽಪಿ ಷಟ್ಕ್ಷಣೇ
(3.3.426) ಕಾಂಡೋಽಸ್ತ್ರೀ ದಂಡಬಾಣಾಽರ್ವವರ್ಗಾಽವಸರವಾರಿಷು
(3.3.427) ಸ್ಯಾದ್ ಭಾಂಡಮಶ್ವಾಽಽಭರಣೇಽಮತ್ರೇ ಮೂಲವಣಿಗ್ಧನೇ
(3.3.428) ಇತಿ ಡಾಂತಾಃ
(3.3.429) ಭೃಶಪ್ರತಿಜ್ಞಯೋರ್ಬಾಢಂ ಪ್ರಗಾಢಂ ಭೃಶಕೃಚ್ಛ್ರಯೋಃ
(3.3.430) ಸಂಘಾತಗ್ರಾಸಯೋಃ ಪಿಂಡೀ ದ್ವಯೋಃ ಪುಂಸಿ ಕಲೇವರೇ
(3.3.431) ಗಂಡೌ ಕಪೋಲವಿಸ್ಫೋಟೌ ಮುಂಡಕಸ್ತ್ರಿಷು ಮುಂಡಿತೇ
(3.3.432) ಇಕ್ಷುಭೇದೇಽಪಿ ಖಂಡೋಽಸ್ತ್ರೀ ಶಿಖಂಡೋ ಬರ್ಹಚೂಡಯೋಃ
(3.3.433) ಶಕ್ತಸ್ಥೂಲೌ ತ್ರಿಷು ದೃಢೌ ವ್ಯೂಢೌ ವಿನ್ಯಸ್ತಸಂಹತೌ
(3.3.434) ಇತಿ ಢಾಂತಾಃ
(3.3.435) ಭ್ರೂಣೋಽರ್ಭಕೇ ಸ್ತ್ರೈಣಗರ್ಭೇ ಬಾಣೋ ಬಲಿಸುತೇ ಶರೇ
(3.3.436) ಕಣೋಽತಿಸೂಕ್ಷ್ಮೇ ಧಾನ್ಯಾಽಂಶೇ ಸಂಘಾತೇ ಪ್ರಮಥೇ ಗಣಃ
(3.3.437) ಪಣೋ ದ್ಯೂತಾಽಽದಿಷೂತ್ಸೃಷ್ಟೇ ಭೃತೌ ಮೂಲ್ಯೇ ಧನೇಽಪಿ ಚ
(3.3.438) ಮೌರ್ವ್ಯಾಂ ದ್ರವ್ಯಾಽಽಶ್ರಿತೇ ಸತ್ವಶೌರ್ಯಸಂಧ್ಯಾಽಽದಿಕೇ ಗುಣಃ
(3.3.439) ನಿರ್ವ್ಯಾಪಾರಸ್ಥಿತೌ ಕಾಲವಿಶೇಷೋತ್ಸವಯೋಃ ಕ್ಷಣಃ
(3.3.440) ವರ್ಣೋ ದ್ವಿಜಾಽಽದೌ ಶುಕ್ಲಾಽಽದೌ ಸ್ತುತೌ ವರ್ಣಂ ತು ವಾಽಕ್ಷರೇ
(3.3.441) ಅರುಣೋ ಭಾಸ್ಕರೇಽಪಿ ಸ್ಯಾದ್ ವರ್ಣಭೇದೇಽಪಿ ಚ ತ್ರಿಷು
(3.3.442) ಸ್ಥಾಣುಃ ಶರ್ವೋಽಪ್ಯಥ ದ್ರೋಣಃ ಕಾಕೇಽಪ್ಯಾಜೌ ರವೇ ರಣಃ
(3.3.443) ಗ್ರಾಮಣೀರ್ನಾಪಿತೇ ಪುಂಸಿ ಶ್ರೇಷ್ಠೇ ಗ್ರಾಮಾಽಧಿಪೇ ತ್ರಿಷು
(3.3.444) ಊರ್ಣಾ ಮೇಷಾಽಽದಿಲೋಮ್ನಿ ಸ್ಯಾದಾವರ್ತೇ ಚಾಂತರಾ ಭ್ರುವೋಃ
(3.3.445) ಹರಿಣೀ ಸ್ಯಾನ್ ಮೃಗೀ ಹೇಮಪ್ರತಿಮಾ ಹರಿತಾ ಚಯಾ
(3.3.446) ತ್ರಿಷು ಪಾಂಡೌ ಚ ಹರಿಣಃ ಸ್ಥೂಣಾ ಸ್ತಂಭೇಽಪಿ ವೇಶ್ಮನಃ
(3.3.447) ತ್ರಿಷ್ಣೇ ಸ್ಪೃಹಾಪಿಪಾಸೇ ದ್ವೇ ಜುಗುಪ್ಸಾಕರುಣೇ ಘೃಣೇ
(3.3.448) ವಣಿಕ್ಪಥೇ ಚ ವಿಪಣಿಃ ಸುರಾ ಪ್ರತ್ಯಕ್ ಚ ವಾರುಣೀ
(3.3.449) ಕರೇಣುರಿಭ್ಯಾಂ ಸ್ತ್ರೀ ನೇಭೇ ದ್ರವಿಣಂ ತು ಬಲಂ ಧನಂ
(3.3.450) ಶರಣಂ ಗೃಹರಕ್ಷಿತ್ರೋಃ ಶ್ರೀಪರ್ಣಂ ಕಮಲೇಽಪಿ ಚ
(3.3.451) ವಿಷಾಽಭಿಮರಲೋಹೇಷು ತೀಕ್ಷ್ಣಂ ಕ್ಲೀಬೇ ಖರೇ ತ್ರಿಷು
(3.3.452) ಪ್ರಮಾಣಂ ಹೇತುಮರ್ಯಾದಾಶಾಸ್ತ್ರೇಯತ್ತಾಪ್ರಮಾತೃಷು

(3.3.453) ಕರಣಂ ಸಾಧಕತಮಂ ಕ್ಷೇತ್ರಗಾತ್ರೇಂದ್ರಿಯೇಷ್ವಪಿ
(3.3.454) ಪ್ರಾಣ್ಯುತ್ಪಾದೇ ಸಂಸರಣಮಸಂಬಾಧಚಮೂಗತೌ
(3.3.455) ಘಂಟಾಪಥೇಽಥ ವಾಂತಾಽನ್ನೇ ಸಮುದ್ಗಿರಣಮುನ್ನಯೇ
(3.3.456) ಅತಸ್ತ್ರಿಷು ವಿಷಾಣಂ ಸ್ಯಾತ್ ಪಶುಶೃಂಗೇಭದಂತಯೋಃ
(3.3.457) ಪ್ರವಣೇ ಕ್ರಮನಿಮ್ನೋರ್ವ್ಯಾಂ ಪ್ರಹ್ವೇ ನಾ ತು ಚತುಷ್ಪಥೇ
(3.3.458) ಸಂಕೀರ್ಣೌ ನಿಚಿತಾಽಶುದ್ಧಾ ವಿರಿಣಂ ಶೂನ್ಯಮೂಷರಂ
(3.3.459) ಸೇತೌ ಚ ಚರಣೋ ವೇಣೀ ನದೀಭೇದೇ ಕಚೋಚ್ಚಯೇ
(3.3.460) ಇತಿ ಣಾಂತಾಃ
(3.3.461) ದೇವಸೂರ್ಯೌ ವಿವಸ್ವಂತೌ ಸರಸ್ವಂತೌನದಾಽರ್ಣವೌ
(3.3.462) ಪಕ್ಷಿತಾರ್ಕ್ಷ್ಯೌ ಗರುತ್ಮಂತೌ ಶಕುಂತೌ ಭಾಸಪಕ್ಷಿಣೌ
(3.3.463) ಅಗ್ನ್ಯುತ್ಪಾತೌ ಧೂಮಕೇತೂ ಜೀಮೂತೌ ಮೇಘಪರ್ವತೌ
(3.3.464) ಹಸ್ತೌ ತು ಪಾಣಿನಕ್ಷತ್ರೇ ಮರುತೌ ಪವನಾಽಮರೌ
(3.3.465) ಯಂತಾ ಹಸ್ತಿಪಕೇ ಸೂತೇ ಭರ್ತಾ ಧಾತರಿ ಪೋಷ್ಟರಿ
(3.3.466) ಯಾನಪಾತ್ರೇ ಶಿಶೌ ಪೋತಃ ಪ್ರೇತಃ ಪ್ರಾಣ್ಯಂತರೇ ಮೃತೇ
(3.3.467) ಗ್ರಹಭೇದೇ ಧ್ವಜೇ ಕೇತುಃ ಪಾರ್ಥಿವೇ ತನಯೇ ಸುತಃ
(3.3.468) ಸ್ಥಪತಿಃ ಕಾರುಭೇದೇಽಪಿ ಭೂಭೃದ್ ಭೂಮಿಧರೇ ನೃಪೇ
(3.3.469) ಮೂರ್ಧಾಭಿಷಿಕ್ತೋ ಭೂಪೇಽಪಿ ಋತುಃ ಸ್ತ್ರೀ ಕುಸುಮೇಽಪಿ ಚ
(3.3.470) ವಿಷ್ಣಾವಪ್ಯಜಿತಾಽವ್ಯಕ್ತೌ ಸೂತಸ್ತ್ವಷ್ಟರಿ ಸಾರಥೌ
(3.3.471) ವ್ಯಕ್ತಃ ಪ್ರಾಜ್ಞೇಽಪಿ ದೃಷ್ಟಾಂತಾವುಭೌ ಶಾಸ್ತ್ರನಿದರ್ಶನೇ
(3.3.472) ಕ್ಷತ್ತಾ ಸ್ಯಾತ್ ಸಾರಥೌ ದ್ವಾಃಸ್ಥೇ ಕ್ಷತ್ರಿಯಾಯಾಂ ಚ ಶೂದ್ರಜೇ
(3.3.473) ವೃತ್ತಾಂತಃ ಸ್ಯಾತ್ ಪ್ರಕರಣೇ ಪ್ರಕಾರೇ ಕಾರ್ತ್ಸ್ನ್ಯವಾರ್ತಯೋಃ
(3.3.474) ಆನರ್ತಃ ಸಮರೇ ನೃತ್ಯಸ್ಥಾನ ನೀವೃದ್ವಿಶೇಷಯೋಃ
(3.3.475) ಕೃತಾಂತೋ ಯಮ ಸಿದ್ಧಾಂತ ದೈವಾಽಕುಶಲಕರ್ಮಸು
(3.3.476) ಶ್ಲೇಷ್ಮಾಽಽದಿ ರಸ ರಕ್ತಾಽಽದಿ ಮಹಾ ಭೂತಾನಿ ತದ್ ಗುಣಾಃ
(3.3.477) ಇಂದ್ರಿಯಾಣ್ಯಶ್ಮ ವಿಕೃತಿಃ ಶಬ್ದಯೋನಿಶ್ಚ ಧಾತವಃ
(3.3.478) ಕಕ್ಷಾಂತರೇಽಪಿ ಶುದ್ಧಾಂತೋ ಭೂಪಸ್ಯಾಽಸರ್ವ ಗೋಚರೇ
(3.3.479) ಕಾಸೂ ಸಾಮರ್ಥ್ಯಯೋಃ ಶಕ್ತಿರ್ಮೂರ್ತಿಃ ಕಾಠಿನ್ಯಕಾಯಯೋಃ ..
(3.3.480) ವಿಸ್ತಾರ ವಲ್ಲಯೋರ್ವ್ರತತಿರ್ವಸತೀ ರಾತ್ರಿವೇಶ್ಮನೋಃ
(3.3.481) ಕ್ಷಯಾಽರ್ಚಯೋರಪಚಿತಿಃ ಸಾತಿರ್ದಾನಾಽವಸಾನಯೋಃ ..
(3.3.482) ಆರ್ತಿಃ ಪೀಡಾ ಧನುಷ್ಕೋಟ್ಯೋರ್ಜಾತಿಃ ಸಾಮಾನ್ಯಜನ್ಮನೋಃ
(3.3.483) ಪ್ರಚಾರ ಸ್ಯಂದಯೋ ರೀತಿರೀತಿರ್ಡಿಂಬ ಪ್ರವಾಸಯೋಃ
(3.3.484) ಉದಯೇಽಧಿಗಮೇ ಪ್ರಾಪ್ತಿಸ್ತ್ರೇತಾ ತ್ವಗ್ನಿತ್ರಯೇಯುಗೇ

(3.3.485) ವೀಣಾಭೇದೇಽಪಿ ಮಹತೀ ಭೂತಿರ್ಭಸ್ಮನಿ ಸಂಪದಿ
(3.3.486) ನದೀ ನಗರ್ಯೋರ್ನಾಗಾನಾಂ ಭೋಗವತ್ಯಥ ಸಂಗರೇ
(3.3.487) ಸಂಗೇ ಸಭಾಯಾಂ ಸಮಿತಿಃ ಕ್ಷಯವಾಸಾವಪಿ ಕ್ಷಿತೀ
(3.3.488) ರವೇರರ್ಚಿಶ್ಚ ಶಸ್ತ್ರಂ ಚ ವಹ್ನಿಜ್ವಾಲಾ ಚ ಹೇತಯಃ
(3.3.489) ಜಗತೀ ಜಗತಿ ಛಂದೋವಿಶೇಷೋಽಪಿ ಕ್ಷಿತಾವಪಿ
(3.3.490) ಪಂಕ್ತಿಶ್ಛಂದೋಽಪಿ ದಶಮಂ ಸ್ಯಾತ್ ಪ್ರಭಾವೇಽಪಿ ಚಾಽಽಯತಿಃ
(3.3.491) ಪತ್ತಿರ್ಗತೌ ಚ ಮೂಲೇ ತು ಪಕ್ಷತಿಃ ಪಕ್ಷಭೇದಯೋಃ
(3.3.492) ಪ್ರಕೃತಿರ್ಯೋನಿಲಿಂಗೇ ಚ ಕೈಶಿಕ್ಯಾಽಽದ್ಯಾಶ್ಚ ವೃತ್ತಯಃ
(3.3.493) ಸಿಕತಾಃ ಸ್ಯುರ್ವಾಲುಕಾಽಪಿ ವೇದೇ ಶ್ರವಸಿ ಚ ಶ್ರುತಿಃ
(3.3.494) ವನಿತಾ ಜನಿತಾಽತ್ಯರ್ಥಾಽನುರಾಗಾಯಾಂ ಚಯೋಷಿತಿ
(3.3.495) ಗುಪ್ತಿಃ ಕ್ಷಿತಿವ್ಯುದಾಸೇಽಪಿ ಧೃತಿರ್ಧಾರಣಧೈರ್ಯಯೋಃ
(3.3.496) ಬೃಹತೀ ಕ್ಷುದ್ರ ವಾರ್ತಾಕೀ ಛಂದೋಭೇದೇ ಮಹತ್ಯಪಿ
(3.3.497) ವಾಸಿತಾ ಸ್ತ್ರೀ ಕರಿಣ್ಯೋಶ್ಚ ವಾರ್ತಾ ವೃತ್ತೌ ಜನಶ್ರುತೌ
(3.3.498) ವಾರ್ತಂ ಫಲ್ಗುನ್ಯರೋಗೇ ಚ ತ್ರಿಷ್ವಪ್ಸು ಚ ಘೃತಾಽಮೃತೇ
(3.3.499) ಕಲಧೌತಂ ರೂಪ್ಯಹೇಮ್ನೋರ್ನಿಮಿತ್ತಂ ಹೇತುಲಕ್ಷ್ಮಣೋಃ
(3.3.500) ಶ್ರುತಂ ಶಾಸ್ತ್ರಾಽವಧೃತಯೋರ್ಯುಗಪರ್ಯಾಪ್ತಯೋಃ ಕೃತಂ
(3.3.501) ಅತ್ಯಾಹಿತಂ ಮಹಾಭೀತಿಃ ಕರ್ಮ ಜೀವಾಽನಪೇಕ್ಷಿ ಚ
(3.3.502) ಯುಕ್ತೇ ಕ್ಷ್ಮಾಽಽದಾವೃತೇ ಭೂತಂ ಪ್ರಾಣ್ಯತೀತೇ ಸಮೇ ತ್ರಿಷು
(3.3.503) ವೃತ್ತಂ ಪದ್ಯೇ ಚರಿತ್ರೇ ತ್ರಿಷ್ವತೀತೇ ದೃಢನಿಸ್ತಲೇ
(3.3.504) ಮಹದ್ ರಾಜ್ಯಂ ಚಾಽವಗೀತಂ ಜನ್ಯೇ ಸ್ಯಾದ್ ಗರ್ಹಿತೇ ತ್ರಿಷು
(3.3.505) ಶ್ವೇತಂ ರೂಪ್ಯೇಽಪಿ ರಜತಂ ಹೇಮ್ನಿ ರೂಪ್ಯೇ ಸಿತೇ ತ್ರಿಷು
(3.3.506) ತ್ರಿಷ್ವಿತೋ ಜಗದಿಂಗೇಽಪಿ ರಕ್ತಂ ನೀಲ್ಯಾಽಽದಿ ರಾಗಿ ಚ
(3.3.507) ಅವದಾತಃ ಸಿತೇ ಪೀತೇ ಶುದ್ಧೇ ಬದ್ಧಾಽರ್ಜುನೌ ಸಿತೌ
(3.3.508) ಯುಕ್ತೇಽತಿ ಸಂಸ್ಕೃತೇಽಮರ್ಷಿಣ್ಯಭಿನೀತೋಽಥ ಸಂಸ್ಕೃತಂ
(3.3.509) ಕೃತ್ರಿಮೇ ಲಕ್ಷಣೋಪೇತೇಽಪ್ಯನಂತೋಽನವಧಾವಪಿ
(3.3.510) ಖ್ಯಾತೇ ಹೃಷ್ಟೇ ಪ್ರತೀತೋಽಭಿಜಾತಸ್ತು ಕುಲಜೇ ಬುಧೇ
(3.3.511) ವಿವಿಕ್ತೌ ಪೂತವಿಜನೌ ಮೂರ್ಛಿತೌ ಮೂಢಸೋಚ್ಛ್ರಯೌ
(3.3.512) ದ್ವೌ ಚಾಮ್ಲ ಪರುಷೌ ಶುಕ್ತೌ ಶಿತೀ ಧವಲಮೇಚಕೌ
(3.3.513) ಸತ್ಯೇ ಸಾಧೌ ವಿದ್ಯಮಾನೇ ಪ್ರಶಸ್ತೇಽಭ್ಯರ್ಹಿತೇ ಚ ಸತ್
(3.3.514) ಪುರಸ್ಕೃತಃ ಪೂಜಿತೇಽರಾತ್ಯಭಿಯುಕ್ತೇಽಗ್ರತಃ ಕೃತೇ
(3.3.515) ನಿವಾತಾವಾಶ್ರಯಾಽವಾತೌ ಶಸ್ತ್ರಾಽಭೇದ್ಯಂ ಚ ವರ್ಮಯತ್

(3.3.516) ಜಾತೋನ್ನದ್ಧಪ್ರವೃದ್ಧಾಃ ಸ್ಯುರುಚ್ಛ್ರಿತಾ ಉತ್ಥಿತಾಸ್ತ್ವಮೀ
(3.3.517) ವೃದ್ಧಿಮತ್ ಪ್ರೋದ್ಯತೋತ್ಪನ್ನಾ ಆದೃತೌ ಸಾದರಾಽರ್ಚಿತೌ
(3.3.518) ಸಮೂಹೋತ್ಪನ್ನಯೋರ್ಜಾತಮಹಿಜಿಚ್ ಛ್ರೀಪತೀಂದ್ರಯೋಃ
(3.3.519) ಸೌಪ್ತಿಕೇಽಪಿ ಪ್ರಪಾತೋಽಥಾವಪಾತಾವತಟಾವಟೌ
(3.3.520) ಸಮಿತ್ ಸಂಗೇ ರಣೇಽಪಿ ಸ್ತ್ರೀ ವ್ಯವಸ್ಥಾಯಾಮಪಿ ಸ್ಥಿತಿಃ
(3.3.521) ಅರ್ಥೋಽಭಿಧೇಯ ರೈ ವಸ್ತು ಪ್ರಯೋಜನ ನಿವೃತ್ತಿಷು
(3.3.522) ನಿಪಾನಾಽಽಗಮಯೋಸ್ತೀರ್ಥಮೃಷಿ ಜುಷ್ಟೇ ಜಲೇ ಗುರೌ
(3.3.523) ಸಮರ್ಥಸ್ತ್ರಿಷು ಶಕ್ತಿಸ್ಥೇ ಸಂಬದ್ಧಾಽರ್ಥೇ ಹಿತೇಽಪಿ ಚ
(3.3.524) ದಶಮೀಸ್ಥೌ ಕ್ಷೀಣರಾಗ ವೃದ್ಧೌ ವೀಥೀ ಪದವ್ಯಪಿ
(3.3.525) ಆಸ್ಥಾನೀ ಯತ್ನಯೋರಾಸ್ಥಾ ಪ್ರಸ್ಥೋಽಸ್ತ್ರೀ ಸಾನು ಮಾನಯೋಃ
(3.3.526) ಶಾಸ್ತ್ರ ದ್ರವಿಣಯೋರ್ಗ್ರಂಥಃ ಸಂಸ್ಥಾಽಽಧಾರೇ ಸ್ಥಿತೌ ಮೃತೌ
(3.3.527) ಇತಿ ಥಾಂತಾಃ
(3.3.528) ಅಭಿಪ್ರಾಯ ವಶೌ ಛಂದಾವಬ್ದೌ ಜೀಮೂತ ವತ್ಸರೌ
(3.3.529) ಅಪವಾದೌ ತು ನಿಂದಾಽಽಜ್ಞೇ ದಾಯಾದೌ ಸುತ ಬಾಂಧವೌ
(3.3.530) ಪಾದಾ ರಶ್ಮ್ಯಂಘ್ರಿ ತುರ್ಯಾಂಶಾಶ್ಚಂದ್ರಾಽಗ್ನ್ಯರ್ಕಾಸ್ತಮೋನುದಃ
(3.3.531) ನಿರ್ವಾದೋ ಜನವಾದೇಽಪಿ ಶಾದೋ ಜಂಬಾಲ ಶಷ್ಪಯೋಃ
(3.3.532) ಆರಾವೇ ರುದಿತೇ ತ್ರಾತರ್ಯಾಕ್ರಂದೋ ದಾರುಣೇ ರಣೇ
(3.3.533) ಸ್ಯಾತ್ ಪ್ರಸಾದೋಽನುರಗೇಽಪಿ ಸೂದಃ ಸ್ಯಾದ್ ವ್ಯಂಜನೇಽಪಿ ಚ
(3.3.534) ಗೋಷ್ಠಾಽಧ್ಯಕ್ಷೇಽಪಿ ಗೋವಿಂದೋ ಹರ್ಷೇಽಪ್ಯಾಮೋದವನ್ಮದಃ
(3.3.535) ಪ್ರಾಧಾನ್ಯೇ ರಾಜಲಿಂಗೇ ಚ ವೃಷಾಂಗೇ ಕಕುದೋಽಸ್ತ್ರಿಯಾಂ
(3.3.536) ಸ್ತ್ರೀ ಸಂವಿಜ್ಜ್ಞಾನ ಸಂಭಾಷಾ ಕ್ರಿಯಾಕಾರಾಽಽಜಿ ನಾಮಸು
(3.3.537) ಧರ್ಮೇ ರಹಸ್ಯುಪನಿಷತ್ ಸ್ಯಾದೃತೌ ವತ್ಸರೇ ಶರತ್
(3.3.538) ಪದಂ ವ್ಯವಸಿತಿ ತ್ರಾಣ ಸ್ಥಾನ ಲಕ್ಷ್ಮಾಂಘ್ರಿ ವಸ್ತುಷು
(3.3.539) ಗೋಷ್ಪದಂ ಸೇವಿತೇ ಮಾನೇ ಪ್ರತಿಷ್ಠಾ ಕೃತ್ಯಮಾಸ್ಪದಂ
(3.3.540) ತ್ರಿಷ್ವಿಷ್ಟ ಮಧುರೌ ಸ್ವಾದೂ ಮೃದೂ ಚಾತೀಕ್ಷ್ಣ ಕೋಮಲೌ
(3.3.541) ಮೂಢಾಽಲ್ಪಾಽಪಟು ನಿರ್ಭಾಗ್ಯಾ ಮಂದಾಃ ಸ್ಯುರ್ದ್ವೌ ತು ಶಾರದೌ
(3.3.542) ಪ್ರತ್ಯಗ್ರಾಽಪ್ರತಿಭೌ ವಿದ್ವತ್ ಸುಪ್ರಗಲ್ಭೌ ವಿಶಾರದೌ
(3.3.543) ಇತಿ ದಾಂತಾಃ
(3.3.544) ವ್ಯಾಮೋ ವಟಶ್ಚ ನ್ಯಗ್ರೋಧಾವುತ್ಸೇಧಃ ಕಾಯಉನ್ನತಿಃ
(3.3.545) ಪರ್ಯಾಹಾರಶ್ಚ ಮಾರ್ಗಶ್,ಹ್ ಚ ವಿವಧೌ ವೀವಧೌ ಚ ತೌ
(3.3.546) ಪರಿಧಿರ್ಯಜ್ಞಿಯ ತರೋಃ ಶಾಖಾಯಾಮುಪಸೂರ್ಯಕೇ
(3.3.547) ಬಂಧಕಂ ವ್ಯಸನಂ ಚೇತಃ ಪೀಡಾಽಧಿಷ್ಠಾನಮಾಧಯಃ

(3.3.548) ಸ್ಯುಃ ಸಮರ್ಥನ ನೀವಾಕ ನಿಯಮಾಶ್ಚ ಸಮಾಧಯಃ
(3.3.549) ದೋಷೋತ್ಪಾದೇಽನುಬಂಧಃ ಸ್ಯಾತ್ ಪ್ರಕೃತಸ್ಯಾಽದಿ ವಿನಶ್ವರೇ
(3.3.550) ಮುಖ್ಯಾಽನುಯಾಯಿನಿ ಶಿಶೌ ಪ್ರಕೃತ್ಯಾಽನುವರ್ತನೇ
(3.3.551) ವಿಧುರ್ವಿಷ್ಣೌ ಚಂದ್ರಮಸಿ ಪರಿಚ್ಛೇದೇ ಬಿಲೇಽವಧಿಃ
(3.3.552) ವಿಧಿರ್ವಿಧಾನೇ ದೈವೇಽಪಿ ಪ್ರಣಿಧಿಃ ಪ್ರಾರ್ಥನೇ ಚರೇ
(3.3.553) ಬುಧ ವೃದ್ಧೌ ಪಂಡಿತೇಽಪಿ ಸ್ಕಂಧಃ ಸಮುದಯೇಽಪಿ ಚ
(3.3.554) ದೇಶೇ ನದ ವಿಶೇಷೇಽಬ್ಧೌ ಸಿಂಧುರ್ನಾ ಸರಿತಿ ಸ್ತ್ರಿಯಾಂ
(3.3.555) ವಿಧಾ ವಿಧೌ ಪ್ರಕಾರೇ ಚ ಸಾಧೂ ರಮ್ಯೇಽಪಿ ಚ ತ್ರಿಷು
(3.3.556) ವಧೂರ್ಜಾಯಾ ಸ್ನುಷಾ ಸ್ತ್ರೀ ಚ ಸುಧಾ ಲೇಪೋಽಮೃತಂ ಸ್ನುಹೀ
(3.3.557) ಸಂಧಾ ಪ್ರತಿಜ್ಞಾ ಮರ್ಯಾದಾ ಶ್ರದ್ಧಾ ಸಂಪ್ರತ್ಯಯಃ ಸ್ಪೃಹಾ
(3.3.558) ಮಧು ಮದ್ಯೇ ಪುಷ್ಪರಸೇ ಕ್ಷೌದ್ರೇಽಪ್ಯಂಧಂ ತಮಸ್ಯಪಿ
(3.3.559) ಅತಸ್ತ್ರಿಷು ಸಮುನ್ನದ್ಧೌ ಪಂಡಿತಂಮನ್ಯ ಗರ್ವಿತೌ
(3.3.560) ಬ್ರಹ್ಮಬಂಧುರಧಿಕ್ಷೇಪೇ ನಿರ್ದೇಶೇಽಥಾಽವಲಂಬಿತಃ
(3.3.561) ಅವಿದೂರೋಽಪ್ಯವಷ್ಟಬ್ಧಃ ಪ್ರಸಿದ್ಧೌ ಖ್ಯಾತ ಭೂಷಿತೌ
(3.3.562) ಲೇಶೇಽಪಿ ಗಂಧಃ ಸಂಬಾಧೋ ಗುಹ್ಯಸಂಕುಲಯೋರಪಿ
(3.3.563) ಬಾಧಾ ನಿಷೇಧೇ ದುಃಖೇ ಚ ಜ್ಞಾತೃಚಾಂದ್ರಿಸುರಾ ಬುಧಾಃ
.ಇತಿ ಧಾಂತಾಃ
(3.3.564) ಸೂರ್ಯ ವಹ್ನೀ ಚಿತ್ರಭಾನೂ ಭಾನೂ ರಶ್ಮಿ ದಿವಾಕರೌ
(3.3.565) ಭೂತಾತ್ಮಾನೌ ಧಾತೃ ದೇಹೌ ಮೂರ್ಖ ನೀಚೌ ಪೃಥಗ್ಜನೌ
(3.3.566) ಗ್ರಾವಾಣೌ ಶೈಲಪಾಷಾಣೌ ಪತ್ರಿಣೌ ಶರಪಕ್ಷಿಣೌ
(3.3.567) ತರುಶೈಲೌ ಶಿಖರಿಣೌ ಶಿಖಿನೌ ವಹ್ನಿ ಬರ್ಹಿಣೌ
(3.3.568) ಪ್ರತಿಯತ್ನಾವುಭೌ ಲಿಪ್ಸೋಪಗ್ರಹಾವಥ ಸಾದಿನೌ
(3.3.569) ದ್ವೌ ಸಾರಥಿ ಹಯಾರೋಹೌ ವಾಜಿನೋಽಶ್ವೇಷು ಪಕ್ಷಿಣಃ
(3.3.570) ಕುಲೇಽಪ್ಯಭಿಜನೋ ಜನ್ಮ ಭೂಮ್ಯಾಮಪ್ಯಥ ಹಾಯನಾಃ
(3.3.571) ವರ್ಷಾರ್ಚಿರ್ವ್ರೀಹಿಭೇದಾಶ್ಚ ಚಂದ್ರಾಗ್ನ್ಯರ್ಕಾ ವಿರೋಚನಾಃ
(3.3.572) ಕೇಶೇಽಪಿ ವೃಜಿನೋ ವಿಶ್ವಕರ್ಮಾಽರ್ಕ ಸುರಶಿಲ್ಪಿನೋಃ
(3.3.573) ಆತ್ಮಾ ಯತ್ನೋ ಧೃತಿರ್ಬುದ್ಧಿಃ ಸ್ವಭಾವೋ ಬ್ರಹ್ಮ ವರ್ಷ್ಮ ಚ
(3.3.574) ಶಕ್ರೋ ಘಾತುಕ ಮತ್ತೇಭೋ ವರ್ಷುಕಾಽಬ್ದೋ ಘನಾಘನಃ
(3.3.575) ಅಭಿಮಾನೋಽರ್ಥಾಽಽದಿ ದರ್ಪೇ ಜ್ಞಾನೇ ಪ್ರಣಯ ಹಿಂಸಯೋಃ
(3.3.576) ಘನೋ ಮೇಘೇ ಮೂರ್ತಿಗುಣೇ ತ್ರಿಷು ಮೂರ್ತೇ ನಿರಂತರೇ
(3.3.577) ಇನಃ ಸೂರ್ಯೇ ಪ್ರಭೌ ರಾಜಾ ಮೃಗಾಂಕೇ ಕ್ಷತ್ರಿಯೇ ನೃಪೇ
(3.3.578) ವಾಣಿನ್ಯೌ ನರ್ತಕೀ ದೂತ್ಯೌ ಸ್ರವಂತ್ಯಾಮಪಿ ವಾಹಿನೀ

amarfin3.pdf 19



ಅಮರಕೋಶ ಅಥವಾ ನಾಮಲಿಂಗಾಽನುಶಾಸನಂ ಕಾಂಡ 3

(3.3.579) ಹ್ಲಾದಿನ್ಯೌ ವಜ್ರತಡಿತೌ ವಂದಾಯಾಮಪಿ ಕಾಮಿನೀ
(3.3.580) ತ್ವಗ್ ದೇಹಯೋರಪಿ ತನುಃ ಸೂನಾಽಧೋ ಜಿಹ್ವಿಕಾಽಪಿ ಚ
(3.3.581) ಕ್ರತು ವಿಸ್ತಾರಯೋರಸ್ತ್ರೀ ವಿತಾನಂ ತ್ರಿಷು ತುಚ್ಛಕೇ
(3.3.582) ಮಂದೇಽಥ ಕೇತನಂ ಕೃತ್ಯೇ ಕೇತಾವುಪನಿಮಂತ್ರಣೇ
(3.3.583) ವೇದಸ್ತತ್ತ್ವಂ ತಪೋ ಬ್ರಹ್ಮ ಬ್ರಹ್ಮಾ ವಿಪ್ರಃ ಪ್ರಜಾಪತಿಃ
(3.3.584) ಉತ್ಸಾಹನೇ ಚ ಹಿಂಸಾಯಾಂ ಸೂಚನೇ ಚಾಽಪಿ ಗಂಧನಂ
(3.3.585) ಆತಂಚನಂ ಪ್ರತೀವಾಪ ಜವನಾಽಽಪ್ಯಾಯನಾಽರ್ಥಕಂ
(3.3.586) ವ್ಯಂಜನಂ ಲಾಂಛನಂ ಶ್ಮಶ್ರು ನಿಷ್ಠಾನಾಽವಯವೇಷ್ವಪಿ
(3.3.587) ಸ್ಯಾತ್ ಕೌಲೀನಂ ಲೋಕವಾದೇ ಯುದ್ಧೇ ಪಶ್ವಹಿ ಪಕ್ಷಿಣಾಂ
(3.3.588) ಸ್ಯಾದುದ್ಯಾನಂ ನಿಃಸರಣೇ ವನಭೇದೇ ಪ್ರಯೋಜನೇ
(3.3.589) ಅವಕಾಶೇ ಸ್ಥಿತೌ ಸ್ಥಾನಂ ಕ್ರೀಡಾಽಽದಾವಪಿ ದೇವನಂ
(3.3.590) ವ್ಯುತ್ಥಾನಂ ಪ್ರತಿರೋಧೇ ಚ ವಿರೋಧಾಽಽಚರಣೇಽಪಿ ಚ
(3.3.591) ಉತ್ಥಾನಂ ಪೌರುಷೇ ತಂತ್ರೇ ಸಂನಿವಿಷ್ಟೋದ್ಗಮೇಽಪಿ ಚ
(3.3.592) ಮಾರಣೇ ಮೃತಸಂಸ್ಕಾರೇ ಗತೌ ದ್ರವ್ಯೇಽರ್ಥ ದಾಪನೇ
(3.3.593) ನಿರ್ವರ್ತನೋಪಕರಣಾಽನುವ್ರಜ್ಯಾಸು ಚ ಸಾಧನಂ
(3.3.594) ನಿರ್ಯಾತನಂ ವೈರ ಶುದ್ಧೌ ದಾನೇ ನ್ಯಾಸಾಽರ್ಪಣೇಽಪಿ ಚ
(3.3.595) ವ್ಯಸನಂ ವಿಪದಿ ಭ್ರಂಶೇ ದೋಷೇ ಕಾಮಜಕೋಪಜೇ
(3.3.596) ಪಕ್ಷ್ಮಾಽಕ್ಷಿಲೋಮ್ನಿ ಕಿಂಜಲ್ಕೇ ತಂತ್ವಾಽಽದ್ಯಮ್ಶೇಽಪ್ಯಣೀಯಸಿ
(3.3.597) ತಿಥಿಭೇದೇ ಕ್ಷಣೇ ಪರ್ವ ವರ್ತ್ಮ ನೇತ್ರಚ್ಛದೇಽಧ್ವನಿ
(3.3.598) ಅಕಾರ್ಯಗುಹ್ಯೇ ಕೌಪೀನಂ ಮೈಥುನಂ ಸಂಗತೌ ರತೇ
(3.3.599) ಪ್ರಧಾನಂ ಪರಮಾಽಽತ್ಮಾ ಧೀಃ ಪ್ರಜ್ಞಾನಂ ಬುದ್ಧಿಚಿಹ್ನಯೋಃ
(3.3.600) ಪ್ರಸೂನಂ ಪುಷ್ಪಫಲಯೋರ್ನಿಧನಂ ಕುಲನಾಶಯೋಃ
(3.3.601) ಕ್ರಂದನೇ ರೋದನಾಽಽಹ್ವಾನೇ ವರ್ಷ್ಮ ದೇಹಪ್ರಮಾಣಯೋಃ
(3.3.602) ಗೃಹದೇಹತ್ವಿಟ್ಪ್ರಭಾವಾ ಧಾಮಾನ್ಯಥ ಚತುಷ್ಪಥೇ
(3.3.603) ಸಂನಿವೇಶೇ ಚ ಸಂಸ್ಥಾನಂ ಲಕ್ಷ್ಮ ಚಿಹ್ನಪ್ರಧಾನಯೋಃ
(3.3.604) ಆಚ್ಛಾದನೇ ಸಂವಿಧಾನಮಪವಾರಣಮಿತ್ಯುಭೇ
(3.3.605) ಆರಾಧನಂ ಸಾಧನೇ ಸ್ಯಾದವಾಪ್ತೌ ತೋಷಣೇಽಪಿ ಚ
(3.3.606) ಅಧಿಷ್ಠಾನಂ ಚಕ್ರಪುರಪ್ರಭಾವಾಽಧ್ಯಾಸನೇಷ್ವಪಿ
(3.3.607) ರತ್ನಂ ಸ್ವಜಾತಿಶ್ರೇಷ್ಠೇಽಪಿ ವನೇ ಸಲಿಲಕಾನನೇ
(3.3.608) ತಲಿನಂ ವಿರಲೇ ಸ್ತೋಕೇ ವಾಚ್ಯಲಿಂಗಂ ತಥೋತ್ತರೇ
(3.3.609) ಸಮಾನಾಃ ಸತ್ಸಮೈಕೇ ಸ್ಯುಃ ಪಿಶುನೌ ಖಲಸೂಚಕೌ
(3.3.610) ಹೀನನ್ಯೂನಾವೂನಗರ್ಹ್ಯೌ ವೇಗಿಶೂರೌ ತರಸ್ವಿನೌ

(3.3.611) ಅಭಿಪನ್ನೋಽಪರಾದ್ಧೋಽಭಿಗ್ರಸ್ತವ್ಯಾಪದ್ಗತಾವಪಿ
.ಇತಿ ನಾಂತಾಃ
(3.3.612) ಕಲಾಪೋ ಭೂಷಣೇ ಬರ್ಹೇ ತೂಣೀರೇ ಸಂಹತಾವಪಿ
(3.3.613) ಪರಿಚ್ಛದೇ ಪರೀವಾಪಃ ಪರ್ಯುಪ್ತೌ ಸಲಿಲಸ್ಥಿತೌ
(3.3.614) ಗೋಧುಗ್ಗೋಷ್ಠಪತೀ ಗೋಪೌ ಹರವಿಷ್ಣೂ ವೃಷಾಕಪೀ
(3.3.615) ಬಾಷ್ಪಮೂಷ್ಮಾಶ್ರು ಕಶಿಪು ತ್ವನ್ನಮಾಚ್ಛಾದನಂ ದ್ವಯಂ
(3.3.616) ತಲ್ಪಂ ಶಯ್ಯಾಽಟ್ಟದಾರೇಷು ಸ್ತಂಬೇಽಪಿ ವಿಟಪೋಽಸ್ತ್ರಿಯಾಂ
(3.3.617) ಪ್ರಾಪ್ತರೂಪಸ್ವರೂಪಾಽಭಿರೂಪಾ ಬುಧಮನೋಜ್ಞಯೋಃ
(3.3.618) ಭೇದ್ಯಲಿಂಗಾ ಅಮೀ ಕೂರ್ಮೀ ವೀಣಾಭೇದಶ್ಚ ಕಚ್ಛಪೀ
(3.3.619) ಕುತಪೋ ಮೃಗರೋಮೋತ್ಥಪಟೇ ಚಾಹ್ನೋ.ಷ್ಟಮೇಂಽಶಕೇ
.ಇತಿ ಪಾಂತಾಃ
(3.3.620) ಶಿಫಾ ಶಿಖಾಯಾಂ ಸರಿತಿ ಮಾಂಸಿಕಾಯಾಂ ಚ ಮಾತರಿ
(3.3.621) ಶಫಂ ಮೂಲೇ ತರೂಣಾಂ ಸ್ಯಾದ್ಗವಾದೀನಾಂ ಖುರೇಽಪಿ ಚ
(3.3.622) ಗುಲ್ಫಃ ಸ್ಯಾದ್ಗುಂಫನೇ ಬಾಹೋರಲಂಕಾರೇ ಚ ಕೀರ್ತಿತಃ
(3.3.623) ರವರ್ಣೇ ಪುಂಸಿ ರೇಫಃ ಸ್ಯಾತ್ಕುತ್ಸಿತೇ ವಾಚ್ಯಲಿಂಗಕಃ
.ಇತಿ ಫಾಂತಾಃ
(3.3.624) ಅಂತರಾಭವಸತ್ವೇಽಶ್ವೇ ಗಂಧರ್ವೋ ದಿವ್ಯಗಾಯನೇ
(3.3.625) ಕಂಬುರ್ನಾ ವಲಯೇ ಶಂಖೇ ದ್ವಿಜಿಹ್ವೌ ಸರ್ಪಸೂಚಕೌ
(3.3.626) ಪೂರ್ವೋಽನ್ಯಲಿಂಗಃ ಪ್ರಾಗಾಹ ಪುಮೂಬಹುತ್ವೇಽಪಿ ಪೂರ್ವಜಾನ್
(3.3.627) ಚಿತ್ರಪುಂಖೇಽಪಿ ಕಾದಂಬೋ ನಿತಂಬೋಽದ್ರಿತಟೇ ಕಟೌ
(3.3.628) ದರ್ವೀ ಫಣಾಽಪಿ ಬಿಂಬೋಽಸ್ತ್ರೀ ಮಂಡಲೇಽಪಿ ಚ
.ಇತಿ ಬಾಂತಾಃ
(3.3.629) ಕುಂಭೌ ಘಟೇಭಮೂರ್ಧಾಂಶೌ ಡಿಂಭೌ ತು ಶಿಶುಬಾಲಿಶೌ
(3.3.630) ಸ್ತಂಭೌ ಸ್ಥೂಣಾಜಡೀಭಾವೌ ಶಂಭೂ ಬ್ರಹ್ಮತ್ರಿಲೋಚನೌ
(3.3.631) ಕುಕ್ಷಿಭ್ರೂಣಾಽರ್ಭಕಾ ಗರ್ಭಾ ವಿಸ್ರಂಭಃ ಪ್ರಣಯೇಽಪಿ ಚ
(3.3.632) ಸ್ಯಾದ್ಭೇರ್ಯಾಂ ದುಂದುಭಿಃ ಪುಂಸಿ ಸ್ಯಾದಕ್ಷೇ ದುಂದುಭಿಃ ಸ್ತ್ರಿಯಾಂ
(3.3.633) ಸ್ಯಾನ್ಮಹಾರಜತೇ ಕ್ಲೀಬಂ ಕುಸುಂಭಂ ಕರಕೇ ಪುಮಾನ್
(3.3.634) ಕ್ಷತ್ರಿಯೇಽಪಿ ಚ ನಾಭಿರ್ನಾ ಸುರಭಿರ್ಗವಿ ಚ ಸ್ತ್ರಿಯಾಂ
(3.3.635) ಸಭಾ ಸಂಸದಿ ಸಭ್ಯೇ ಚ ತ್ರಿಷ್ವಧ್ಯಕ್ಷೇಽಪಿ ವಲ್ಲಭಃ
.ಇತಿ ಭಾಂತಾಃ
(3.3.636) ಕಿರಣ ಪ್ರಗ್ರಹೌ ರಶ್ಮೀ ಕಪಿಭೇಕೌ ಪ್ಲವಂಗಮೌ
(3.3.637) ಇಚ್ಛಾಮನೋಭವೌ ಕಾಮೌ ಶಕ್ತ್ಯುದ್ಯೋಗೌ ಪರಾಕ್ರಮೌ

(3.3.638) ಧರ್ಮಾಃ ಪುಣ್ಯಯಮನ್ಯಾಯಸ್ವಭಾವಾಽಽಚಾರಸೋಮಪಾಃ
(3.3.639) ಉಪಾಯಪೂರ್ವ ಆರಂಭಉಪಧಾ ಚಾಪ್ಯುಪಕ್ರಮಃ
(3.3.640) ವಣಿಕ್ಪಥಃ ಪುರಂ ವೇದೋ ನಿಗಮಾ ನಾಗರೋ ವಣಿಕ್
(3.3.641) ನೈಗಮೌ ದ್ವೌ ಬಲೇ ರಾಮೋ ನೀಲಚಾರುಸಿತೇ ತ್ರಿಷು
(3.3.642) ಶಬ್ದಾಽಽದಿಪೂರ್ವೋ ವೃಂದೇಽಪಿ ಗ್ರಾಮಃ ಕ್ರಾಂತೌ ಚ ವಿಕ್ರಮಃ
(3.3.643) ಸ್ತೋಮಃ ಸ್ತೋತ್ರೇಽಧ್ವರೇ ವೃಂದೇ ಜಿಹ್ವಾಸ್ತು ಕುತಿಲೇಽಲಸೇ
(3.3.644) ಉಷ್ಣೇಽಪಿ ಘರ್ಮಶ್ಚೇಷ್ಟಾಽಲಂಕಾರೇ ಭ್ರಾಂತೌ ಚ ವಿಭ್ರಮಃ
(3.3.645) ಗುಲ್ಮಾ ರುಕ್ಸ್ತಂಬಸೇನಾಶ್ಚ ಜಾಮಿಃ ಸ್ವಸೃಕುಲಸ್ತ್ರಿಯೋಃ
(3.3.646) ಕ್ಷಿತಿಕ್ಷಾಂತ್ಯೋಃ ಕ್ಷಮಾಯುಕ್ತೇ ಕ್ಷಮಂ ಶಕ್ತೇ ಹಿತೇ ತ್ರಿಷು
(3.3.647) ತ್ರಿಷು ಶ್ಯಾಮೌ ಹರಿತ್ಕೃಷ್ಣೌ ಶ್ಯಾಮಾ ಸ್ಯಾಚ್ಛಾರಿವಾ ನಿಶಾ
(3.3.648) ಲಲಾಮಂ ಪುಚ್ಛಪುಂಡ್ರಾಽಶ್ವಭೂಷಾಪ್ರಾಧಾನ್ಯಕೇತುಷು
(3.3.649) ಸೂಕ್ಷ್ಮಮಧ್ಯಾತ್ಮಮಪ್ಯಾದ್ಯೇ ಪ್ರಧಾನೇ ಪ್ರಥಮಸ್ತ್ರಿಷು
(3.3.650) ವಾಮೌ ವಲ್ಗುಪ್ರತೀಪೌ ದ್ವಾವಧಮೌ ನ್ಯೂನಕುತ್ಸಿತೌ
(3.3.651) ಜೀರ್ಣಂ ಚ ಪರಿಭುಕ್ತಂ ಚಯಾತಯಾಮಮಿದಂ ದ್ವಯಂ
.ಇತಿ ಗಾಂತಾಃ
(3.3.652) ತುರಂಗಗರುಡೌ ತಾರ್ಕ್ಷ್ಯೌ ನಿಲಯಾಽಪಚಯೌ ಕ್ಷಯೌ
(3.3.653) ಶ್ವಶುರ್ಯೌ ದೇವರಶ್ಯಾಲೌ ಭ್ರಾತೃವ್ಯೌ ಭ್ರಾತೃಜದ್ವಿಷೌ
(3.3.654) ಪರ್ಜನ್ಯೌ ರಸದಬ್ದೇಂದ್ರೌ ಸ್ಯಾದರ್ಯಃ ಸ್ವಾಮಿವೈಶ್ಯಯೋಃ
(3.3.655) ತಿಷ್ಯಃ ಪುಷ್ಯೇ ಕಲಿಯುಗೇ ಪರ್ಯಾಯೋಽವಸರೇ ಕ್ರಮೇ
(3.3.656) ಪ್ರತ್ಯಯೋಽಧೀನ ಶಪಥಜ್ಞಾನವಿಶ್ವಾಸಹೇತುಷು
(3.3.657) ರಂಧ್ರೇ ಶಬ್ದೇಽಥಾನುಶಯೋ ದೀರ್ಘದ್ವೇಷಾಽನುತಾಪಯೋಃ
(3.3.658) ಸ್ಥೂಲೋಚ್ಚಯಸ್ತ್ವಸಾಕಲ್ಯೇ ನಾಗಾನಾಂ ಮಧ್ಯಮೇ ಗತೇ
(3.3.659) ಸಮಯಾಃ ಶಪಥಾಽಽಚಾರಕಾಲಸಿದ್ಧಾಂತಸಂವಿದಃ
(3.3.660) ವ್ಯಸನಾನ್ಯಶುಭಂ ದೈವಂ ವಿಪದಿತ್ಯನಯಾಸ್ತ್ರಯಃ
(3.3.661) ಅತ್ಯಯೋಽತಿಕ್ರಮೇ ಕೃಚ್ಛ್ರೇ ದೋಷೇ ದಂಡೇಽಪ್ಯಥಾಽಽಪದಿ
(3.3.662) ಯುದ್ಧಾಯತ್ಯೋಃ ಸಂಪರಾಯಃ ಪೂಜ್ಯಸ್ತು ಶ್ವಶುರೇಽಪಿ ಚ
(3.3.663) ಪಸ್ಚಾದವಸ್ಥಾಯಿ ಬಲಂ ಸಮವಾಯಶ್ಚ ಸನ್ನಯೌ
(3.3.664) ಸಂಘಾತೇ ಸಂನಿವೇಶೇ ಚ ಸಂಸ್ತ್ಯಾಯಃ ಪ್ರಣಯಾಸ್ತ್ವಮೀ
(3.3.665) ವಿಸ್ರಂಭಯಾಂಚಾಪ್ರೇಮಾಣೋ ವಿರೋಧೇಽಪಿ ಸಮುಚ್ಛ್ರಯಃ
(3.3.666) ವಿಷಯೋಯಸ್ಯಯೋ ಜ್ಞಾತಸ್ತತ್ರ ಶಬ್ದಾಽಽದಿಕೇಷ್ವಪಿ
(3.3.667) ನಿರ್ಯಾಸೇಽಪಿ ಕಷಾಯೋ ಸ್ತ್ರೀ ಸಭಾಯಾಂ ಚ ಪ್ರತಿಶ್ರಯಃ

22 sanskritdocuments.org



ಅಮರಕೋಶ ಅಥವಾ ನಾಮಲಿಂಗಾಽನುಶಾಸನಂ ಕಾಂಡ 3

(3.3.668) ಪ್ರಾಯೋ ಭೂಮ್ನ್ಯಂತಗಮನೇ ಮನ್ಯುರ್ದೈನ್ಯೇ ಕ್ರತೌ ಕ್ರುಧಿ
(3.3.669) ರಹಸ್ಯೋಪಸ್ಥಯೋರ್ಗುಹ್ಯಂ ಸತ್ಯಂ ಶಪಥತಥ್ಯಯೋಃ
(3.3.670) ವೀರ್ಯಂ ಬಲೇ ಪ್ರಭಾವೇ ಚ ದ್ರವ್ಯಂ ಭವ್ಯೇ ಗುಣಾಽಽಶ್ರಯೇ
(3.3.671) ಧಿಷ್ಣ್ಯಂ ಸ್ಥಾನೇ ಗೃಹೇ ಭೇಽಗ್ನೌ ಭಾಗ್ಯಂ ಕರ್ಮ ಶುಭಾಽಶುಭಂ
(3.3.672) ಕಶೇರು ಹೇಮ್ನೋರ್ಗಾಂಗೇಯಂ ವಿಶಲ್ಯಾ ದಂತಿಕಾಽಪಿ ಚ
(3.3.673) ವೃಷಾಕಪಾಯೀ ಶ್ರೀಗೌರ್ಯೋರಭಿಜ್ಞಾ ನಾಮಶೋಭಯೋಃ
(3.3.674) ಆರಂಭೋ ನಿಷ್ಕೃತಿಃ ಶಿಕ್ಷಾ ಪೂಜನಂ ಸಂಪ್ರಧಾರಣಂ
(3.3.675) ಉಪಾಯಃ ಕರ್ಮ ಚೇಷ್ಟಾ ಚ ಚಿಕಿತ್ಸಾ ಚ ನವ ಕ್ರಿಯಾಃ
(3.3.676) ಛಾಯಾ ಸೂರ್ಯಪ್ರಿಯಾ ಕಾಂತಿಃ ಪ್ರತಿಬಿಂಬಮನಾತಪಃ
(3.3.677) ಕಕ್ಷ್ಯಾ ಪ್ರಕೋಷ್ಠೇ ಹರ್ಮ್ಯಾಽಽದೇಃ ಕಾಂಚ್ಯಾಂ ಮಧ್ಯೇಭಬಂಧನೇ
(3.3.678) ಕೃತ್ಯಾ ಕ್ರಿಯಾದೇವತಯೋಸ್ತ್ರಿಷು ಭೇದ್ಯೇ ಧನಾಽಽದಿಭಿಃ
(3.3.679) ಜನ್ಯಃ ಸ್ಯಾಜ್ಜನವಾದೇಽಪಿ ಜಘನ್ಯೋಽನ್ತ್ಯೇಽಧಮೇಽಪಿ ಚ
(3.3.680) ಗರ್ಹ್ಯಾಽಧೀನೌ ಚ ವಕ್ತವ್ಯೌ ಕಲ್ಯೌ ಸಜ್ಜನಿರಾಮಯೌ
(3.3.681) ಆತ್ಮವಾನನಪೇತೋಽರ್ಥಾದರ್ಥ್ಯೌ ಪುಣ್ಯಂ ತು ಚಾರ್ವಪಿ
(3.3.682) ರೂಪ್ಯಂ ಪ್ರಶಸ್ತರೂಪೇಽಪಿ ವದಾನ್ಯೋ ವಲ್ಗುವಾಗಪಿ
(3.3.683) ನ್ಯಾಯ್ಯೇಽಪಿ ಮಧ್ಯಂ ಸೌಮ್ಯಂ ತು ಸುಂದರೇ ಸೋಮದೈವತೇ
.ಇತಿಯಾಂತಾಃ
(3.3.684) ನಿವಹಾಽವಸರೌ ವಾರೌ ಸಂಸ್ತರೌ ಪ್ರಸ್ತರಾಽಧ್ವರೌ
(3.3.685) ಗುರೂ ಗೋಷ್ಪತಿಪಿತ್ರಾದ್ಯೌ ದ್ವಾಪರೌ ಯುಗಸಂಶಯೌ
(3.3.686) ಪ್ರಕಾರೌ ಭೇದಸಾದೃಶ್ಯೇ ಆಕಾರಾವಿಂಗಿತಾಽಽಕೃತೀ
(3.3.687) ಕಿಂಶಾರೂ ಧಾನ್ಯಶೂಕೇಷು ಮರೂ ಧನ್ವಧರಾಧರೌ
(3.3.688) ಅದ್ರಯೋ ದ್ರುಮಶೈಲಾಽರ್ಕಾಃ ಸ್ತ್ರೀಸ್ತನಾಽಬ್ದೌ ಪಯೋಧರೌ
(3.3.689) ಧ್ವಾಂತಾಽರಿದಾನವಾ ವೃತ್ರಾ ಬಲಿಹಸ್ತಾಽಂಶವಃ ಕರಾಃ
(3.3.690) ಪ್ರದರಾ ಭಂಗನಾರೀರುಕ್ಬಾಣಾ ಅಸ್ರಾಃ ಕಚಾ ಅಪಿ
(3.3.691) ಅಜಾತಶೃಂಗೋ ಗೌಃ ಕಾಲೇಽಪ್ಯಶ್ಮಶ್ರುರ್ನಾ ಚ ತೂಬರೌ
(3.3.692) ಸ್ವರ್ಣೇಽಪಿ ರಾಃ ಪರಿಕರಃ ಪರ್ಯಂಕಪರಿವಾರಯೋಃ
(3.3.693) ಮುಕ್ತಾಶುದ್ಧೌ ಚ ತಾರಃ ಸ್ಯಾಚ್ಛಾರೋ ವಾಯೌ ಸ ತು ತ್ರಿಷು
(3.3.694) ಕರ್ಬುರೇಽಥ ಪ್ರತಿಜ್ಞಾಽಽಜಿಸಂವಿದಾಪತ್ಸು ಸಂಗರಃ
(3.3.695) ವೇದಭೇದೇ ಗುಪ್ತವಾದೇ ಮಂತ್ರೋ ಮಿತ್ರೋ ರವಾವಪಿ
(3.3.696) ಮಖೇಷು ಯೂಪಖಂಡೇಽಪಿ ಸ್ವರುರ್ಗುಹ್ಯೇಽಪ್ಯವಸ್ಕರಃ
(3.3.697) ಆಡಂಬರಸ್ತೂರ್ಯರವೇ ಗಜೇಂದ್ರಾಣಾಂ ಚ ಗರ್ಜಿತೇ
(3.3.698) ಅಭಿಹಾರೋಽಭಿಯೋಗೇ ಚ ಚೌರ್ಯೇ ಸಂನಹನೇಽಪಿ ಚ

(3.3.699) ಸ್ಯಾಜ್ಜಂಗಮೇ ಪರೀವಾರಃ ಖಡ್ಗಕೋಶೇ ಪರಿಚ್ಛದೇ
(3.3.700) ವಿಷ್ಟರೋ ವಿಟಪೀ ದರ್ಭಮುಷ್ಟಿಃ ಪೀಠಾಽಽದ್ಯಮಾಸನಂ
(3.3.701) ದ್ವಾರಿ ದ್ವಾಃ ಸ್ಥೇ ಪ್ರತೀಹಾರಃ ಪ್ರತೀಹಾರ್ಯಪ್ಯನಂತರೇ
(3.3.702) ವಿಪುಲೇ ನಕುಲೇ ವಿಷ್ಣೌ ಬಭ್ರುರ್ನಾ ಪಿಂಗಲೇ ತ್ರಿಷು
(3.3.703) ಸಾರೋ ಬಲೇ ಸ್ಥಿರಾಽಂಶೇ ಚ ನ್ಯಾಯ್ಯೇ ಕ್ಲೀಬಂ ವರೇ ತ್ರಿಷು
(3.3.704) ದುರೋದರೋ ದ್ಯೂತಕಾರೇ ಪಣೇ ದ್ಯೂತೇ ದುರೋದರಂ
(3.3.705) ಮಹಾಽರಣ್ಯೇ ದುರ್ಗಪಥೇ ಕಾಂತಾರಂ ಪುನ್ನಪುಂಸಕಂ
(3.3.706) ಮತ್ಸರೋಽನ್ಯಶುಭದ್ವೇಷೇ ತದ್ವತ್ಕೃಪಣಯೋಸ್ತ್ರಿಷು
(3.3.707) ದೇವಾದ್ವೃತೇ ವರಃ ಶ್ರೇಷ್ಠೇ ತ್ರಿಷು ಕ್ಲೀಬಂ ಮನಾಕ್ಪ್ರಿಯೇ
(3.3.708) ವಂಶಾಂಕುರೇ ಕರೀರೋಽಸ್ತ್ರೀ ತರುಭೇದೇ ಘಟೇ ಚ ನಾ
(3.3.709) ನಾ ಚಮೂಜಘನೇ ಹಸ್ತಸೂತ್ರೇ ಪ್ರತಿಸರೋಽಸ್ತ್ರಿಯಾಂ
(3.3.710) ಯಮಾಽನಿಲೇಂದ್ರಚಂದ್ರಾರ್ಕವಿಷ್ಣುಸಿಂಹಾಽಂಶುವಾಜಿಷು
(3.3.711) ಶುಕಾಽಹಿಕಪಿಭೇಕೇಷು ಹರಿರ್ನಾ ಕಪಿಲೇ ತ್ರಿಷು
(3.3.712) ಶರ್ಕರಾ ಕರ್ಪರಾಽಂಶೇಽಪಿಯಾತ್ರಾ ಸ್ಯಾದ್ಯಾಪನೇ ಗತೌ
(3.3.713) ಇರಾ ಭೂವಾಕ್ಸುರಾಽಪ್ಸುಸ್ಯಾತ್ ತಂದ್ರೀ ನಿದ್ರಾಪ್ರಮೀಲಯೋಃ
(3.3.714) ಧಾತ್ರೀ ಸ್ಯಾದುಪಮಾತಾಽಪಿ ಕ್ಷಿತಿರಪ್ಯಾಮಲಕ್ಯಪಿ
(3.3.715) ಕ್ಷುದ್ರಾ ವ್ಯಂಗಾ ನಟೀ ವೇಶ್ಯಾ ಸರಘಾ ಕಂಟಕಾರಿಕಾ
(3.3.716) ತ್ರಿಷು ಕ್ರೂರೇಽಧಮೇಽಲ್ಪೇಽಪಿ ಕ್ಷುದ್ರಂ ಮಾತ್ರಾ ಪರಿಚ್ಛದೇ
(3.3.717) ಅಲ್ಪೇ ಚ ಪರಿಮಾಣೇ ಸಾ ಮಾತ್ರಂ ಕಾರ್ತ್ಸ್ನ್ಯೇಽವಧಾರಣೇ
(3.3.718) ಆಲೇಖ್ಯಾಽಽಶ್ಚರ್ಯಯೋಶ್ಚಿತ್ರಂ ಕಲತ್ರಂ ಶ್ರೋಣಿಭಾರ್ಯಯೋಃ
(3.3.719) ಯೋಗ್ಯಭಾಜನಯೋಃ ಪಾತ್ರಂ ಪತ್ರಂ ವಾಹನಪಕ್ಷಯೋಃ
(3.3.720) ನಿದೇಶಗ್ರಂಥಯೋಃ ಶಾಸ್ತ್ರಂ ಶಸ್ತ್ರಮಾಯುಧಲೋಹಯೋಃ
(3.3.721) ಸ್ಯಾಜ್ಜಟಾಽಂಶುಕಯೋರ್ನೇತ್ರಂ ಕ್ಷೇತ್ರಂ ಪತ್ನೀಶರೀರಯೋಃ
(3.3.722) ಮುಖಾಗ್ರೇ ಕ್ರೋಡಹಲಯೋಃ ಪೋತ್ರಂ ಗೋತ್ರಂ ತು ನಾಮ್ನಿ ಚ
(3.3.723) ಸತ್ರಮಾಚ್ಛಾದನೇ ಯಜ್ಞೇ ಸದಾದಾನೇ ವನೇಽಪಿ ಚ
(3.3.724) ಅಜಿರಂ ವಿಷಯೇ ಕಾಯೇಽಪ್ಯಂಬರಂ ವ್ಯೋಮ್ನಿ ವಾಸಸಿ
(3.3.725) ಚಕ್ರಂ ರಾಷ್ಟ್ರೇಽಪ್ಯಕ್ಷರಂ ತುಮೋಕ್ಷೇಽಪಿ ಕ್ಷೀರಮಪ್ಸು ಚ
(3.3.726) ಸ್ವರ್ಣೇಽಪಿ ಭೂರಿಚಂದ್ರೌ ದ್ವೌ ದ್ವಾರಮಾತ್ರೇಽಪಿ ಗೋಪುರಂ
(3.3.727) ಗುಹಾದಂಭೌ ಗಹ್ವರೇ ದ್ವೇ ರಹೋಽನ್ತಿಕಮುಪಹ್ವರೇ
(3.3.728) ಪುರೋಽಧಿಕಮುಪರ್ಯಗ್ರಾಣ್ಯಗಾರೇ ನಗರೇ ಪುರಂ
(3.3.729) ಮಂದಿರಂ ಚಾಥ ರಾಷ್ಟ್ರೋಽಸ್ತ್ರೀ ವಿಷಯೇ ಸ್ಯಾದುಪದ್ರವೇ

(3.3.730) ದರೋಽಸ್ತ್ರಿಯಾಂ ಭಯೇ ಶ್ವಭ್ರೇ ವಜ್ರೋಽಸ್ತ್ರೀ ಹೀರಕೇ ಪವೌ
(3.3.731) ತಂತ್ರಂ ಪ್ರಧಾನೇ ಸಿದ್ಧಾಂತೇ ಸೂತ್ರವಾಯೇ ಪರಿಚ್ಛದೇ
(3.3.732) ಔಶೀರಶ್ಚಾಮರೇ ದಂಡೇಽಪ್ಯೌಶೀರಂ ಶಯನಾಽಽಸನೇ
(3.3.733) ಪುಷ್ಕರಂ ಕರಿಹಸ್ತಾಽಗ್ರೇ ವಾದ್ಯಭಾಂಡಮುಖೇ ಜಲೇ
(3.3.734) ವ್ಯೋಮ್ನಿ ಖಡ್ಗಫಲೇ ಪದ್ಮೇ ತೀರ್ಥೌಷಧಿವಿಶೇಷಯೋಃ
(3.3.735) ಅಂತರಮವಕಾಶಾಽವಧಿಪರಿಧಾನಾಂತರ್ಧಿಭೇದತಾದರ್ಥ್ಯೇ
(3.3.736) ಛಿದ್ರಾಽಽತ್ಮೀಯವಿನಾಬಹಿರವಸರಮಧ್ಯೇಽನ್ತರಾತ್ಮನಿ ಚ
(3.3.737) ಮುಸ್ತೇಽಪಿ ಪಿಠರಂ ರಾಜಕಶೇರುಣ್ಯಪಿ ನಾಗರಂ
(3.3.738) ಶಾರ್ವರಂ ತ್ವಂಧತಮಸೇ ಘಾತುಕೇ ಭೇದ್ಯಲಿಂಗಕಂ
(3.3.739) ಗೌರೋಽರುಣೇ ಸಿತೇ ಪೀತೇ ವ್ರಣಕಾರ್ಯಪ್ಯರುಷ್ಕರಃ
(3.3.740) ಜಠರಃ ಕಠಿನೇಽಪಿ ಸ್ಯಾದಧಸ್ತಾದಪಿ ಚಾಽಧರಃ
(3.3.741) ಅನಾಕುಲೇಽಪಿ ಚೈಕಾಗ್ರೋ ವ್ಯಗ್ರೋ ವ್ಯಾಸಕ್ತ ಆಕುಲೇ
(3.3.742) ಉಪರುದೀಚ್ಯಶ್ರೇಷ್ಠೇಷ್ವಪ್ಯುತ್ತರಃ ಸ್ಯಾದನುತ್ತರಃ
(3.3.743) ಏಷಾಂ ವಿಪರ್ಯಯೇ ಶ್ರೇಷ್ಠೇ ದೂರಾಽನಾತ್ಮೋತ್ತಮಾಃ ಪರಾಃ
(3.3.744) ಸ್ವಾದುಪ್ರಿಯೌ ಚ ಮಧುರೌ ಕ್ರೂರೌ ಕಠಿನನಿರ್ದಯೌ
(3.3.745) ಉದಾರೌ ದಾತೃಮಹತೋರಿತರಸ್ತ್ವನ್ಯನೀಚಯೋಃ
(3.3.746) ಮಂದಸ್ವಚ್ಛಂದಯೋಃ ಸ್ವೈರಃ ಶುಭ್ರಮುದ್ದೀಪ್ತಶುಕ್ಲಯೋಃ
(3.3.747) ಆಸಾರೋ ವೇಗವದ್ವರ್ಷೇ ಸೈನ್ಯಪ್ರಸರಣಂ ತಥಾ
(3.3.748) ಧಾರಾಂಬುಪಾತೇ ಚೋತ್ಕರ್ಷೇಽಸ್ತ್ರೌ ಕಟಾಹೇ ತು ಕರ್ಪರಃ
(3.3.749) ಬಂಧುರಂ ಸುಂದರೇ ನಮ್ರೇ ಗಿರಿರ್ಗೇಂದುಕಶೈಲಯೋಃ
(3.3.750) ಚರುಃ ಸ್ಥಾಲ್ಯಾಂ ಹವಿಃ ಪಕ್ತಾಽವಧೀರಃ ಕಾತರೇ ಚಲೇ
.ಇತಿ ರಾಂತಾಃ
(3.3.751) ಚೂಡಾ ಕಿರೀಟಂ ಕೇಶಾಶ್ಚ ಸಂಯತಾ ಮೌಲಯಸ್ತ್ರಯಃ
(3.3.752) ದ್ರುಮಪ್ರಭೇದಮಾತಂಗಕಾಂಡಪುಷ್ಪಾಣಿ ಪೀಲವಃ
(3.3.753) ಕೃತಾಂತಾಽನೇಹಸೋಃ ಕಾಲಶ್ಚತುರ್ಥೇಽಪಿಯುಗೇ ಕಲಿಃ
(3.3.754) ಸ್ಯಾತ್ಕುರಂಗೇಽಪಿ ಕಮಲಃ ಪ್ರಾವಾರೇಽಪಿ ಚ ಕಂಬಲಃ
(3.3.755) ಕರೋಪಹಾರಯೋಃ ಪುಂಸಿ ಬಲಿಃ ಪ್ರಾಣ್ಯಂಗಜೇ ಸ್ತ್ರಿಯಾಂ
(3.3.756) ಸ್ಥೌಲ್ಯಸಾಮರ್ಥ್ಯಸೈನ್ಯೇಷು ಬಲಂ ನಾ ಕಾಕಸೀರಿಣೋಃ
(3.3.757) ವಾತೂಲಃ ಪುಂಸಿ ವಾತ್ಯಾಯಾಮಪಿ ವಾತಾಽಸಹೇ ತ್ರಿಷು
(3.3.758) ಭೇದ್ಯಲಿಂಗಃ ಶಠೇ ವ್ಯಾಲಃ ಪುಂಸಿ ಶ್ವಾಪದಸರ್ಪಯೋಃ
(3.3.759) ಮಲೋಽಸ್ತ್ರೀ ಪಾಪವಿಟ್ಕಿಟ್ಟಾನ್ಯಸ್ತ್ರೀ ಶೂಲಂ ರುಗಾಯುಧಂ
(3.3.760) ಶಂಕಾವಪಿ ದ್ವಯೋಃ ಕೀಲಃ ಪಾಲಿಃ ಸ್ತ್ರ್ಯಶ್ರ್ಯಂಕಪಂಕ್ತಿಷು

(3.3.761) ಕಲಾ ಶಿಲ್ಪೇ ಕಾಲಭೇದೇ ಚಾಽಽಲೀ ಸಖ್ಯಾವಲೀ ಅಪಿ
(3.3.762) ಅಬ್ಧ್ಯಂಬುವಿಕೃತೌ ವೇಲಾ ಕಾಲಮರ್ಯಾದಯೋರಪಿ
(3.3.763) ಬಹುಲಾಃ ಕೃತ್ತಿಕಾ ಗಾವೋ ಬಹುಲೋಽಗ್ನೌ ಶಿತೌ ತ್ರಿಷು
(3.3.764) ಲೀಲಾ ವಿಲಾಸಕ್ರಿಯಯೋರುಪಲಾ ಶರ್ಕರಾಽಪಿ ಚ
(3.3.765) ಶೋಣಿತೇಽಮ್ಭಸಿ ಕೀಲಾಲಂ ಮೂಲಮಾದ್ಯೇ ಶಿಫಾಭಯೋಃ
(3.3.766) ಜಾಲಂ ಸಮೂಹ ಆನಾಯಗವಾಕ್ಷಕ್ಷಾರಕೇಷ್ವಪಿ
(3.3.767) ಶೀಲಂ ಸ್ವಭಾವೇ ಸದ್ವೃತ್ತೇ ಸಸ್ಯೇ ಹೇತುಕೃತೇ ಫಲಂ
(3.3.768) ಛದಿರ್ನೇತ್ರರುಜೋಃ ಕ್ಲೀಬಂ ಸಮೂಹೇ ಪಟಲಂ ನ ನಾ
(3.3.769) ಅಧಸ್ಸ್ವರೂಪಯೋರಸ್ತ್ರೀ ತಲಂ ಸ್ಯಾಚ್ಚಾಮಿಷೇ ಪಲಂ
(3.3.770) ಔರ್ವಾಽನಲೇಽಪಿ ಪಾತಾಲಂ ಚೈಲಂ ವಸ್ತ್ರೇಽಧಮೇ ತ್ರಿಷು
(3.3.771) ಕುಕೂಲಂ ಶಂಕುಭಿಃ ಕೀರ್ಣೇ ಶ್ವಭ್ರೇ ನಾ ತು ತುಷಾಽನಲೇ
(3.3.772) ನಿರ್ಣೀತೇ ಕೇವಲಮಿತಿ ತ್ರಿಲಿಂಗಂ ತ್ವೇಕಕೃತ್ಸ್ನಯೋಃ
(3.3.773) ಪರ್ಯಾಪ್ತಿಕ್ಷೇಮಪುಣ್ಯೇಷು ಕುಶಲಂ ಶಿಕ್ಷಿತೇ ತ್ರಿಷು
(3.3.774) ಪ್ರವಾಲಮಂಕುರೇಽಪ್ಯಸ್ತ್ರೀ ತ್ರಿಷು ಸ್ಥೂಲಂ ಜಡೇಽಪಿ ಚ
(3.3.775) ಕರಾಲೋ ದಂತುರೇ ತುಂಗೇ ಚಾರೌ ದಕ್ಷೇ ಚ ಪೇಶಲಃ
(3.3.776) ಮೂರ್ಖೇಽರ್ಭಕೇಽಪಿ ಬಾಲಃ ಸ್ಯಾಲ್ಲೋಲಶ್ಚಲಸತೃಷ್ಣಯೋಃ
(3.3.777) ಕುಲಂ ಗೃಹೇಽಪಿ ತಾಲಾಂಕೇ ಕುಬೇರೇ ಚೈಕಕುಂಡಲಃ
(3.3.778) ಸ್ತ್ರೀಭಾವಾವಜ್ಞಯೋರ್ಹೇಲಾ ಹೇಲಿಃ ಸೂರ್ಯೇ ರಣೇ ಹಿಲಿಃ
(3.3.779) ಹಾಲಃ ಸ್ಯಾನ್ನೃಪತೌ ಮದ್ಯೇ ಶಕಲಚ್ಛದಯೋರ್ದಲಂ
(3.3.780) ತೂಲಿಶ್ಚಿತ್ರೋಪಕರಣಶಲಾಕಾತೂಲಶಯ್ಯಯೋಃ
(3.3.781) ತುಮುಲಂ ವ್ಯಾಕುಲೇ ಶಬ್ದೇ ಶಷ್ಕುಲೀ ಕರ್ಣಪಾಲ್ಯಪಿ
.ಇತಿ ಲಾಂತಾಃ
(3.3.782) ದವದಾವೌ ವನಾಽರಣ್ಯವಹ್ನೀ ಜನ್ಮಹರೌ ಭವೌ
(3.3.783) ಮಂತ್ರೀ ಸಹಾಯಃ ಸಚಿವೌ ಪತಿಶಾಖಿನರಾ ಧವಾಃ
(3.3.784) ಅವಯಃ ಶೈಲಮೇಷಾಽರ್ಕಾ ಆಜ್ಞಾಽಽಹ್ವಾನಾಧ್ವರಾ ಹವಾಃ
(3.3.785) ಭಾವಃ ಸತ್ತಾಸ್ವಭಾವಾಽಭಿಪ್ರಾಯಚೇಷ್ಟಾಽಽತ್ಮಜನ್ಮಸು
(3.3.786) ಸ್ಯಾದುತ್ಪಾದೇ ಫಲೇ ಪುಷ್ಪೇ ಪ್ರಸವೋ ಗರ್ಭಮೋಚನೇ
(3.3.787) ಅವಿಶ್ವಾಸೇಽಪಹ್ನವೇಽಪಿ ನಿಕೃತಾವಪಿ ನಿಹ್ನವಃ
(3.3.788) ಉತ್ಸೇಕಾಽಮರ್ಷಯೋರಿಚ್ಛಾಪ್ರಸರೇ ಮಹಉತ್ಸವಃ
(3.3.789) ಅನುಭಾವಃ ಪ್ರಭಾವೇ ಚ ಸತಾಂ ಚ ಮತಿನಿಶ್ಚಯೇ
(3.3.790) ಸ್ಯಾಜ್ಜನ್ಮಹೇತುಃ ಪ್ರಭವಃ ಸ್ಥಾನಂ ಚಾಽಽದ್ಯೋಪಲಬ್ಧಯೇ

(3.3.791) ಶೂದ್ರಾಯಾಂ ವಿಪ್ರತನಯೇ ಶಸ್ತ್ರೇ ಪಾರಶವೋ ಮತಃ
(3.3.792) ಧ್ರುವೋ ಭಭೇದೇ ಕ್ಲೀಬೇ ತು ನಿಶ್ಚಿತೇ ಶಾಶ್ವತೇ ತ್ರಿಷು
(3.3.793) ಸ್ವೋ ಜ್ಞಾತಾವಾತ್ಮನಿ ಸ್ವಂ ತ್ರಿಷ್ವಾತ್ಮೀಯೇ ಸ್ವೋಽಸ್ತ್ರಿಯಾಂ ಧನೇ
(3.3.794) ಸ್ತ್ರೀಕಟೀವಸ್ತ್ರಬಂಧೇಽಪಿ ನೀವೀ ಪರಿಪಣೇಽಪಿ ಚ
(3.3.795) ಶಿವಾ ಗೌರೀಫೇರವಯೋರ್ದ್ವಂದ್ವಂ ಕಲಹಯುಗ್ಮಯೋಃ
(3.3.796) ದ್ರವ್ಯಾಽಸು ವ್ಯವಸಾಯೇಽಪಿ ಸತ್ತ್ವಮಸ್ತ್ರೀ ತು ಜಂತುಷು
(3.3.797) ಕ್ಲೀಬಂ ನಪುಂಸಕಂ ಷಂಡೇ ವಾಚ್ಯಲಿಂಗಮವಿಕ್ರಮೇ
.ಇತಿ ವಾಂತಾಃ
(3.3.798) ದ್ವೌ ವಿಶೌ ವೈಶ್ಯಮನುಜೌ ದ್ವೌ ಚಾರಾಭಿಮರೌ ಸ್ಪಶೌ
(3.3.799) ದ್ವೌ ರಾಶೀ ಪುಂಜಮೇಷಾಽಽದ್ಯೌ ದ್ವೌ ವಂಶೌ ಕುಲಮಸ್ಕರೌ
(3.3.800) ರಹಃ ಪ್ರಕಾಶೌ ವೀಕಾಶೌ ನಿರ್ವೇಶೋ ಭೃತಿಭೋಗಯೋಃ
(3.3.801) ಕೃತಾಂತೇ ಪುಂಸಿ ಕೀನಾಶಃ ಕ್ಷುದ್ರಕರ್ಷಕಯೋಸ್ತ್ರಿಷು
(3.3.802) ಪದೇ ಲಕ್ಷ್ಯೇ ನಿಮಿತ್ತೇಽಪದೇಶಃ ಸ್ಯಾತ್ಕುಶಮಪ್ಸು ಚ
(3.3.803) ದಶಾಽವಸ್ಥಾಽನೇಕವಿಧಾಽಪ್ಯಾಶಾ ತೃಷ್ಣಾಽಪಿ ಚಾಽಯತಾ
(3.3.804) ವಶಾ ಸ್ತ್ರೀ ಕರಿಣೀ ಚ ಸ್ಯಾತ್ ದೃಗ್ಜ್ಞಾನೇ ಜ್ಞಾತರಿ ತ್ರಿಷು
(3.3.805) ಸ್ಯಾತ್ಕರ್ಕಶಃ ಸಾಹಸಿಕಃ ಕಠೋರಾಽಮಸೃಣಾವಪಿ
(3.3.806) ಪ್ರಕಾಶೋಽತಿಪ್ರಸಿದ್ಧೇಽಪಿ ಶಿಶಾವಜ್ಞೇ ಚ ಬಾಲಿಶಃ
(3.3.807) ನಾಶಃ ಕ್ಷಯೇ ತಿರೋಧಾನೇ ಜೀವಿತೇಶಃ ಪ್ರಿಯೇಯಮೇ
(3.3.808) ನೃಶಂಸಖಡ್ಗೌ ನಿಸ್ತ್ರಿಂಶಾವಂಶುಃ ಸೂರ್ಯೇಽಂಶವಃ ಕರಾಃ
(3.3.809) ಆಶ್ವಾಖ್ಯಾ ಶಾಲಿಶೀಘ್ರಾರ್ಥೇ ಪಾಶೋ ಬಂಧನಶಸ್ತ್ರಯೋಃ
.ಇತಿ ಶಾಂತಾಃ
(3.3.810) ಸುರಮತ್ಸ್ಯಾವನಿಮಿಷೌ ಪುರುಷಾವಾತ್ಮಮಾನವೌ
(3.3.811) ಕಾಕಮತ್ಸ್ಯಾತ್ಖಗೌ ಧ್ವಾಂಕ್ಷೌ ಕಕ್ಷೌ ಚ ತೃಣವೀರುಧೌ
(3.3.812) ಅಭೀಪುಃ ಪ್ರಗ್ರಹೇ ರಶ್ಮೌ ಪ್ರೈಷಃ ಪ್ರೇಷಣಮರ್ದನೇ
(3.3.813) ಪಕ್ಷಃ ಸಹಾಯೇಽಪ್ಯುಷ್ಣೀಷಃ ಶಿರೋವೇಷ್ಟಕಿರೀಟಯೋಃ
(3.3.814) ಶುಕ್ರಲೇ ಮೂಷಿಕೇ ಶ್ರೇಷ್ಠೇ ಸುಕೃತೇ ವೃಷಭೇ ವೃಷಃ
(3.3.815) ಕೋಷೋಽಸ್ತ್ರೀ ಕುಡ್ಮಲೇ ಖಡ್ಗಪಿಧಾನೇಽರ್ಥೌಘದಿವ್ಯಯೋಃ
(3.3.816) ದ್ಯೂತೇಽಕ್ಷೇ ಶಾರಿಫಲಕೇಽಪ್ಯಾಕರ್ಷೋಽಥಾಽಕ್ಷಮಿಂದ್ರಿಯೇ
(3.3.817) ನಾ ದ್ಯೂತಾಂಗೇ ಕರ್ಷಚಕ್ರೇ ವ್ಯವಹಾರೇ ಕಲಿದ್ರುಮೇ
(3.3.818) ಕರ್ಷೂರ್ವಾರ್ತ್ತಾ ಕರೀಷಾಽಗ್ನಿಃ ಕರ್ಷಃ ಕುಲ್ಯಾಽಭಿಧಾಯಿನೀ
(3.3.819) ಪುಂಭಾವೇ ತತ್ಕ್ರಿಯಾಯಾಂ ಚ ಪೌರುಷಂ ವಿಷಮಪ್ಸು ಚ

(3.3.820) ಉಪಾದಾನೇಽಪ್ಯಾಮಿಷಂ ಸ್ಯಾದಪರಾಧೇಽಪಿ ಕಿಲ್ಬಿಷಂ
(3.3.821) ಸ್ಯಾದ್ವೃಷ್ಟೌ ಲೋಕಧಾತ್ವಂಶೇ ವತ್ಸರೇ ವರ್ಷಮಸ್ತ್ರಿಯಾಂ
(3.3.822) ಪ್ರೇಕ್ಷಾ ನೃತ್ತೇಕ್ಷಣಂ ಪ್ರಜ್ಞಾ ಭಿಕ್ಷಾ ಸೇವಾಽರ್ಥನಾ ಭೃತಿಃ
(3.3.823) ತ್ವಿಟ್ ಶೋಭಾಽಪಿ ತ್ರಿಷು ಪರೇ ನ್ಯಕ್ಷಂ ಕಾರ್ತ್ಸ್ನ್ಯನಿಕೃಷ್ಟಯೋಃ
(3.3.824) ಪ್ರತ್ಯಕ್ಷೇಽಧಿಕೃತೇಽಧ್ಯಕ್ಷೋ ರೂಕ್ಷಸ್ತ್ವಪ್ರೇಮ್ಣ್ಯಚಿಕ್ಕಣೇ
(3.3.825) ವ್ಯಾಜಸಂಖ್ಯಾಶರವ್ಯೇಷು ಲಕ್ಷಂ ಘೋಷೌ ರವವ್ರಜೌ
(3.3.826) ಕಪಿಶೀರ್ಷಂ ಭಿತ್ತಿಶೃಂಗೇಽನುತರ್ಷಶ್ಚಷಕಃ ಸುರಾ
(3.3.827) ದೋಷೋ ವಾತಾದಿಕೇ ದೋಷಾ ರಾತ್ರೌ ದಕ್ಷೋಽಪಿ ಕುಕ್ಕುಟೇ
(3.3.828) ಶುಂಡಾಗ್ರಭಾಗೇ ಗಂಡೂಷೋ ದ್ವಯೋಶ್ಚ ಮುಖಪೂರಣೇ
.ಇತಿ ಷಾಂತಾಃ
(3.3.829) ರವಿಶ್ವೇತಚ್ಛದೌ ಹಂಸೌ ಸೂರ್ಯವಹ್ನೀ ವಿಭಾವಸೂ
(3.3.830) ವತ್ಸೌ ತರ್ಣಕವರ್ಷೌ ದ್ವೌ ಸಾರಂಗಾಶ್ಚ ದಿವೌಕಸಃ
(3.3.831) ಶೃಂಗಾರಾಽಽದೌ ವಿಷೇ ವೀರ್ಯೇ ಗುಣೇ ರಾಗೇ ದ್ರವೇ ರಸಃ
(3.3.832) ಪುಂಸ್ಯುತ್ತಂಸಾವತಂಸೌ ದ್ವೌ ಕರ್ಣಪೂರೇಽಪಿ ಶೇಖರೇ
(3.3.833) ದೇವಭೇದೇಽನಲೇ ರಶ್ಮೌ ವಸೂ ರತ್ನೇ ಧನೇ ವಸು
(3.3.834) ವಿಷ್ಣೌ ಚ ವೇಧಾಃ ಸ್ತ್ರೀ ತ್ವಾಶೀರ್ಹಿತಾಽಽಶಂಸಾಽಹಿದಂಷ್ಟ್ರಯೋಃ
(3.3.835) ಲಾಲಸೇ ಪ್ರಾರ್ಥನೌತ್ಸುಕ್ಯೇ ಹಿಂಸಾ ಚೌರ್ಯಾಽಽದಿಕರ್ಮ ಚ
(3.3.836) ಪ್ರಸೂರಶ್ವಾಽಪಿ ಭೂದ್ಯಾವೌ ರೋದಸ್ಯೌ ರೋದಸೀ ಚ ತೇ
(3.3.837) ಜ್ವಾಲಾಭಾಸೌ ನ ಪುಂಸ್ಯರ್ಚಿರ್ಜ್ಯೋತಿರ್ಭದ್ಯೋತದೃಷ್ಟಿಷು
(3.3.838) ಪಾಪಾಽಪರಾಧಯೋರಾಗಃ ಖಗಬಾಲ್ಯಾಽಽದಿನೋರ್ವಯಃ
(3.3.839) ತೇಜಃ ಪುರೀಷಯೋರ್ವರ್ಚೋ ಮಹಶ್ಚೋತ್ಸವತೇಜಸೋಃ
(3.3.840) ರಜೋ ಗುಣೇ ಚ ಸ್ತ್ರೀಪುಷ್ಪೇ ರಾಹೌ ಧ್ವಾಂತೇ ಗುಣೇ ತಮಃ
(3.3.841) ಛಂದಃ ಪದ್ಯೇಽಭಿಲಾಷೇ ಚ ತಪಃ ಕೃಚ್ಛ್ರಾಽಽದಿಕರ್ಮ ಚ
(3.3.842) ಸಹೋ ಬಲಂ ಸಹಾ ಮಾರ್ಗೋ ನಭಃ ಖಂ ಶ್ರಾವಣೋ ನಭಾಃ
(3.3.843) ಓಕಃ ಸದ್ಮಾಽಽಶ್ರಯಶ್ಚೌಕಾಃ ಪಯ: ಕ್ಷೀರಂ ಪಯೋಽಂಬು ಚ
(3.3.844) ಓಜೋ ದೀಪ್ತೌ ಬಲೇ ಸ್ರೋತ ಇಂದ್ರಿಯೇ ನಿಮ್ನಗಾರಯೇ
(3.3.845) ತೇಜಃ ಪ್ರಭಾವೇ ದೀಪ್ತೌ ಚ ಬಲೇ ಶುಕ್ರೇಽಪ್ಯತಸ್ತ್ರಿಷು
(3.3.846) ವಿದ್ವಾನ್ ವಿದಂಶ್ಚ ಬೀಭತ್ಸೋ ಹಿಂಸ್ರೋಽಪ್ಯತಿಶಯೇತ್ವಮೀ
(3.3.847) ವೃದ್ಧಪ್ರಶಂಸಯೋರ್ಜ್ಯಾಯಾನ್ ಕನೀಯಾಂಸ್ತು ಯುವಾಽಲ್ಪಯೋಃ
(3.3.848) ವರೀಯಾಂಸ್ತೂರುವರಯೋಃ ಸಾಧೀಯಾನ್ ಸಾಧುಬಾಢಯೋಃ
.ಇತಿ ಸಾಂತಾಃ

(3.3.849) ದಲೇಽಪಿ ಬರ್ಹಂ ನಿರ್ಬಂಧೋಪರಾಗಾಽರ್ಕಾಽಽದಯೋ ಗ್ರಹಾಃ
(3.3.850) ದ್ವಾರ್ಯಾಪೀಡೇ ಕ್ವಾಥರಸೇ ನಿರ್ಯೂಹೋ ನಾಗದಂತಕೇ
(3.3.851) ತುಲಾಸೂತ್ರೇಽಶ್ವಾಽಽದಿರಶ್ಮೌ ಪ್ರಗ್ರಾಹಃ ಪ್ರಗ್ರಹೋಽಪಿ ಚ
(3.3.852) ಪತ್ನೀಪರಿಜನಾಽಽದಾನಮೂಲಶಾಪಾಃ ಪರಿಗ್ರಹಾಃ
(3.3.853) ದಾರೇಷು ಚ ಗೃಹಾಃ ಶ್ರೋಣ್ಯಾಮಪ್ಯಾರೋಹೋ ವರಸ್ತ್ರಿಯಾಃ
(3.3.854) ವ್ಯೂಹೋ ವೃಂದೇಽಪ್ಯಹಿರ್ವೃತ್ರೇಽಪ್ಯಗ್ನೀಂದ್ವರ್ಕಾಸ್ತಮೋಪಹಾಃ
(3.3.855) ಪರಿಚ್ಛದೇ ನೃಪಾರ್ಹೇಽರ್ಥೇ ಪರಿಬರ್ಹೋಽವ್ಯಯಾಃ ಪರೇ
.ಇತಿ ಹಾಂತಾಃ
(3.3.856) ಆಙೀಷದರ್ಥೇಽಭಿವ್ಯಾಪ್ತೌ ಸೀಮಾರ್ಥೇ ಧಾತುಯೋಗಜೇ
(3.3.857) ಆಪ್ರಗೃಹ್ಯಸ್ಸ್ಮೃತೌ ವಾಕ್ಯೇಽಪ್ಯಾಸ್ತು ಸ್ಯಾತ್ಕೋಪಪೀಡಯೋಃ
(3.3.858) ಪಾಪಕುತ್ಸೇಷದರ್ಥೇ ಕು ಧಿಙ್ ನಿರ್ಭರ್ತ್ಸನನಿಂದಯೋಃ
(3.3.859) ಚಾಽನ್ವಾಚಯಸಮಾಹಾರೇತರೇತರಸಮುಚ್ಚಯೇ
(3.3.860) ಸ್ವಸ್ತ್ಯಾಶೀಃ ಕ್ಷೇಮಪುಣ್ಯಾಽಽದೌ ಪ್ರಕರ್ಷೇ ಲಂಘನೇಽಪ್ಯತಿ
(3.3.861) ಸ್ವಿತ್ಪ್ರಶ್ನೇ ಚ ವಿತರ್ಕೇ ಚ ತು ಸ್ಯಾದ್ಭೇದೇಽವಧಾರಣೇ
(3.3.862) ಸಕೃತ್ ಸಹೈಕವಾರೇ ಚಾಪ್ಯಾರಾದ್ದೂರಸಮೀಪಯೋಃ
(3.3.863) ಪ್ರತೀಚ್ಯಾಂ ಚರಮೇ ಪಶ್ಚಾದುತಾಽಪ್ಯರ್ಥವಿಕಲ್ಪಯೋಃ
(3.3.864) ಪುನಸ್ಸಹಾಽರ್ಥಯೋಃ ಶಶ್ವತ್ ಸಾಕ್ಷಾತ್ಪ್ರತ್ಯಕ್ಷತುಲ್ಯಯೋಃ
(3.3.865) ಖೇದಾಽನುಕಂಪಾಸಂತೋಷವಿಸ್ಮಯಾಽಽಮಂತ್ರಣೇ ಬತ
(3.3.866) ಹಂತ ಹರ್ಷೇಽಽನುಕಂಪಾಯಾಂ ವಾಕ್ಯಾಽಽರಂಭವಿಷಾದಯೋಃ
(3.3.867) ಪ್ರತಿ ಪ್ರತಿನಿಧೌ ವೀಪ್ಸಾಲಕ್ಷಣಾಽಽದೌ ಪ್ರಯೋಗತಃ
(3.3.868) ಇತಿ ಹೇತುಪ್ರಕರಣಪ್ರಕರ್ಷಾಽಽದಿಸಮಾಪ್ತಿಷು
(3.3.869) ಪ್ರಾಚ್ಯಾಂ ಪುರಸ್ತಾತ್ಪ್ರಥಮೇ ಪುರಾಽರ್ಥೇಽಗ್ರತ ಇತ್ಯಪಿ
(3.3.870) ಯಾವತ್ತಾವಚ್ಚ ಸಾಕಲ್ಯೇಽವಧೌ ಮಾನೇಽವಧಾರಣೇ
(3.3.871) ಮಂಗಲಾಽನಂತರಾರಂಭಪ್ರಶ್ನಕಾರ್ತ್ಸ್ನ್ಯೇಷ್ವಥೋ ಅಥ
(3.3.872) ವೃಥಾ ನಿರರ್ಥಕಾಽವಿಧ್ಯೋರ್ನಾನಾಽನೇಕೋಭಯಾಽರ್ಥಯೋಃ
(3.3.873) ನು ಪೃಚ್ಛಾಯಾಂ ವಿಕಲ್ಪೇ ಚ ಪಶ್ಚಾತ್ಸಾದೃಶ್ಯಯೋರನು
(3.3.874) ಪ್ರಶ್ನಾಽವಧಾರಣಾಽನುಜ್ಞಾಽನುನಯಾಽಽಮಂತ್ರಣೇ ನನು
(3.3.875) ಗರ್ಹಾಸಮುಚ್ಚಯಪ್ರಶ್ನಶಂಕಾಸಂಭಾವನಾಸ್ವಪಿ
(3.3.876) ಉಪಮಾಯಾಂ ವಿಕಲ್ಪೇ ವಾ ಸಾಮಿ ತ್ವರ್ಧೇ ಜುಗುಪ್ಸಿತೇ
(3.3.877) ಅಮಾ ಸಹ ಸಮೀಪೇ ಚ ಕಂ ವಾರಿಣಿ ಚಮೂರ್ಧನಿ
(3.3.878) ಇವೇತ್ಥಮರ್ಥಯೋರೇವಂ ನೂನಂ ತರ್ಕೇಽರ್ಥನಿಶ್ಚಯೇ
(3.3.879) ತೂಷ್ಣೀಮರ್ಥೇ ಸುಖೇ ಜೋಷಂ ಕಿಂ ಪೃಚ್ಛಾಯಾಂ ಜುಗುಪ್ಸನೇ

(3.3.880) ನಾಮ ಪ್ರಾಕಾಶ್ಯಸಂಭಾವ್ಯಕ್ರೋಧೋಪಗಮಕುತ್ಸನೇ
(3.3.881) ಅಲಂ ಭೂಷಣಪರ್ಯಾಪ್ತಿಶಕ್ತಿವಾರಣವಾಚಕಂ
(3.3.882) ಹುಂ ವಿತರ್ಕೇ ಪರಿಪ್ರಶ್ನೇ ಸಮಯಾಽನ್ತಿಕಮಧ್ಯಯೋಃ
(3.3.883) ಪುನರಪ್ರಥಮೇ ಭೇದೇ ನಿರ್ನಿಶ್ಚಯನಿಷೇಧಯೋಃ
(3.3.884) ಸ್ಯಾತ್ಪ್ರಬಂಧೇ ಚಿರಾಽತೀತೇ ನಿಕಟಾಽಽಗಾಮಿಕೇ ಪುರಾ
(3.3.885) ಊರರ್ಯೂರೀ ಚೋರರೀ ಚ ವಿಸ್ತಾರೇಽಙ್ಗೀಕೃತೌ ತ್ರಯಂ
(3.3.886) ಸ್ವರ್ಗೇ ಪರೇ ಚ ಲೋಕೇ ಸ್ವರ್ವಾರ್ತಾಸಂಭಾವ್ಯಯೋಃ ಕಿಲ
(3.3.887) ನಿಷೇಧವಾಕ್ಯಾಽಲಂಕಾರಜಿಜ್ಞಾಸಾಽನುನಯೇ ಖಲು
(3.3.888) ಸಮೀಪೋಭಯತಶ್ಶೀಘ್ರಸಾಕಲ್ಯಾಽಭಿಮುಖೇಽಭಿತಃ
(3.3.889) ನಾಮಪ್ರಾಕಾಶ್ಯಯೋಃ ಪ್ರದುರ್ಮಿಥೋಽನ್ಯೋನ್ಯಂ ರಹಸ್ಯಪಿ
(3.3.890) ತಿರೋಽನ್ತರ್ಧೌ ತಿರ್ಯಗರ್ಥೇ ಹಾ ವಿಷಾದಶುಗರ್ತಿಷು
(3.3.891) ಅಹಹೇತ್ಯದ್ಭುತೇ ಖೇದೇ ಹಿ ಹೇತಾವವಧಾರಣೇ
.ಇತಿ ನಾನಾಽರ್ಥವರ್ಗಃ 3,ಅತ್ರ ಮೂಲಶ್ಲೋಕಾಃ 256.. ಕ್ಷೇ.ಶ್ಲೋ. 24 ..

ಅವ್ಯಯವರ್ಗಃ.

(3.4.892) ಚಿರಾಯ ಚಿರರಾತ್ರಾಯ ಚಿರಸ್ಯಾಽಽದ್ಯಾಶ್ಚಿರಾಽರ್ಥಕಾಃ
(3.4.893) ಮುಹುಃ ಪುನಃ ಪುನಃ ಶಶ್ವದಭೀಕ್ಷ್ಣಮಸಕೃತ್ ಸಮಾಃ
(3.4.894) ಸ್ರಾಗ್ಝಟಿತ್ಯಂಜಸಾಽಹ್ನಾಯ ದ್ರಾಙ್ಮಂಕ್ಷು ಸಪದಿ ದ್ರುತೇ
(3.4.895) ಬಲವತ್ಸುಷ್ಠು ಕಿಮುತ ಸ್ವತ್ಯತೀವ ಚ ನಿರ್ಭರೇ
(3.4.896) ಪೃಥಗ್ ವಿನಾಽನ್ತರೇಣರ್ತೇ ಹಿರುಙ್ ನಾನಾ ಚ ವರ್ಜನೇ
(3.4.897) ಯತ್ ತದ್ಯತಸ್ತತೋ ಹೇತಾವಸಾಕಲ್ಯೇ ತು ಚಿಚ್ ಚನ
(3.4.898) ಕದಾಚಿಜ್ಜಾತು ಸಾರ್ಧಂ ತು ಸಾಕಂ ಸತ್ರಾ ಸಮಂ ಸಹ
(3.4.899) ಆನುಕೂಲ್ಯಾಽರ್ಥಕಂ ಪ್ರಾಧ್ವಂ ವ್ಯರ್ಥಕೇ ತು ವೃಥಾ ಮುಧಾ
(3.4.900) ಆಹೋ ಉತಾಹೋ ಕಿಮುತ ವಿಕಲ್ಪೇ ಕಿಂ ಕಿಮೂತ ಚ
(3.4.901) ತು ಹಿ ಚ ಸ್ಮ ಹ ವೈ ಪಾದಪೂರಣೇ ಪೂಜನೇ ಸ್ವತಿ
(3.4.902) ದಿವಾಽಹ್ನೀತ್ಯಥ ದೋಷಾ ಚ ನಕ್ತಂ ಚ ರಜನಾವಿತಿ
(3.4.903) ತಿರ್ಯಗರ್ಥೇ ಸಾಚಿ ತಿರೋಽಪ್ಯಥ ಸಂಬೋಧನಾಽರ್ಥಕಾಃ
(3.4.904) ಸ್ಯುಃ ಪ್ಯಾಟ್ ಪಾಡಂಗ ಹೇ ಹೈ ಭೋಃ ಸಮಯಾ ನಿಕಷಾ ಹಿರುಕ್
(3.4.905) ಅತರ್ಕಿತೇ ತು ಸಹಸಾ ಸ್ಯಾತ್ ಪುರಃ ಪುರತೋಽಗ್ರತಃ
(3.4.906) ಸ್ವಾಹಾ ದೇವಹವಿರ್ದಾನೇ ಶ್ರೌಷಟ್ ವೌಷಟ್ ವಷಟ್ ಸ್ವಧಾ
(3.4.907) ಕಿಂಚಿದೀಷನ್ಮನಾಗಲ್ಪೇ ಪ್ರೇತ್ಯಾಽಮುತ್ರ ಭವಾಽನ್ತರೇ

(3.4.908) ವ ವಾಯಥಾ ತಥೇವೈವಂ ಸಾಮ್ಯೇಽಹೋ ಹೀತಿ ವಿಸ್ಮಯೇ
(3.4.909) ಮೌನೇ ತು ತೂಷ್ಣೀಂ ತೂಷ್ಣೀಕಾಂ ಸದ್ಯಃ ಸಪದಿ ತತ್ಕ್ಷಣೇ
(3.4.910) ದಿಷ್ಟ್ಯಾ ಸಮುಪಜೋಷಂ ಚೇತ್ಯಾನಂದೇಽಥಾಽನ್ತರೇಽನ್ತರಾ
(3.4.911) ಅಂತರೇಣ ಚ ಮಧ್ಯೇ ಸ್ಯುಃ ಪ್ರಸಹ್ಯ ತು ಹಠಾರ್ಥಕಂ
(3.4.912) ಯುಕ್ತೇ ದ್ವೇ ಸಾಂಪ್ರತಂ ಸ್ಥಾನೇಽಭೀಕ್ಷ್ಣಂ ಶಶ್ವದನಾರತೇ
(3.4.913) ಅಭಾವೇ ನಹ್ಯ ನೋ ನಾಽಪಿ ಮಾ ಸ್ಮ ಮಾಽಲಂ ಚ ವಾರಣೇ
(3.4.914) ಪಕ್ಷಾಽನ್ತರೇ ಚೇದ್ಯದಿ ಚ ತತ್ತ್ವೇ ತ್ವದ್ಧಾಽಞ್ಜಸಾ ದ್ವಯಂ
(3.4.915) ಪ್ರಾಕಾಶ್ಯೇ ಪ್ರಾದುರಾವಿಃ ಸ್ಯಾದೋಮೇವಂ ಪರಮಂ ಮತೇ
(3.4.916) ಸಮಂತತಸ್ತು ಪರಿತಃ ಸರ್ವತೋ ವಿಷ್ವಗಿತ್ಯಪಿ
(3.4.917) ಅಕಾಮಾಽನುಮತೌ ಕಾಮಮಸೂಯೋಪಗಮೇಸ್ತು ಚ
(3.4.918) ನನು ಚ ಸ್ಯಾದ್ವಿರೋಧೋಕ್ತೌ ಕಶ್ಚಿತ್ ಕಾಮಪ್ರವೇದನೇ
(3.4.919) ನಿಷ್ಷಮಂ ದುಷ್ಷಮಂ ಗರ್ಹ್ಯೇ ಯಥಾಸ್ವಂ ತು ಯಥಾಯಥಂ
(3.4.920) ಮೃಷಾ ಮಿಥ್ಯಾ ಚ ವಿತಥೇ ಯಥಾರ್ಥಂ ತು ಯಥಾತಥಂ
(3.4.921) ಸ್ಯುರೇವಂ ತು ಪುನರ್ವೈ ವೇತ್ಯವಧಾರಣವಾಚಕಾಃ
(3.4.922) ಪ್ರಾಗತೀತಾಽರ್ಥಕಂ ನೂನಮವಶ್ಯಂ ನಿಶ್ಚಯೇ ದ್ವಯಂ
(3.4.923) ಸಂವದ್ ವರ್ಷೇಽವರೇ ತ್ವರ್ವಾಗಾಮೇವಂ ಸ್ವಯಮಾತ್ಮನಾ
(3.4.924) ಅಲ್ಪೇ ನೀಚೈರ್ಮಹತ್ಯುಚ್ಚೈಃ ಪ್ರಾಯೋ ಭೂಮ್ನ್ಯದ್ರುತೇ ಶನೈಃ
(3.4.925) ಸನಾ ನಿತ್ಯೇ ಬಹಿರ್ಬಾಹ್ಯೇ ಸ್ಮಾಽತೀತೇಽಸ್ತಮದರ್ಶನೇ
(3.4.926) ಅಸ್ತಿ ಸತ್ವೇ ರುಷೋಕ್ತಾವುಊಂ ಪ್ರಶ್ನೇಽನುನಯೇ ತ್ವಯಿ
(3.4.927) ಹುಂ ತರ್ಕೇ ಸ್ಯಾದುಷಾ ರಾತ್ರೇರವಸಾನೇನಮೋ ನತೌ
(3.4.928) ಪುನರರ್ಥೇಽಙ್ಗ ನಿಂದಾಯಾಂ ದುಷ್ಠು ಸುಷ್ಠು ಪ್ರಶಂಸನೇ
(3.4.929) ಸಾಯಂ ಸಾಯೇ ಪ್ರಗೇ ಪ್ರಾತಃ ಪ್ರಭಾತೇ ನಿಕಷಾಽನ್ತಿಕೇ
(3.4.930) ಅಮಾಽನುಗುಣ್ಯೇ ಸ್ಮರಣೇ ಹುಂ ಫಡ್ ವಿಘ್ನನಿರಾಕೃತೌ
(3.4.931) ಅಂಗೀಕೃತೌ ಸ್ಯಾದರ್ಥೇ ಹೂಂ ಹೀನಸಂಬೋಧತೇ ತ್ವರೇ
(3.4.932) ಪರುತ್ ಪರಾರ್ಥೈಷಮೋಽಬ್ದೇ ಪೂರ್ವೇ ಪೂರ್ವತರೇ ಯತಿ
(3.4.933) ಅದ್ಯಽತ್ರಾಽಹ್ನ್ಯಥ ಪೂರ್ವೇಽಹ್ನೀತ್ಯಾದೌ ಪೂರ್ವೋತ್ತರಾಽಪರಾತ್
(3.4.934) ತಥಾಽಧರಾಽನ್ಯಾಽನ್ಯತರೇತರಾತ್ಪೂರ್ವೇದ್ಯುರಾಽಽದಯಃ
(3.4.935) ಉಭಯದ್ಯುಶ್ಚೋಭಯೇದ್ಯುಃ ಪರೇತ್ವಹ್ನಿ ಪರೇದ್ಯವಿ
(3.4.936) ಹ್ಯೋ ಗತೇಽನಾಗತೇಽಹ್ನಿ ಶ್ವಃ ಪರಶ್ವಸ್ತು ಪರೇಽಹನಿ
(3.4.937) ತದಾ ತದಾನೀಂ ಯುಗಪದೇಕದಾ ಸರ್ವದಾ ಸದಾ
(3.4.938) ಏತರ್ಹಿ ಸಂಪ್ರತೀಽದಾನೀಮಧುನಾ ಸಾಂಪ್ರತಂ ತಥಾ

(3.4.939) ದಿಗ್ದೇಶಕಾಲೇ ಪೂರ್ವಾಽಽದೌ ಪ್ರಾಗುದಕ್ಪ್ರತ್ಯಗಾಽಽದಯಃ

ಲಿಂಗಾಽಽದಿಸಂಗ್ರಹವರ್ಗಃ.

.ಅಥ ಲಿಂಗಾಽಽದಿಸಂಗ್ರಹವರ್ಗಃ 5
(3.5.940) ಸಲಿಂಗಶಾಸ್ತ್ರೈಃ ಸನ್ನಾಽಽದಿ ಕೃತ್ ತದ್ಧಿತ ಸಮಾಸಜೈಃ
(3.5.941) ಅನುಕ್ತೈಃ ಸಂಗ್ರಹೇ ಲಿಂಗಂ ಸಂಕೀರ್ಣವದಿಹೋನ್ನಯೇತ್
(3.5.942) ಲಿಂಗಶೇಷವಿಧಿರ್ವ್ಯಾಪೀ ವಿಶೇಷೈರ್ಯದ್ಯಬಾಧಿತಃ
(3.5.943) ಸ್ತ್ರಿಯಾಮೀದೂದ್ವಿರಾಮೈಕಾಽಚ್ ಸಯೋನಿಪ್ರಾಣಿನಾಮ ಚ
(3.5.944) ನಾಮ ವಿದ್ಯುನ್ನಿಶಾವಲ್ಲೀವೀಣಾದಿಗ್ಭೂನದೀಹ್ರಿಯಾಂ
(3.5.945) ಅದಂತೈರ್ದ್ವಿಗುರೇಕಾಽರ್ಥೋ ನ ಸ ಪಾತ್ರಯುಗಾಽಽದಿಭಿಃ
(3.5.946) ತಲ್ವೃಂದೇ ಯೇನಿಕಟ್ಯತ್ರಾ ವೈರಮೈಥುನಿಕಾಽಽದಿವುನ್
(3.5.947) ಸ್ತ್ರೀಭಾವಾಽಽದಾವನಿ ಕ್ತಿಣ್ ಣ್ವುಲ್ ಣಚ್ ಣ್ವುಚ್ ಕ್ಯಬ್ ಯುಜಿಞ್ಙ್ ನಿ
ಶಾಃ
(3.5.948) ಉಣಾಽಽದಿಷು ನಿರೂರೀಶ್ಚ ಙ್ಯಾಷೂಡಂತಂ ಚಲಂ ಸ್ಥಿರಂ
(3.5.949) ತತ್ಕ್ರೀಡಾಯಾಂ ಪ್ರಹರಣಂ ಚೇನ್ಮೌಷ್ಟಾ ಪಾಲ್ಲವಾ ಣ ದಿಕ್
(3.5.950) ಘಞೋ ಞಃ ಸಾ ಕ್ರಿಯಾಽಸ್ಯಾಂ ಚೇದ್ ದಾಂಡಪಾತಾ ಹಿ ಫಾಲ್ಗುನೀ
(3.5.951) ಶ್ಯೈನಂಪಾತಾ ಚ ಮೃಗಯಾ ತೈಲಂಪಾತಾ ಸ್ವಧೇತಿ ದಿಕ್
(3.5.952) ಸ್ತ್ರೀ ಸ್ಯಾತ್ಕಾಚಿನ್ಮೃಣಾಲ್ಯಾಽಽದಿರ್ವಿವಕ್ಷಾಽಪಚಯೇಯದಿ
(3.5.953) ಲಂಕಾ ಶೇಫಾಲಿಕಾ ಟೀಕಾ ಧಾತಕೀಪಂಚಿಕಾಽಽಢಕೀ
(3.5.954) ಸಿಧ್ರಕಾ ಸಾರಿಕಾ ಹಿಕ್ಕಾ ಪ್ರಾಚಿಕೋಲ್ಕಾ ಪಿಪೀಲಿಕಾ
(3.5.955) ತಿಂದುಕೀ ಕಣಿಕಾ ಭಂಗಿಃ ಸುರಂಗಾಸೂಚಿಮಾಢಯಃ
(3.5.956) ಪಿಚ್ಛಾ ವಿತಂಡಾ ಕಾಕಿಣ್ಯಶ್ಚೂರ್ಣಿಃ ಶಾಣೀ ದ್ರುಣೀ ದರತ್
(3.5.957) ಸಾತಿಃ ಕಂಥಾ ತಥಾಽಽಸಂದೀ ನಾಭೀ ರಾಜಸಭಾಽಪಿ ಚ
(3.5.958) ಝಲ್ಲರೀ ಚರ್ಚರೀ ಪಾರೀ ಹೋರಾ ಲಟ್ವಾ ಚ ಸಿಧ್ಮಲಾ
(3.5.959) ಲಾಕ್ಷಾ ಲಿಕ್ಷಾ ಚ ಗಂಡೂಷಾ ಗೃಧ್ರಸೀ ಚಮಸೀ ಮಸೀ
.ಇತಿ ಸ್ತ್ರೀಲಿಂಗ ಸಂಗ್ರಹಃ
(3.5.960) ಪುಂಸ್ತ್ವೇ ಸಭೇದಾಽನುಚರಾಃ ಸಪರ್ಯಾಯಾಃ ಸುರಾಽಸುರಾಃ
(3.5.961) ಸ್ವರ್ಗಯಾಗಾಽದ್ರಿಮೇಘಾಽಬ್ಧಿ ದ್ರು ಕಾಲಾಽಸಿಶರಾಽರಯಃ
(3.5.962) ಕರಗಂಡೋಷ್ಠದೋರ್ದಂತಕಂಠಕೇಶನಖಸ್ತನಾಃ
(3.5.963) ಅಹ್ನಾಽಹಾಽನ್ತಾಃ ಕ್ಷ್ವೇಡಭೇದಾ ರಾತ್ರಾಽನ್ತಾಃ ಪ್ರಾಗಸಂಖ್ಯಕಾಃ
(3.5.964) ಶ್ರೀವೇಷ್ಟಾದ್ಯಾಶ್ಚ ನಿರ್ಯಾಸಾ ಅಸನ್ನಂತಾ ಅಬಾಧಿತಾಃ

(3.5.965) ಕಶೇರುಜತುವಸ್ತೂನಿ ಹಿತ್ವಾ ತುರುವಿರಾಮಕಾಃ
(3.5.966) ಕಷಣಭಮರೋಪಾಂತಾ ಯದ್ಯದಂತಾ ಅಮೀ ಅಥ
(3.5.967) ಪಥನಯಸಟೋಪಾಂತಾ ಗೋತ್ರಾಖ್ಯಾಶ್ಚರಣಾಽಽಹ್ವಯಾಃ
(3.5.968) ನಾಮ್ನ್ಯಕರ್ತರಿ ಭಾವೇ ಚ ಘಞ್ಜಬ್ ನಙ್ಣಘಾಽಥುಚಃ
(3.5.969) ಲ್ಯುಃ ಕರ್ತರೀಮನಿಚ್ ಭಾವೇ ಕೋ ಘೋಃ ಕಿಃ ಪ್ರಾಽಽದಿತೋನ್ಯತಃ
(3.5.970) ದ್ವಂದ್ವೇಽಶ್ವವಡವಾವಶ್ವವಡವಾ ನ ಸಮಾಹೃತೇ
(3.5.971) ಕಾಂತಃ ಸೂರ್ಯೇಂದುಪರ್ಯಾಯಪೂರ್ವೋಽಯಃ ಪೂರ್ವಕೋ.ಪಿ ಚ
(3.5.972) ವಟಕಶ್ಚಾಽನುವಾಕಶ್ಚ ರಲ್ಲಕಶ್ಚ ಕುಡಂಗಕಃ
(3.5.973) ಪುಂಖೋ ನ್ಯೂಂಖಃ ಸಮುದ್ರಶ್ಚ ವಿಟಪಟ್ಟಧಟಾಃ ಖಟಾಃ
(3.5.974) ಕೋಟ್ಟಾರಘಟ್ಟಹಟ್ಟಾಶ್ಚ ಪಿಂಡಗೋಂಡಪಿಚಂಡವತ್
(3.5.975) ಗಡುಃ ಕರಂಡೋ ಲಗುಡೋ ಕರಂಡಶ್ಚ ಕಿಣೋ ಘುಣಃ
(3.5.976) ದೃತಿಸೀಮಂತಹರಿತೋ ರೋಮಂಥೋದ್ಗೀಥಬುದ್ಬುದಾಃ
(3.5.977) ಕಾಸಮರ್ದೋಽರ್ಬುದಃ ಕುಂದಃ ಫೇನಸ್ತೂಪೌ ಸಯೂಪಕೌ
(3.5.978) ಆತಪಃ ಕ್ಷತ್ರಿಯೇ ನಾಭಿಃ ಕುಣಪಕ್ಷುರಕೇದರಾಃ
(3.5.979) ಪೂರಕ್ಷುರಪ್ರಚುಕ್ರಾಶ್ಚ ಗೋಲಹಿಂಗುಲಪುದ್ಗಲಾಃ
(3.5.980) ವೇತಾಲಭಲ್ಲಮಲ್ಲಾಶ್ಚ ಪುರಾಡಾಶೋಽಪಿ ಪಟ್ಟಿಶಃ
(3.5.981) ಕುಲ್ಮಾಷೋ ರಭಸಶ್ಚೈವ ಸಕಟಾಹಃ ಪತದ್ರಹಃ
.ಇತಿ ಪುಂಲಿಂಗಶೇಷಸಂಗ್ರಹಃ
(3.5.982) ದ್ವಿಹೀನೇಽನ್ಯಚ್ಚ ಖಾಽರಣ್ಯಪರ್ಣಶ್ವಭ್ರಹಿಮೋದಕಂ
(3.5.983) ಶೀತೋಷ್ಣಮಾಂಸರುಧಿರಮುಖಾಽಕ್ಷಿದ್ರವಿಣಂ ಬಲಂ
(3.5.984) ಫಲಹೇಮಶುಲ್ಬಲೋಹಸುಖದುಹ್ಖಶುಭಾಽಶುಭಂ
(3.5.985) ಜಲಪುಷ್ಪಾಣಿ ಲವಣಂ ವ್ಯಂಜನಾನ್ಯನುಲೇಪನಂ
(3.5.986) ಕೋಟ್ಯಾಃ ಶತಾಽಽದಿಸಂಖ್ಯಾಽನ್ಯಾ ವಾ ಲಕ್ಷಾ ನಿಯುತಂ ಚ ತತ್
(3.5.987) ದ್ವಯಷ್ಕಮಸಿಸುಸನ್ನಂತಂ ಯದನಾಽನ್ತಮಕರ್ತರಿ
(3.5.988) ತ್ರಾಂತಂ ಸಲೋಪಧಂ ಶಿಷ್ಟಂ ರಾತ್ರಂ ಪ್ರಾಕ್ಸಂಖ್ಯಯಾಽನ್ವಿತಂ
(3.5.989) ಪಾತ್ರಾಽಽದ್ಯದಂತೈರೇಕಾಽರ್ಥೋ ದ್ವಿಗುರ್ಲಕ್ಷ್ಯಾಽನುಸಾರತಃ
(3.5.990) ದ್ವಂದ್ವೈಕ್ತ್ವಾಽಽವ್ಯಯೀಭಾವೌ ಪಥಃ ಸಂಖ್ಯಾಽವ್ಯಯಾತ್ಪರಃ
(3.5.991) ಶಡ್ಯಾಶ್ಛಾಯಾ ಬಹೂನಾಂ ಚೇದ್ವಿಚ್ಛಾಯಂ ಸಂಹತೌ ಸಭಾ
(3.5.992) ಶಾಲಾಽರ್ಥಾಽಪಿ ಪರಾ ರಾಜಾಽಮನುಷ್ಯಾಽರ್ಥಾದರಾಜಕಾತ್
(3.5.993) ದಾಸೀಸಭಂ ನೃಪಸಭಂ ರಕ್ಷಸ್ಸಭಮಿಮಾ ದಿಶಃ
(3.5.994) ಉಪಜ್ಞೋಪಕ್ರಮಾಽನ್ತಶ್ಚ ತದಾಽಽದಿತ್ವಪ್ರಕಾಶನೇ
(3.5.995) ಕೋಪಜ್ಞಕೋಪಕ್ರಮಾಽಽದಿ ಕಂಥೋಶೀನರನಾಮಸು

(3.5.996) ಭಾವೇ ನ ಣಕಚಿದ್ಭ್ಯೋಽನ್ಯೇ ಸಮೂಹೇ ಭಾವಕರ್ಮಣೋಃ
(3.5.997) ಅದಂತಪ್ರತ್ಯಯಾಃ ಪುಣ್ಯಸುದಿನಾಭ್ಯಾಂ ತ್ವಹಃ ಪರಃ
(3.5.998) ಕ್ರಿಯಾಽವ್ಯಯಾನಾಂ ಭೇದಕಾನ್ಯೇಕತ್ವೇಽಪ್ಯುಕ್ಥತೋಟಕೇ
(3.5.999) ಚೋಚಂ ಪಿಚ್ಛಂ ಗೃಹಸ್ಥೂಣಂ ತಿರೀಟಂ ಮರ್ಮಯೋಜನಂ
(3.5.1000) ರಾಜಸೂಯಂ ವಾಜಪೇಯಂ ಗದ್ಯಪದ್ಯೇ ಕೃತೌ ಕವೇಃ
(3.5.1001) ಮಾಣಿಕ್ಯಭಾಷ್ಯಸಿಂದೂರಚೀರಚೀವರಪಿಂಜರಂ
(3.5.1002) ಲೋಕಾಯತಂ ಹರಿತಾಲಂ ವಿದಲಸ್ಥಾಲಬಾಹ್ಲಿಕಂ
.ಇತಿ ನಪುಂಸಕಶೇಷಸಂಗ್ರಹಃ
(3.5.1003) ಪುನ್ನಪುಂಸಕಯೋಃ ಶೇಷೋಽರ್ಧರ್ಚಪಿಣ್ಯಾಕಕಂಟಕಾಃ
(3.5.1004) ಮೋದಕಸ್ತಂಡಕಷ್ಟಂಕಃ ಶಾಟಕಃ ಕರ್ಪಟೋಽರ್ಬುದಃ
(3.5.1005) ಪಾತಕೋದ್ಯೋಗಚರಕತಮಾಲಾಮಲಕಾ ನಡಃ
(3.5.1006) ಕುಷ್ಠಂ ಮುಂಡಂ ಶೀಧು ಬುಸ್ತಂ ಕ್ಷ್ವೇಡಿತಂ ಕ್ಷೇಮಕುಟ್ಟಿಮಂ
(3.5.1007) ಸಂಗಮಂ ಶತಮಾನಾಽರ್ಮಶಂಬಲಾಽವ್ಯಯತಾಂಡವಂ
(3.5.1008) ಕವಿಯಂ ಕಂದಕಾರ್ಪಾಸಂ ಪಾರಾವಾರಂ ಯುಗಂಧರಂ
(3.5.1009) ಯೂಪಂ ಪ್ರಗ್ರೀವಪಾತ್ರೀವೇ ಯೂಷಂ ಚಮಸಚಿಕ್ಕಸೌ
(3.5.1010) ಅರ್ಧರ್ಚಾಽಽದೌ ಘೃತಾಽಽದೀನಾಂ ಪುಂಸ್ತ್ವಾಽಽದ್ಯಂ ವೈದಿಕಂ ಧ್ರುವಂ
(3.5.1011) ತನ್ ನೋಕ್ತಮಿಹ ಲೋಕೇಽಪಿ ತಚ್ ಚೇದಸ್ತ್ಯಸ್ತು ಶೇಷವತ್
.ಇತಿ ಪುನ್ನಪುಂಸಕಶೇಷಸಂಗ್ರಹಃ
(3.5.1012) ಸ್ತ್ರೀಪುಂಸಯೋರಪತ್ಯಾಽನ್ತಾ ದ್ವಿಚತುಷ್ಷಟ್ಪದೋರಗಾಃ
(3.5.1013) ಜಾತಿಭೇದಾಃ ಪುಮಾಖ್ಯಾಶ್ಚ ಸ್ತ್ರೀಯೋಗೈಃ ಸಹ ಮಲ್ಲಕಃ
(3.5.1014) ಊರ್ಮಿರ್ವರಾಟಕಃ ಸ್ವಾತಿರ್ವರ್ಣಕೋಝಾಟಲಿರ್ಮನುಃ
(3.5.1015) ಮೂಷಾ ಸೃಪಾಟೀ ಕರ್ಕಂಧೂರ್ಯಷ್ಟಿಃ ಶಾಟೀ ಕಟೀ ಕುಟೀ
.ಇತಿ ಸ್ತ್ರೀಪುಂಸಶೇಷಸಂಗ್ರಹಃ
(3.5.1016) ಸ್ತ್ರೀನಪುಂಸಕಯೋರ್ಭಾವಕ್ರಿಯಯೋಃ ವ್ಯಞ್ ಕ್ವಚಿಚ್ಚ ವುಞ್
(3.5.1017) ಔಚಿತ್ಯಮೌಚಿತೀ ಮೈತ್ರೀ ಮೈತ್ರ್ಯಂ ವುಞ್ ಪ್ರಾಗುದಾಹೃತಃ
(3.5.1018) ಷಷ್ಠ್ಯಂತಪ್ರಾಕ್ಪದಾಃ ಸೇನಾಛಾಯಾಶಾಲಾಸುರಾನಿಶಾಃ
(3.5.1019) ಸ್ಯಾದ್ವಾ ನೃಸೇನಂ ಶ್ವನಿಶಂ ಗೋಶಾಲಮಿತರೇ ಚ ದಿಕ್
(3.5.1020) ಆಬನ್ನಂತೋತ್ತರಪದೋ ದ್ವಿಗುಶ್ಚಾಽಪುಂಸಿ ನಶ್ಚ ಲುಪ್
(3.5.1021) ತ್ರಿಖಟ್ವಂ ಚ ತ್ರಿಖಟ್ವೀ ಚ ತ್ರಿತಕ್ಷಂ ಚ ತ್ರಿತಕ್ಷ್ಯಪಿ
.ಇತಿ ಸ್ತ್ರೀನಪುಂಸಕಶೇಷಸಂಗ್ರಹಃ
(3.5.1022) ತ್ರಿಷು ಪಾತ್ರೀ ಪುಟೀ ವಾಟೀ ಪೇಟೀ ಕುವಲದಾಡಿಮೌ
(3.5.1023) ಇತಿ ತ್ರಿಲಿಂಗಶೇಷಸಂಗ್ರಹಃ

(3.5.1024) ಪರಂ ಲಿಂಗಂ ಸ್ವಪ್ರಧಾನೇ ದ್ವಂದ್ವೇ ತತ್ಪುರುಷೇಽಪಿ ತತ್
(3.5.1025) ಅರ್ಥಾಽನ್ತಾಃ ಪ್ರಾದ್ಯಲಂಪ್ರಾಪ್ತಾಽಽಪನ್ನಪೂರ್ವಾಃ ಪರೋಪಗಾಃ
(3.5.1026) ತದ್ಧಿತಾಽರ್ಥೋ ದ್ವಿಗುಃ ಸಂಖ್ಯಾಸರ್ವನಾಮತದಂತಕಾಃ
(3.5.1027) ಬಹುರ್ವ್ರೀಹಿರದಿಙ್ನಾಮ್ನಾಮುನ್ನೇಯಂ ತದುದಾಹೃತಂ
(3.5.1028) ಗುಣದ್ರವ್ಯಕ್ರಿಯಾಯೋಗೋಪಾಧಯಃ ಪರಗಾಮಿನಃ
(3.5.1029) ಕೃತಹ್ಕರ್ತರ್ಯಸಂಜ್ಞಾಯಾಂ ಕೃತ್ಯಾಃ ಕರ್ತರಿ ಕರ್ಮಣಿ
(3.5.1030) ಅಣಾದ್ಯಂತಾಸ್ತೇನ ರಕ್ತಾದ್ಯರ್ಥೇ ನಾನಾಽರ್ಥಭೇದಕಾಃ
(3.5.1031) ಷಟ್ಸಂಜ್ಞಕಾಸ್ತ್ರಿಷು ಸಮಾಯುಷ್ಮದಸ್ಮತ್ತಿಙ್ವ್ಯಯಂ
(3.5.1032) ಪರಂ ವಿರೋಧೇ ಶೇಷಂ ತು ಜ್ಞೇಯಂ ಶಿಷ್ಟಪ್ರಯೋಗತಃ
ಇತಿ ಲಿಂಗಾಽದಿಸಂಗ್ರಹವರ್ಗಃ: 5,ಅತ್ರ ಮೂಲಶ್ಲೋಕಾಃ 46
ಇತ್ಯಮರಸಿಂಹಕೃತೌ ನಾಮಲಿಂಗಾಽನುಶಾಸನೇ
ಸಾಮಾನ್ಯಕಾಂಡಸ್ತೃತೀಯಃ ಸಾಽಙ್ಗ ಏವ ಸಮರ್ಥಿತಃ
ಇತಿ ತೃತೀಯಃ ಸಾಮಾನ್ಯಕಾಂಡಃ ಸಮಾಪ್ತಃ
ಇತ್ಯಮರಸಿಂಹಕೃತಂ ನಾಮಲಿಂಗಾಽನುಶಾಸನಂ
ಕಾಂಡತ್ರಯಾಽಽತ್ಮಕಂ ಸಾಂಗೋಪಾಂಗಂ ಸಂಪೂರ್ಣತಾಮಗಾತ್ .

ಅತ್ರ ಮೂಲಶ್ಲೋಕಾಃ: 480, ಕ್ಷೇ. ಶ್ಲೋಕಾಃ:25ಸರ್ವೇ ಚ ಮಿಲಿತ್ವಾ:513
ಅಮರಕೋಶಸ್ಥಶ್ಲೋಕಾನಾಂ ಕೋಷ್ಟಕಂ
ಪ್ರ. ಕಾಂಡೇ ಮೂ. ಶ್ಲೋ. 281, ಕ್ಷೇ. ಶ್ಲೋ. 18,ಸರ್ವೇ ಚ ಮಿಲಿತ್ವಾ 299
ದ್ವಿ. ಕಾಂಡೇ ಮೂ. ಶ್ಲೋ. 735, ಕ್ಷೇ. ಶ್ಲೋ. 14,ಸರ್ವೇ ಚ ಮಿಲಿತ್ವಾ 750
ತ್ರಿ. ಕಾಂಡೇ ಮೂ. ಶ್ಲೋ. 480, ಕ್ಷೇ. ಶ್ಲೋ. 25,ಸರ್ವೇ ಚ ಮಿಲಿತ್ವಾ 513
ಏವಂ ಸರ್ವೇಷಾಂ ಕಾಂಡಾನಾಂಯೋಗಃ ಮೂ. ಶ್ಲೋ. 1497, ಕ್ಷೇ.ಶ್ಲೋ. 58,ಸರ್ವೇ
ಚ
ಮಿಲಿತ್ವಾ 1563

Avinash : Original 1940 edition by Panshikar,

except it was Nirnayasagar Press not Chaukhamba.

